
ONIPA A OWIE PƐ SUBANSU

 Medaw’ase, OnuabarimaNeville. Awurade nhyirawo.
Ɛyɛ anigye sɛ y’asane aba asɔrefie ha bio anɔpa yi. Memamo

“nyinaa akye,” firi adom mu. Na me wɔ awerɛhyɛmu sɛ yei bɛyɛ
da kɛseɛ ama yɛn nyinaa, ɛwɔ ɔno—ɔno yɛn Awurade Animpa
mu. Na afei me wɔ adesua anɔpa yi. Me pɛ sɛ me kɔ adesua no so
tee, ɛfiri sɛ ɛyɛ a…Me susu sɛ ɛho hia. Na ɛyɛ a…Na sɛ ɛdɔm
no nyɛ basaa no, mo nim, ɛsɛ sɛ mekyɛre, dodoɔ gyina hɔ. Mɛkɔ
adesua no so tee.
2 Na afei, anadwo yi, me pɛ sɛ me kasa fa asɛmtire yi ho
Ɔkwankyerɛfoɔ No Wɔ M’Abrabɔ Mu. Na me wɔ anidasoɔ sɛ
dodoɔ a wɔbɛtumi no, dodoɔ a mobɛtumi no, mobɛba saa berɛ
no, ama anadwo yi. Nanso, sɛ wo wɔ wasɔre a, yɛyɛ…sɛ ɛteɛ
no, yɛpɛ sɛ wo kɔ—kɔ w’asɔre. Ɛyɛ w’asɛdeɛ sɛ wobɛwɔ hɔ, baabi
a w’adwumawɔ, na ma wo kanea nhyerɛn.
3 Afei, yɛkɔso wɔ anidasoɔ sɛ, berɛ biara a mo bɛsane aba
no, yɛbɛnya kwan kakra wɔha aka ho. Mmom ɛyɛ den ma yɛn,
oh, baabiara. Wɔn a wɔhwɛ yɛn agyapadeɛ so no abɔ awura
baabiara. Nawɔsoma kɔ baabi baako, wɔpene so; afei nawɔde kɔ
baabi foforɔ, na wɔde tumi abara. Na wɔde sane kɔ, na wɔpene
so wɔ ha, na wɔsane ba. Oh, berɛ bɛn nie na yanya! Nanso, mo
nim, Satan deɛ berɛ biara ɔko tia deɛ ɛyɛ. Monkae, mo yɛ deɛ ɛyɛ
berɛ biara…
4 Me nhunu baabi a wo wɔ, Anthony. Me hunuu sɛ wo hyiaa
wo papa. Na me hwɛɛ, atiefoɔ no mu. Ɔkaa sɛ wo te hɔ. Ɛyɛ
yɛn anigye sɛ wo ne wo papa wɔ ha, Onuabarima Milano a
ɔfiri New York. Me wɔ anidasoɔ, sɛ mɛkɔ amannɔne saa berɛ
yi, me wɔ ahomegyeɛ-foforɔ, ɛfiri New York, kɔ baabi, sɛ ɛyɛ
Awurade pɛ a.
5 Na enti yɛwɔ anigyeɛ de ma mo mu biara. Ɛyɛ—ɛyɛ paa sɛ
mo wɔ ha.
6 Na yɛnyaa berɛ kɛseɛ adano anadwo, anaasɛ me nyaae. Me
nyaa a…[Asɔrefoɔ no ka sɛ, “Amen.”—Ɔs.] “Na Yisaia ɛwɔ
asɔrefie no mu.” Na enti mo…
7 Na anɔpa yi, yɛpɛ sɛ yɛkasa fa asɛmtire, anaasɛ
yɛkyerɛkyerɛ, mmom, sɛ yɛbɛtumi a, “Yɛresi Asɔrefie ɛteaseɛ no;
yɛresi ɔno—yɛresi Onyankopɔn a ɔteaseɛ tenabea a ɛyɛ Asɔrefie
a ɛteaseɛ, Onipa a owie pɛ no; Onyankopɔn a ɔteaseɛ no Asɔrefie
a ɛteaseɛ no, baabi a Ɔteɛ.” Na sɛ…
8 Mate aseɛ sɛ wɔwɔ adwontoɔ papa no bi wɔ ha. Mente ɛno bi.
Na anadwo yi, merebɔmmɔdenmaba fam ha.Me yere aka akyerɛ
me fa Onuabarima Ungren ho, me gyedi sɛ na ne din ne no, a
ɔfiri a—a Tennessee. Afei, na ɔwɔ ha adano anadwo no. Menhu

no anɔpa yi, nanso me susu sɛ ɔwɔ ha baabi. Na mɛpɛ sɛ mɛte sɛ
ɔreto dwomanadwo yi, sɛmɛtumi a, sɛ, ebiaƆfiri N’Animuonyam
Mu Asianeɛ, anaasɛ Sɛnea Wo Yɛ Kɛseɛ Fa. Mɛpɛ sɛ mɛtie ɛno.
Dodoɔ sɛn na mo pɛ sɛ mo tie Onuabarima Ungren? [Asɔrefoɔ no
ka sɛ, “Amen.”—Ɔs.] Oh, me—me pɛ adwontoɔ papa. Na Meda
kaa sɛ na ɔwɔ totrobɛnto nne a ɛmu yɛ den. Na ɛkae me fa yɛn
Nuabarima Baxter ho; ɔyɛ nnwontofoɔ, nso, sɛdeɛ yɛn nyinaa
nim no. Na Ɔfiri N’Animuonyam Mu Asianeɛ, anaasɛ Sɛnea Wo
Yɛ Kɛseɛ Fa. Me gyedi sɛ m’ani twaa ne so seesei, ɛwɔ…Ɛno
nyinaa yɛ, Onuabarima Ungren, anadwo yi, sɛ wo pɛ a, sɛ mo
twɛnea? Mo bɛtwɛne, anaasɛ mobɛbɔ mmɔden atwɛn anadwo
som no? Ɛyɛ, me—me…Ɛyɛ, nyɛ…Meka kyerɛ mo, yei nsoɛ,
sɛ yɛn…Me mpɛ sɛ me ne obi bɛnya twitwiritwitwiri biara.
Mmom adɛn nti na ɛnyɛ, afei, sɛ yɛbɛyɛ a, ɛduru Nsɔano Nson
No berɛ no a, sɛ yɛka ɛno ho asɛm a, sɛ mobɛba a. Me pɛ sɛ me
twa so, mo nim, na me nya, Sɛnea Wo Yɛ Kɛseɛ Fa, ɛne, nso, Ɔfiri
N’AnimuonyamMuAsianeɛ,wɔ saa berɛ no.

9 Oh, ɛnyɛ nwanwa sɛ wobɛsom Awurade? [Asɔrefoɔ no ka
sɛ, “Amen.”—Ɔs.] Mennim deɛ anka mɛyɛ sɛ menyɛ Kristoni
a!…?…Ɛyɛ paa sɛ woyɛ Kristoni a. Menya atenka sɛ menhuri
nkɔ soro-ne-fam name nteateam, dendeenden. SɛwoyɛKristoni,
dwene ho, biribiara ato sekyɛ ɛwɔ Kristo mu!

10 Me nim sɛ berɛ biara me mmɔ ɔbarima yi din yie. Ɛyɛ S.T.
anaasɛ T.S., anaasɛ biribi te saa. Sumners, Onuabarima Sumner.
Ɔno…Me pɛ sɛ meda ɔno ɛne ne yere kumaa a ɔsombo no ase.
Me susu sɛ ɔde bɛyɛ, ɛreyɛ ayɛ sɛ, ɛbɛyɛ abosome nsia, na ɔde
tintim saa Asafo Mmerɛ Nson yi. Na afei yanya no wɔ akyire ha,
wɔatintim, wɔasiesie sɛ wɔbɛhwɛmu, nawɔayɛ no nwoma,Asafo
Mmerɛ Nson No. Onuabaa Sumner, baabiara a wowɔ, nokorɛ ni
wo bɛma yatua wo ka ama saa. Ɛyɛ, ɛyɛ adwuma kɛseɛ. Adɛn,
ɛmu yɛ duru saa. Me de bɛyɛ abosome nsia na mɛkenkan mu
awie, kampɛsɛ mɛyi afiri ahoma no so, na afei madanedane no
na meyi ntimu no firi mu, na mede yɛ nwoma. Yɛbɛsiesie no na
ntɛmso yɛde akɔ beaeɛ a wɔtintim nwoma, ɛfiri sɛ yɛsusu sɛ ɛyɛ
biribi a ɛsɛ sɛ nnipa no nya seesei ara, na mo bɛtumi asua. Na
Billy de rekyerɛ me, berɛ a me baa akyire hɔ no, simma kakra a
abɛsene korɔ no, sɛ—sɛ—sɛ ayɛ—ayɛ krado seesei ara sɛ ɛbɛkɔ obi
a ɔtintim nwoma hɔ. Enti, onuabaa, asafo no bɛtua wo ɛno ho ka.
Menhwehwɛ sɛwobɛyɛ saa kwaarakwa.Na—na anaasɛ sɛ yɛn…
Sɛ yɛnya nwomano na ɛsɛ sɛ yɛde ɛboɔ to so a, anaasɛ biribi, yɛde
ɛboɔ bɛtoso sɛdeɛ wo bɛnya biribi berɛ biara a wɔbɛtɔn, sɛdeɛ
ɛteɛ biara. Wo deɛ ɛne mpanimfoɔ no, mpanimfoɔ a wɔhwɛ asafo
no agyapadeɛ so no nkasa, anaasɛ wɔn mu bi a wɔwɔ hɔ no, na
wɔbɛhwɛ amawo. Awurade No nhyira wo paa.

11 Onuabarima panin Ketewa no ɛne Onuabaa Kidd a wɔte
hɔ no, aka kakraabi na wanya ɔha, aka ketewaabi. Na
ɛnkyɛree koraa me hyiaa no, ɛna ɔkaa sɛ, “Ɛyɛ, yei bɛyɛ ebia

berɛ a ɛdi akyire a mahu woɔ, Onuabarima Billy.” Ɔkaa sɛ,
“Merenyini paa.”

12 Me kaa sɛ, “Oh, me! Mempɛ sɛ mɛte sɛ woreka saa. Mo ayɛ te
sɛ maame ɛne paapa nketewa panin bi.” Yɛdɔ Onuabarima ɛne
Onuabaa Kidd. Yɛn, obiara, dɔ mo. Na ɛyɛ…

13 Ɛyɛ me biribi sɛ me hu wɔn sɛ wɔnam asɔredan mu ha a,
awarefoɔ mpanimfoɔ te saa. Na susu ho, na wɔreka Asɛmpa
no ansana wɔrewo me. Ɛna mayɛ akɔkora. Aane, susu ho, na
wɔreka asɛm no ansana wɔrewo me. Na me nie seesei, me dwene
sɛ manyini dodo. Me dwene sɛ maduru sɛ me gyae. Me hunu
Onuabarima ɛne Onuabaa Kidd sɛ wɔreba mu, “Animuonyam
nka Onyankopɔn! Halleluya!” Me ka sɛ, “Daabi, me nya atenka
papa.” Aane, owura. Wo hu wɔn a, sɛnea wɔtumi a, sɛnea wɔhyɛ
wo nkuran!

14 Afei wo bɛhunu sɛ, abɛn me mfeɛ no, bio, nanso ɔdaso ara
kɔka asɛm no. Ɔbaa anɔpa yi bɛbisaa nwoma no, sɛ wɔbɛtumi
anya nwoma no bi na wɔakɔtɔn a. Na wɔhwehwɛ ahoma a
wakyere nyamesɛm agu so no bi, sɛdeɛ wɔde bɛpue, abɔ de atwe
akra, berɛ a wabɛn mfeɛ ɔha. Afei wo “ntaban mmienu” no
wɔ hen deɛ na yɛreka ho asɛm adano anadwo no? Aane. Me
firii aseɛ dwenee ho, “Me deɛ wɔ hen?” berɛ a ɔkaa saa—saa
ɛnnora no. Wadi mfeɛ sɛn, Onuabaa Kidd? [Onuabaa Kidd ka sɛ,
“Madi aduɔwɔtwe-baako.”—Ɔs.] Aduɔwɔtwe-baako. Wadi mfeɛ
sɛn, Onuabarima Tom? [Onuabarima Kidd ka sɛ, “Aduɔwɔtwe-
mmienu.”] Mfeɛ aduɔwɔtwe-baako ɛne aduɔwɔtwe-mmienu, ɛna
wɔdaso dewɔn ntaban reyɛ adwuma, reyɛ biribi, ɔdaso ara rekɔ.

15 Biribiara a ankɔso yie wɔ Ohio no, Onuabaa Kidd nim biribi
fa ho, ɔfrɛ telefon no so. Ɛda bi, ɔfrɛɛe, na abɔfra kumaa bi,
abɔfra abaayewa kumaa bi, me gyedi sɛ na ɛyɛ saa, na wawo
no, na ne yamadeɛ apue. [Onuabaa Kidd ka sɛ, “Dwonsɔtwaa.”—
Ɔs.] Dwonsɔtwaa, apue abɔfra no ho. Na oduyɛfoɔ no nhunu
deɛ ɔbɛyɛ afa ho, ɛna ɔsuro sɛ ɔbɛyɛ oprehan no. Yɛbɔɔ mpaeɛ.
[“Wayɛ oprehan no, Onuabarima Branham, na wɔde ahyɛ ne mu,
ɛfiri sɛ, wɔkaa sɛ, ‘Ɔrentumi nya nkwa.’ Na wɔde ne yamadeɛ no
ahyɛ ne mu.”] Wɔde yamadeɛ no ahyɛ ne mu bio, wɔyɛɛ oprehan,
na wɔsusuu sɛ ɔrenya nkwa. Na ɔnyaa nkwa. [“Ɛkwan biara
nni hɔ.”] Ɛkwan biara nni hɔ afei wɔ—wɔ ɔno…ɛfiri kɔkɔbo
no ho, a aduane bɛfa mu. Ɛna Onuabaa Kidd frɛɛ bio. Yɛbɔɔ
mpaeɛ bio, na afei ɔnyaa ɛkwan sɛdeɛ ɛsɛ. Na ɔbaa no nie, sɛ
ɔdanseni; oduyɛfoɔ no nso. Wohu? Ɛyɛ adanseɛ sɛ Awurade Yesu,
Ɔbɔadeɛ kɛseɛ no! Hwɛ deɛ Satan hwehwɛɛ sɛ ɔbɛyɛ? Ɔbɛtwa
abɔfra no nkwa so. Na afei, hwɛ, afei me gyedi sɛ awuraa no
aba Awurade nkyɛn. [“Ɔbaa no sane baa Awurade nkyɛn, ɛwɔ
me fie hɔ ara.”] Ɔsane baa Awurade nkyɛn. Onuabaa Kidd dii
nanim kɔɔ Kristo nkyɛn, berɛ a saa anwanwadeɛ kɛseɛ yi si maa
n’abɔfra no akyi no.

16 Me nyaa ɔfrɛ firii California, ɛnnora, onuabarima ɔsɔfoɔ bi
a ɔwɔ hɔ, na ɔka me ho berɛ a ɛdikan a me kɔɔ California,
mfirinhyia a abɛsene korɔ. Wɔwoo ne nana abarimaa ketewa a
ɔwɔ—ɔwɔ dorobɛn nnan…mmiɛnsa a ɛmu asi wɔ n’akoma mu.
Na me kaa biribi faa ho kyerɛɛ no. Me kaa sɛ, “Onyankopɔn no
a ɔtumi bɔɔ ɔbaako no na ɔyɛɛ no yie no, bɛtumi nokorɛ ni asa
wo nana abarimaa no yadeɛ.” Ka kyerɛ abarimaa no sɛ ɔma ne
bo nyɛ duru.
17 Na abarimaa no wɔ nhyiamu no ase berɛ a ɛdikan a me
kɔɔ California, ɛbɛyɛ mfirinhyia dunwɔtwe a abɛsene korɔ nie,
mfirinhyia dunsia a abɛsene korɔ, ɛbɛyɛ. Na me wɔ California.
Na ɔno ɔy-…Nhyiamu no nyaa nhyɛsoɔ wɔ saa abarimaa no
so ara kɔsii sɛ…Berɛ a wɔnyaa abɔfra no, na wɔwoo no no, na
wɔhunuu sɛ biribi nkɔyie no, na wayɛ bruu, na wɔbɔɔ mmɔden
sɛ wɔbɛma no mframa no, ɛne deɛ ɛkeka ho. Na ɛyɛɛ sɛdeɛ
ɔrenya nkwa no, ɛna aduyɛfoɔ no yɛɛ nhwehwɛmu, na wɔhunuu
sɛ dorobɛn mmiɛnsa mu asi ɛwɔ n’akoma mu. Ɛkwan biara nni
baabiaria, hwɛ, ɛyɛ—ɛyɛ dorobɛn baako pɛ na ɛrepɔmpe. Ɛna
ɔfrɛɛ ne papa, ɛna ɔkaa sɛ, “Papa, frɛ Onuabarima Branham,
seesei ara. Ka kyerɛ no sɛ ne nyinaa…‘Ɔmmisa Kristo. Ɔbɛyɛ.’”
Ɛne no. Oh, me! Saa nhyɛsoɔ no, deɛ wɔhunu, hwɛ, yɛkasa faa ho,
adano anadwo. Ade papa ɛwɔ berɛ papa mu.
18 Ɛyɛ, yɛkɔso kasa a, yɛrenkɔ adesua no so da, yɛrenyɛ? Ɛte
sɛ molases ɛwɔ anɔpa a awɔ wom, ɛyɛ pikaa sɛdeɛ ɛbɛtumi, mo
nim, na ne nyinaa ka bom. Ɛyɛ yɛn anigye sɛ yɛwɔ ayɔnkofa te
saa. Aane, owura.
19 Enti momma yɛnyɛ komm, seesei, na yɛnkɔ adesua no so
seesei. Yɛrekɔ so ebia…Mennim sɛ ebia mobɛtumi ahu anaasɛ
monhu, ɛwɔ twerɛpono no so. Ebia sɛ medane no te sɛɛ,
simma kakra, adɛn, yɛbɛtumi ayɛ, afei, mo mu binom, de…
[Onuabarima Edgar “Dɔk” Branham ka sɛ, “Mepɛ beaeɛ bi wɔ
so?”—Ɔs.] Ɛdeɛn na wo ka? [“Wopɛ beaeɛ bi wɔ so?”] Daabi, me
nsusu saa, seesei ara, Dɔk. Ɛbɛyɛ ebia wɔ kakra. [“Ɛfam ha pɛɛ,
Mɛtumi de beaeɛ bi asi so.”] Ɛyɛ, yɛbɛ—yɛbɛyɛ saa sɛ menya
kakra…Manya beaeɛ bi wɔ ha? Ne nyinaa yɛ. Momma yɛnnane
no nsi so pɛɛ.Motumi hunu nowɔ akyire hɔ?Motumi? Sɛmo tumi
hunu a, momma mo nsa so, sɛ mo tumi hunu saa twerɛpono no
a, monkenkan deɛ ɛwɔ so no. Daabi. Ne nyinaa yɛ. Monya beaeɛ
no. Afei, berɛ a wɔresiesie wɔn ho ama saa no…
20 Maka akyire anɔpa yi berɛ a merefiri aseɛ; anaasɛ, daabi,
daabi, ntɛm bɛyɛ simma dunnum. Na enti, afei, yɛbɛto yɛn bo ase
seesei, ɛfiri sɛ yɛmpɛsɛ yɛbɛpere yɛn ho. Sɛ wopere wo ho a, afei
wobɛsɛe nnoɔma a na anka worebɛka nyinaa. Afei, na meretie
nsɛm bi a wakyere agu ahoma soɔ, da bi, sɛdeɛ me ka kyerɛɛ mo
no, na mani wuu me ho; ɛnyɛ deɛ na mereka no, mmom kwan a
na mereka no ntɛmntɛm, na ɛyɛ ahopopoɔ nne. Me nya atenka sɛ
mentwɛn. Ɔno…

21 Me—me hunuu da bi baabi a na wɔrekɔ si mmoayɛnbea, ɛwɔ
Louisville mfinimfini ha. Na Owura Brown, me gyedi sɛ na ɔyɛ,
ɛwɔ hɔ, ɔmaa dɔlla ɔpepem baako de boaa mmoayɛnbea no. Ɛyɛ,
sɛ anka na me wɔ bi a, anka mɛma wɔn saa de agyae mmoa no.
Me—menye nni sɛ yɛde biribiara bɛgu ebuo mu te saa. Me nyɛ…
Me kɔ mmoayɛnbea na mehunu saa mmoa, sisire, ɛne gyata, ɛne
nnoɔma, wɔrenante di akɔneaba, wɔde wɔn ato afiase ne nkwa
nyinaa, mo hu. Ɛma wo nya atenka bɔne. Ne nyinaa akyi no, ɛyɛ
onipa a ɔnam nyansa a ɛboro wɔn deɛ so ɛna ɔde akyere wɔn.
Wohu? Na wɔkyere wɔn de wɔn gu afiase.

22 Na me susu ho: bonsam yɛ saa. Ɔfa nnipa a wɔsombo a anka
ɛsɛ sɛ wɔkyinkyini wɔ Onyankopɔn beaeɛ akɛseɛ, ɛne mmɔntene,
ɛne—ɛne nnoɔma te saa, afei na ɔde no ato asɔrefekuo bi afiase,
anaasɛ gyidie bi, anaasɛ biribi, na wakyekyere no ɛwɔ hɔ. Na
adebɔne paa ɛte sei.

23 Na mempɛ mmoayɛnbea ahodoɔ no. Mmom me nya atenka
te sɛ mmoa no mu baako, berɛ a wɔde mo nyinaa agu ebuo mu
na morebɔ mmɔden ade mo ho, mo nim, sɛ—sɛ mobɛpue akɔ
yɛ biribi.

24 Afei, ansana yɛbɛkɔ Asɛm no so no, momma yɛnkɔ Ɔtwerɛfoɔ
no nkyɛn, berɛ a yɛresi yɛn tiri ase ɛwɔmpaebɔmu.

25 Yɛn Soro ɔdomfoɔ Agya, yɛahyia mu bio anɔpa yi ɛwɔ Yesu
Kristo Din mu, Wo Ba a ɔsomboɔ. Onyankopɔn, bɛyɛɛ honam,
baa asase so, de maa yɛn bɔne ho mpata, na ɔwui, Ɔteneneeni;
sɛdeɛ yɛn, bɛnam Ne tenenee so, yɛnyɛ ateneneefoɔ, bɛwie pɛ
ɛwɔ Ne mu. Yɛpaemu ka de ba sɛ yɛmfata, Awurade. Biribi papa
biara nni yɛn ho. Na yɛn nyinaa wɔ nneduafie kɛseɛ baako mu.
Ɛmfa ho ne baabi a yɛgyina, yɛn nyinaa daso ara wɔ nneduafie.
Ɔfoforɔ ntumi mmoa ne yɔnko. Nanso, Onyankopɔn, wɔ Ne daa
ahummɔborɔ no mu, sianee fam na ɔbɛbuee afiase pono no, de
maa yɛfaa yɛn ho diiɛ. Seesei yɛnna so nna ebuomu. Yɛnni wiase
mmoayɛnbea, mmom seesei yɛade yɛn ho. Yɛapue.

26 Oh, sɛnea yɛdɔ No na yɛsɔre No! Sɛnea yɛtumi nante fa Ne
bɔhyɛ serɛ kɛseɛ no mu, na yɛhu sɛ ɛreda adi wɔ yɛn anim! Na
yɛde yɛn ara ani, rehunu Daa Nyankopɔn kɛseɛ no ɔreda Ɔno ara
ne ho adi wɔ yɛanim, na ɔyɛ Ɔno ara ne ho kann, te sɛ deɛ Ɔyɛeɛ
maa tete adiyifoɔ no. Yɛnim yei, sɛ wɔde awerɛhyɛmu rehome,
sɛ da bi wɔde yɛn bɛsi kane tebea no mu bio, berɛ a saa nkwa
yi bɛba awieɛ, wɔ owusɔreɛ mu, akɔ Daa Nkwa mu a ɛrempa da.
Yɛn nipadua renyini. Na yɛrenwu da. Na ɛkɔm renne yɛn da. Na
biribiara renhia yɛn da. Mmom yɛne No bɛnante. Yɛpɛ sɛ yɛte
sɛ Ɔreka sɛ, “Monkɔ Awurade anigyeɛ no mu, a wɔasiesie ama
mo ansana wɔrehyɛ wiase aseɛ.” Yɛakyi ansana bɔne reba, sɛnea
Ɔyɛɛ ahosiesie no, te sɛ Adam ɛne Hawa deɛ no, sɛ wɔrenyare
da anaasɛ wɔnya ɔhaw. Na afei Ɔsiesie de maa yɛn, na Ɔnim sɛ
yɛreba. Bɔne na ɛyɛɛ akwansideɛ kɛseɛ no, na afei wɔayi bɔne

hɔ, ɛnam Yesu Mogya no so. Afei, yɛani kyerɛ bɔhyɛ Asase no so,
namOnyankopɔn bɔhyɛ no so, a ɛyɛ Daa.
27 Hyira yɛn afei, Agya, berɛ a yɛresua W’Asɛm yi. Yɛpɛ sɛ
yɛhunu nnipa su a ɛsɛ sɛ yɛyɛ, sɛdeɛ yɛbɛkɔ Hɔ. Boa yɛn ɛwɔ
sukuu yi mu ɛnnɛ, sɛ yɛbɛnya Owura Kyerɛkyerɛfoɔ kɛseɛ no wɔ
yɛn ntam, Honhom Kronkron no, sɛ ɔbɛsiane fam na wabɛda Ne
ho adi akyerɛ yɛn, ɔnam N’Asɛm so. Na yɛbisa ɛwɔ Ne Din mu
de ma N’animuonyam. Amen.
28 Afei, ɛdikan, me pɛ sɛ wo ne me mmue nkɔ Petro a ɛtɔso
Mmienu, ti 1. Me pɛ sɛ me kenkan Twerɛsɛm yi ne fa bi,
Petro a ɛtɔso Mmienu, ti 1. Na afei mo a mo wɔ twerɛdua ɛne
krataa no…
29 Na me gyedi sɛ wɔka kyerɛɛ me anɔpa yi sɛ—sɛ ɛtɔ dabi a, sɛ
medane me ti firi hɔ a, ɛma ɛnne no kɔ fam. Menhyɛda sɛ mɛyɛ
saa. Name gyedi, ɛtɔ dabi a, sɛ yɛbɛhwɛ sɛ yɛbɛnya a—a akasamu
kɛseɛ, na yɛde bɛsɛne ɔsoro nsamsoɔ no so. Ɛnneɛ ɛmfa ho ne
baabi a wo bɛgyina, ɛbɛyɛ yie. Ɛbɛwie pɛ, ɛfa baabiara, akasamu
a ɛsɛne ɔsoro nsamsoɔ no so.
30 Na afei, berɛ a me guso rekasa yi; na sɛ mo, ɔsom no akyi,
anaasɛ mo pɛ sɛ, mo bɛtumi atwerɛ deɛ ɛwɔ ha yi. Me nso
matintim no wɔ ha. Mɛfa adeɛ na me de abɔ animu ha, sɛ mo
pɛ sɛ mo yɛ no berɛ foforɔ a. Mommra ntɛm kakra awia yi, sɛdeɛ
yɛbɛte aseɛ.
31 Afei yɛrekɔ Nsɔano Nson No. Ɛnkyɛree na yɛwiee Asafo
Mmerɛ Ahodoɔ Nson No.Na yei ne Nkransɛm a ɛyɛ nkyerɛkyerɛ,
a ɛkyekyere onipa no wura mu, deɛ Awurade Yesu Mogya bɛgye
no no, na ɔbɛwɔ saa Asafo berɛ no mu, saa Daa Asafo berɛ no
a ɛwɔ Nsɔano no awieɛ no. Afei yɛnim sɛ yɛwɔ Totorobɛnto
Nson, ƆhawmmusuoNson, Nkuruwa, ɛne deɛ ɛkeka ho, a yɛbɛkɔ
mu, berɛ a yɛrekɔ yanim no. Mmom yɛretwɛn sɛ yɛbɛnya baabi
kakraa a nnipa bɛtumi atena ase.
32 Afei, na me susuu sɛ yei bɛhyɛ baabi a na merehwehwɛ.
Na menhwehwɛ sɛ mɛtwerɛ nnoɔma yi, nanso da bi na me ne
me nnamfonom a wɔsombo bi wɔ hɔ, Coxes, ɛwɔ Kentucky. Me
kɔɔe, susuu sɛ ebia mɛnya da baako bi aka ho de ayɛ mpuro
ahayɔ ansana berɛ no aba awieɛ. Na me wɔ wiram me ne
madamfo, Charlie, a ɔgyina hɔ no, ɛne Rodney, ne nuabarima.
Manhunu opuro mpo. Me susu sɛ mapamowɔn nyinaa afiri hɔ, sɛ
meteateamwɔwiram hɔ a. Yei ne deɛ ɛbaame nkyɛn, mmarimaa,
ɛne—ɛne Onuabaa Nellie ɛne Margie, na sɛ me kaae kyerɛɛ mo a
mɛka no Kwasiada sɛ me duru so a. Ɛno ne deɛ ɛbaa me nkyɛn,
ɛfa nkransɛm bi a na merebɛka ho. Ɛne sɛnea deɛ aka no ɛhyɛ
mu pɛpɛɛpɛ! Na, oh, me pɛ saa. Manya a—a paa—paa nteamu
honhom, ɛwɔ wiram hɔ.
33 Enti afei, momma yɛnkenkan seesei, Petro a ɛdikan,
anaasɛ…Petro a ɛtɔsoMmienu, mmom, ti 1, ɛfa bi No.

Simon Petro, Yesu Kristo akoa ɛne somafoɔ, de kɔma
wɔn a wɔanya gyidie sɛ yɛn deɛ no yɛn Nyankopɔn ɛne
Agyenkwa Yesu Kristo tenenee mu:

34 Me pɛ kwan a wɔkaa no wɔ ha pɛɛ, ɛfiri sɛ m’asɛmtire
anɔpa yi gyina gyidie so. Mohu? Momma me nkenkan ɛno bio.
Montie no yie.

Simon Petro, Yesu Kristo akoa ɛne somafoɔ, de kɔma
wɔn a wɔnya—wɔanya gyidie sɛ yɛn deɛ no…yɛn
Nyankopɔn ɛne Agyenkwa Yesu…Kristo tenenee mu:

35 Monhyɛ no nso, ɔreka, sɛ, “Manya gyidie yei, na mede yei
rekɔma wɔn a wɔanya gyidie a ɛsomboɔ sɛ yɛn deɛ no ara bi.”
Me pɛ…Ɛnkɔ mma wɔn a wɔwɔ akyirikyiri. Yei kɔ ma Asafo
No, hwɛ, wɔn a wɔwɔ Kristo mu.

Adom ɛne asomdwoeɛ nnɔɔso mma mo ɛnam
Onyankopɔn nimdeɛ so, ɛne (ɛnam) Yesu Kristo yɛn
Awurade,
Sɛdeɛ ne Nyankopɔn fam ahoɔden de nnoɔma

nyinaa… ne nyankopɔn fam ahoɔden de nnoɔma a
ɛfa nkwa…ɛne onyamesom pa, deɛ ɔnam animuonyam
ɛne mmaninyɛ so afrɛ yɛn no ho nimdeɛ mu:
Ɛno nso so na ɔnam akyɛ yɛn…akyɛ yɛn bɔhyɛ a ɛsoso

akɛseakɛse a ne boɔ yɛ den: na moafa yeinom (bɔhyɛ
yeinom) so anya Nyankopɔn su no bi,…

36 Afei momma ɛno nkɔ mo mu yie paa. Ɛnyɛ asɛnka anɔpa
yi; yɛrekyerɛkyerɛ saa adesua yi. “Onyankopɔn su.” Momma me
nkenkan saa nyiyimu 4 no bio, sɛdeɛ mo mpa ho. “Ɛno nso so na
wama yɛn…”

Ɛno nso so na ɔnam akyɛ yɛn bɔhyɛ a ɛsoso akɛseakɛse
a ne boɔ yɛ den: namoafa yeinom (bɔhyɛ yeinom) so anya
Nyankopɔn su no bi, sɛ moanya adwane akɔnnɔ mu porɔ
a ɛwɔ wiase.

37 Monhwɛ, “ewiase no,” yanya adwane ɛno seesei. Ɔreka yei
akyerɛ Asafo no. Ɛno nti na yɛwɔ ha anɔpa yi, ɛyɛ sɛ yɛrehwehwɛ
deɛ ɛyɛ kwan, deɛ Onyankopɔn rehwehwɛ afiri yɛn nkyɛn. Onipa
biara nni ha, a ɔdɔ Onyankopɔn, nanso ɔpɛ sɛ—ɔpɛ sɛ ɔbɛyɛ
sɛ Kristo paa. Afei wakyerɛ wɔ ha. Kristoni Biara! Me yɛ tete
ɔsraani. Monhwɛ Onuabarima ɛne Onuabaa Kidd wɔ ha, wɔn na
ebia wanyini paa wɔ dan yi mu. Nanso sɛ me bisa wɔn sɛ, “Ɛdeɛn
na wakoma ɛrehwehwɛ?” Ɛbɛyɛ, “Merebɛne Onyankopɔn.” Sɛ
wo sua Kristo a, biribi wɔ Ne ho a wo bɛdɔ, wo bɛbɔ mmɔden
sɛ wobɛwura Ne mu.
38 Momfa adwenkyerɛ yi nkyɛ me. Me ka kyerɛɛ me yere, wɔ ha
ɛnkyɛree, ɔbaa no…yɛn baanu renyini, ɛna me ka kyerɛɛ no sɛ,
me kaa sɛ, “Wo dɔme sɛdeɛ na wo yɛ no kane no?”

Ɔbaa no kaa sɛ, “Me dɔ wo nokorɛ ni.”

39 Ɛna me kaa sɛ, “Wo nim, me dɔ wo ara kɔsi sɛ me pɛ sɛ me fa
wo na me twe wo wura me mu, sɛdeɛ yɛbɛtumi ayɛ, baako, paa,
aka ho.”
40 Afei, ɛno, yɛ no ahodoɔ saa bɛyɛ ɔpepem ɔha, na afei wo
bɛhunu sɛnea ɔgyedini, a ɔdɔ Kristo no, bɛpɛ sɛ ɔwura Ne mu,
ɛfiri sɛ ɛyɛ ɔdɔ. Na ɛha Ɔrebɛkyerɛ yɛn sɛnea, ɔnam saa bɔhyɛ
yinom so, anya Kristo Nyankopɔn su no bi. Saa, nipadua a ewuo
yi, sɛnea yɛbɛnya.
41 Mɛka biribi wɔ ha. Deɛ nti megyedi sɛ…Afei obi antemaseɛ
yie, ɛha ɛnkyɛree. Me nyaa krataa firii asɔfoɔ kuo no hɔ, a ɛkaa
sɛ me gyedi sɛ na…“Na yɛyɛ ɔkra mu-yɔnkoɔ. Na ɛsɛ sɛ yɛgyae
yɛn hokafoɔ sɛ na yɛne wɔn nyɛ ɔkra mu-yɔnkoɔ a, na yɛware
ɔfoforɔ a na yɛne no yɛ ɔkramu- yɔnkoɔ.” Oh, me!
42 Me kaa sɛ, “Me nni fɔ ɛwɔ saa fekusɛm te saa ho.” Metia saa
adeɛ no aberɛ nyinaa. Mennye saa nni. Nokorɛni daabi. Me gyedi
sɛ Onyankopɔn ma yɛn yɔnkoɔ. Ɛyɛ nokorɛ. Na afei yɛbɛyɛ yɛn
ho yɛn ho fa bi. Ɛyɛ nokorɛ. Na ansana ɔbarima bɛware no, ɛsɛ
sɛ ɔsusu yeinom ho, sua ho adeɛ.
43 Aberanteɛ bi bisaa me da bi, ɔkaa sɛ, “Wo susu sɛ mɛtumi,
ɛsɛ sɛmeware, OnuabarimaBranham, sɛɛ-ne-sɛɛ abaayewa?”

Me kaa sɛ, “Sɛn na wo dwene ne ho?”
Ɔkaa sɛ, “Oh, me, me dɔ no kɛkɛ.”
Me kaa sɛ, “Ɛyɛ, sɛ wanya no na worentumi ntena deɛ a,

ɛnneɛ na ɛbɛyɛ sɛ woware no. Mmom sɛ wobɛtumi atena berɛ
a ɔnka wo ho deɛ a, ɛbɛyɛ sɛ wonyɛ. Enti, nanso sɛ ɛbɛku wo a,
ɛbɛyɛ—ɛbɛyɛ sɛ wo bɛkɔso na wo aware no,” Me kaa saa. Na enti
deɛ na merehwehwɛ aka akyerɛ no ne sɛ, yei, sɛɛ, sɛ wo dɔ ɔbaa
no yie paa!
44 Afei, seesei ara no, ansana mo bɛwareɛ no, biribiara yɛ kama
ne fɛfɛɛfɛ. Mmom mo aware awie akyire no, afei na abrabɔ mu
ɔbrɛ ɛne sɔhwɛ ahodoɔ reba mu. Saa berɛ no na ɛsɛ sɛ mo dɔ mo
ho ara sɛ mo bɛte mo ho ase. Sɛ w’abamu bu ɛwɔ ne ho, na ɔno
nso abamu buwɔwo ho a, mo daso ara te mo ho ase.
45 Saa kwan no ara so na ɛteɛ wɔ Kristo mu. Wohu? Ɛsɛ sɛ yɛdɔ
No ara sɛ, kɔsi sɛ sɛ yɛbisa biribi, na sɛ Wamfa amma yɛn a, ɛno
renwoso yɛn ketekete. Wohu? Wohu? Adɛn? Kwan baako pɛ a wo
bɛtumi ayɛ saa, yɛ sɛ wobɛnya Ne Nyankopɔn su no bi, afei wo
bɛte aseɛ deɛ nti Ɔrentumi mfa mmawoɔ. “Yanya Ne Nyankopɔn
su no bi.”
46 Na monhwɛ ha, “Na sɛ moanya adwane akɔnnɔ mu porɔ a
ɛwɔ wiase a.” Moanya adwane! Mohu deɛ ɛrekɔ ma no? Ɛrekɔ ma
Asafo no, wɔn a wɔwɔ Kristo mu, wama wɔn so atra saa nnoɔma
yinom. Ɛnyɛ sɛwama ne ho so,mmomKristo nawama ne so.
47 Ɛrekɔ ama me nuanom ɛne mmaa a mo ahosuo nyɛ fitaa a
mo wɔ ha anɔpa yi, memfa yei so ntia obiara. Mmom, na me wɔ
nhyiamu bi ase berɛ bi a abɛsene korɔ, me nnim sɛ maka no wɔ

asɔrefie ha pɛn. Maka no wɔ baabi bebree. Na onuabaa tuntum
biwɔ hɔ ɛna ɔkaa sɛ, “Mɛtumi adi adanseɛ, anaasɛ adi adanseɛ?”

“Nokorɛni, onuabaa, kɔ so.”
48 Ɔbaa no kaa sɛ, “Me pɛ sɛ me di adanseɛ yi de hyɛ
Onyankopɔn animuonyam.” Ɔbaa no kaa sɛ, “Mo nim,me—mente
sɛ deɛ ɛsɛ sɛ me yɛ,” ɛna ɔbaa no kaa sɛ, “Me—mente sɛ deɛ
me pɛ sɛ meyɛ, nanso,” ɔbaa no kaa sɛ, “adeɛ baako yɛ nokorɛ,
mente sɛ deɛ na meteɛ.” Wohu? Ɔbaa no firi baabi na aba. Wama
ɔbaa no so.
49 Ɛno ne sɛnea yɛnim sɛ yatwam afiri owuo mu kɔ Nkwa mu.
Yɛtwa yɛn ani hwɛ amena no wɔyii yɛn firii mu no. Wohu? Yɛnte
sɛ deɛ yɛpɛ sɛ yɛyɛ; yɛnte sɛ deɛ ɛsɛ sɛ yɛyɛ; nanso adeɛ baako
a yɛda ho aseɛ, yɛnyɛ te sɛ deɛ na yɛteɛ no. Ɛyɛ nokorɛ. Yɛnam
kwan no so.
50 “Na moanya adwane wiase porɔ.” Moanya adwane ɛno a,
akɔnnɔ ɛne wiase porɔ, mo atra saa. Afei ɛno—afei ɛno ne onipa
a Ɔrekasa kyerɛ no, onipa a wanya adwane saa nnoɔma yinom,
hwɛ, wiase porɔ.

Na yei ara nti na mo nso mommɔ mmɔden nyinaa
mfa nka ho na monkyerɛ mo gyidie no mu papayɛ; ɛne
papayɛ no mu nimdeɛ;
Ɛne nimdeɛ no mu anidahɔ;…ɛne anidahɔ no mu

boasetɔ;…ɛne boasetɔ no mu onyamesom pa;
Ɛne onyamesom pa no mu onuadɔ; ɛne onuadɔ no mu

ɔdɔ mapa.
51 Afei Wama yɛn deɛ yɛnyɛ wɔ ha, yɛnim sɛnea yɛnyɛ no.
Afei, sɛdeɛ me kaaeɛ no, yɛn nyinaa rebɔ mmɔden sɛ yɛbɛbɛne
Onyankopɔn. Ɛno nti name yii saa Nkransɛm yi anɔpa yi, de maa
asafo no, berɛ a yɛnim sɛ nnipa no retu kwan. Ɛnora anadwo no,
me kaa sɛ, “Dodoɔ sɛn na ɛwɔ ha, wɔmfiri-kuro-yi mu?” Nnipa
no bɛyɛ ɔha mu aduɔkron-nwɔtwe, mfiri-kuro-yi mu. “Dodoɔ
sɛn na ɛwɔ ha a wɔfiri akwansini ɔha?” Adɛn, ɛboroo so, me
susu saa, ɔha mu aduɔwɔtwe. “Dodoɔ sɛn na ɛwɔ ha a wɔfiri
boro akwansini ahannum?” Na ɛreyɛ ayɛ a—a nnipa a ɛwɔ ha no
mu nkyekyɛmummiɛnsa firi boro ɔha, akwansini ahannum akyi.
Monwene ho, nnipa a wɔretu kwan. Ɛyɛ, saa nnipa no mma asɔre
te sɛdeɛ wɔbɛhu wɔn. Ɛnni hɔ…sɛdeɛɛ wiase bɛhunu ahoɔfɛ bi
wɔ saa beaɛ yi. Wɔn nyinaa yɛ nnipa mpapahwekwaa, ahiafoɔ,
wɔhyɛ ntaadeɛ a obiara hyɛ. Nnwom akɛseɛ a ɛfiri adwontofoɔ
a-wayɛ-sɛ Abɔfoɔ, sankuo a wɔhyɛn, ɛne ahwehwɛ mpoma a
wonhunu mu biara nni hɔ. Wobɛbrɛ sɛ wobɛnya akonwa atena
so na wagyina fasuo ho. Wɔmma sɛ saa nti. Mmom wɔba ɛfiri sɛ
biribi wɔwɔnmu a ɛhunu ade fɛɛfɛ bi a honam aniwa nhunu. Ɛyɛ
honhom aniwa a ɛhunuKristo ahoɔfɛ. Ɛno nti nawɔba.
52 Enti, nna kakra ansana yɛreyɛ ɔsom no, na me bɔ mpaeɛ
daa. Me kɔ wiram, me de hyɛ me bɔtɔ mu…Me ka kyerɛ me

yere, “Anɔpa yi me rekɔ mpuro ahayɔ.” Na me de twerɛdua ɛne
krataa hyɛ me bɔtɔ mu. Sɛ hann pue pɛ sɛ mehunu adeɛ yie a,
me tena ase twere dua baabi, ma me nsa so kɔ soro, na me ka sɛ,
“Awurade, ɛdeɛn na mɛtumi ayɛ ɛnnɛ? Ɛdeɛn na Wo de rema me
ama Wo mma?”
53 Afei sɛ me nya biribi a ɛwura me mu a, ɛba te sei. Sɛ
N’Animpa bɛne a, me firi aseɛ te biribi firi akyirikyiri, biribi wɔ
saa kwan yi so. “Mmienu ahodoɔ mmienu ɛyɛ nnan.” Na ɛrebɛn,
“Mmienu ahodoɔ mmienu ɛyɛ nnan. Mmienu ahodoɔ mmienu
ɛyɛ nnan. Mmienu ahodoɔ mmienu ɛyɛ nnan.” [Onuabarima
Branham kasa tim ntɛmso—Ɔs.] Ɛkɔso, kɔso, kɔso, te saa. Ɛyɛ
N’Animpa a ɛreba.
54 Gyaewomu, na berɛ kakra akyi nowo tewo ho firi wo arawo
mu. Anisoadehunu no ba, “Kɔ sɛɛ-ne-sɛɛ beaɛ yi, ɛna sɛɛ-ne-sɛɛ
adeɛ yi.” Wohu? Ɛfiri aseɛ, berɛ a woredwendwene Onyankopɔn
ho, afiri wiase, atwe wo ho afiri wiase, apue wɔ wiram, aka wo
nko ara.
55 Na Ɛfiri aseɛ ba, “Baako, baako…” Me ka sɛ, nkenkaneɛ
biara, anaasɛ biribiara, biribi firi aseɛ nkakra, bɔkɔɔ na ɛreba
mu. Afei na ɛreba ntɛm, ntɛm. Wo deɛ tena hɔ na ma wo nsa so,
nka asɛm biara, wo deɛ ma wo nsa so kɔ soro. Adeɛ a ɛdikan wo
nim, wɔhwim wo mu no nyinaa kɔ. Afei na wo hunu nnoɔma a
Ɔpɛ sɛ wo hunu, ɔrekyerɛ wo nnoɔma a ɛsɛ sɛ ɛba.
56 Mmerɛ bi ɛba beaɛ bi, kɔ duru beaɛ bi, afei na agyae. Ɛmmɛyɛ
anisoadehunu. Afe Twerɛsɛm ba bebree. [Onuabarima Branham
bɔ ne nsa ano mprɛnsa—Ɔs.] Me fa me twerɛdua, sɛdeɛ me werɛ
mfiri, na me twerɛ to hɔ, me twerɛ to hɔ.
57 Na me ba fie bɛhwɛ mu, na me sua. Na mmerɛ bi ɛyɛ a na
nteaseɛ nni mu mma me sɛ merehwɛ mu a. Na afei, ɛyɛ kakra a,
ɛno nie! Ɛno ba, na asane kɔ bio. Afei me nya nwoma ketewa bi te
sei, na me firi aseɛ twerɛ biribi to hɔ, dendeenden sɛdeɛ mɛtumi,
deɛ Ɔka kyerɛ me. Me susuui, “Awurade, merekɔ asɔrefie hɔ na
maka akyerɛ wɔn. Me…‘Bra fam.’ Manya biribi ama wɔn.” Ɛyɛ,
ɛno ne sɛnea ɛba. Ɛyɛ pɛpɛɛpɛ. Gyesɛ, ɛdikan, Ɔde ma me ansa,
merentumi mfa mma.
58 Enti, afei, ɛwɔ saa atwerɛ nketenkete yi a mo hu sɛ merehwɛ
yi. Na yei, ɛdikan, me firii aseɛ, mannya ɛfa ha yie kɔsi sɛ da koro
anaasɛ nnanu a abɛsene korɔ no, ɛwɔ wiram.
59 Afei, saa nnipa yi yɛ—yɛ…Petro reka sɛ, ɛha, sɛnea ɛsɛ sɛ
yɛnya Ne Nyankopɔn su no bie. Afei, yɛn mu biara rebɔ mmɔden
sɛ yɛbɛnyini aduru Onyankopɔn subansu so.
60 Afei, yɛwiee Nsɔano Nson no akyire no, afei, Nsɔano Nson
no hyɛne berɛ mu no, anaasɛ wɔresane…Ɛwom, yɛnim deɛ
nsɔano yɛ, ɛyɛ sɛ woresane ɔsom no, woresane Nsɔano Nson. Na
yɛbɛhunu no wɔ krataa no so. Ɛyɛ sɛ woresane Nkransɛm, biribi
a wakata ano.

61 Adano Kwasiada anadwo, me kasa faa, “Safoa No.” Safoa no
ne gyidie. Gyidie no na ɛkura safoa no, ɛna safoa no ne Twerɛsɛm
no. Ɛna Kristo ne Ɛpono no. Wohu? Enti gyidie fa mponterɛ
nketenkete a ɛwɔ Twerɛsɛm no mu na wabie animuonyam ɛne
nnepa a ɛwɔ Onyankopɔn mu no so, afiri Ne nkurɔfoɔ mu. Wohu?
Enti, ɛyɛ, gyidie na ɛkura safoa no a ɛbue Kristo kyerɛ nnipa no;
ɛbue so, ɛyi no adi.
62 Enti, ɛnnɛ, yɛrebɛbɔ mmɔden afa saa safoa no ara, abue
kwan a yɛbɛyɛ ɔhotefoɔ Kristofoɔ ɛwɔ Onyankopɔn subansu so,
sɛ, na yayɛ Tenabea a ɛteaseɛ de ama ɔteasefoɔ Nyankopɔn no
atena mu.
63 Monkae, Onyankopɔn yi Ne ho adi ɛwɔ kwan mmiɛnsa so.
Berɛ a ɛdikan, Ɔyii Ne ho adi ɛwɔ Ogya Fadummu, ɛno nawɔfrɛɛ
no Agya no. Afei saa Onyankopɔn no ara, daa ne ho adi wɔ Yesu
Kristo mu, a Ɔyɛɛ nipadua, ɔyɛ nipadua yi. Ɛtɔsommiɛnsa, ɔnam
saa nipadua no wuo so, Wate Asafo bi ho sɛ Ɔbɛtumi atena mu.
Na ɛyɛ Onyankopɔn a ɔwɔ yɛn so; Onyankopɔn a ɔka yɛn ho;
Onyankopɔn a ɔwɔ yɛnmu; Onyankopɔn korɔ no ara.
64 Ɛno ne deɛ nti wɔfrɛɛ noAgya, Ɔba, HonhomKronkron. Ɛnyɛ
Nyankopɔn mmiɛnsa; Onyankopɔn baako a ɔwɔ dibea mmiɛnsa.
Sɛ anka wɔ susuu ho wɔ Nicene Kuo no mu a, anka yɛn nyinaa
ankɔ efi mu, anka yɛbɛyɛ? Ɛyɛ nokorɛ. Ɛnyɛ nyame mmiɛnsa.
Nnipa no antumi ante aseɛ sɛnea Yesu kasa kyerɛɛ Agya no,
na Ɔno ɛne Agya no yɛ Baako. Ɛyɛ, ɛhɔ na adeɛ no nyinaa wɔ.
Nokorɛ, ɛrebue so. Nokorɛni. Wohu? Ɛnyɛ Nyankopɔn mmiɛnsa.
Dibea mmiɛnsa! Mmiɛnsa ma-…
65 Ɛdeɛn ne no? Onyankopɔn ɔreba N’abɔdeɛ mu. Onyankopɔn
pɛ sɛ wɔsom no. AsɛmOnyankopɔn kyerɛ sɛ “adeɛ a wɔsom.” Na
ɛyɛ Onyankopɔn a ɔrehwehwɛ sɛ ɔbɛsiesie Ne nkurɔfoɔ, sɛdeɛ
Ɔbɛtumi anya deɛ nti Ɔbɔɔ wɔn no afiri wɔn hɔ. Wammɔ wo sɛ
bɛyɛ biribi foforɔ ɛka Onyankopɔn babarima ɛne ɔbabaa ho. Sɛ
wafom saa a, sɛ wobɛyɛ Onyankopɔn babarima ɛne ɔbabaa a,
wafom botaeɛ no.
66 Na “fom,” asɛm b-ɔ-n-e kyerɛ “sɛ wafom botaeɛ no,” wafom
botaeɛ no. Afei, sɛ mereto etuo abɔ deɛ mede asi mani soɔ mu,
wode dadewa bɔ bɛyɛ abasamfa aduonnum, na me to; me fa me
tuo na me to, na me fom a, inkyi nnan anaasɛ nnum, ɛdeɛn na
asi? Ɛhia sɛ me gyene me tuo no. Mfomsoɔ wɔ hɔ. Na sɛ me
fom Onyankopɔn mu gyidie, sɛ me fom sɛ mɛyɛ Kristoni a…
Onyankopɔn de wo too ha sɛ wo bɛyɛ Kristoni. Sɛ wafiri ho kɔ
ɛfa baako a, bra wakyi na bɛgyina yie. Na adeɛ baako na ɛbɛtumi
ama wagyina yie, ɛno ne twerɛsɛm no. HonhomKronkron No wɔ
Twerɛsɛm no mu, ɔbɛma wo agyina yie, ɔde wo bɛsi botaeɛ no so
bio. Ɛyɛ nokorɛ.
67 Afei, yɛrebɛsua N’Asɛm. Stefano kaa sɛ, ɛwɔ Asomafoɔ
no nnwuma ti 7, ɛna nso ɛwɔ…Momma yɛn nkenkane ɛno.
(Yɛrekasa fa ho seesei, yɛrekasa fa Onyankopɔn Tenabea ho.)



12 ASƐM A WAKA NO

Afei, Stefano kaa sɛ…(Ɛreyɛ, ɛbɛyɛ Nyankopɔn teasefoɔ no
Tenabea a ɛteaseɛ.) Stefano kaae, ɛwɔ Asomafoɔ no nnwuma ti
7 no, na me gyedi sɛ yɛn…ɛwɔ Asomafoɔ no nnwuma 7, yɛrefiri
aseɛ bɛyɛ nyiyimu 44:

Yɛn agyanom nyaa adanseɛ ntomadan no ɛwɔ ɛserɛ so,
sɛdeɛ ɔhyɛɛ deɛ, ɔkasa kyerɛɛ Mose, sɛ ɔnyɛ no sɛdeɛ
adeɛ a ɔhunuiɛ no teɛ no.
Yɛn agyanom nsa kaae, yɛn agyanom a wɔbaa mu

akyiri no…wɔne Yesu de baa Amanaman asase so, a
Onyankopɔn pamm wɔn firii yɛn agyanom anim, de
bɛsii Dawid berɛ so;
Ɔno na ɔnyaa Nyankopɔn anim adom, na ɔsrɛɛ sɛ

wɔmma no nsi efie mma Yakob Nyankopɔn.
Nanso Salomo na ɔsii efie no maa no.
Nanso deɛ ɔwɔ Sorosoro no nte efie a wɔde nsa ayeyɛ

mu; sɛdeɛ odiyifoɔ no ka sɛ,
Ɔsoro yɛ m’ahennwa, na asase yɛ me nan ntiasoɔ: ɔdan

bɛn na mobɛsi ama me? sɛdeɛ Awurade seɛ: anaasɛ ɛhe
ne me homebea?

68 Afei ɛwɔ ɔno…Afei, “tenabea,” yɛ, ɛwom, baabi a yɛkɔgye
yɛn ahome, afei, yɛnya foforoyɛ, ɛne deɛ ɛkeka ho, te sɛ
worehome afiri nna mu, anaasɛ deɛ ɛkeka ho. Afei, Hebrifoɔ 10,
ɛne nyiyimu 5, Paulo de ba mu.

Enti berɛ a ɔreba wiase no, ɔkaa sɛ, Afɔdeɛ…
(Ɛyɛ Kristo.)…Afɔdeɛ ɛne ayɛyɛdeɛ woampɛ, mmom
ɔhonam na woasiesie de ama me:

69 Ɛdeɛn ne Tenabea no afei? Ɔhonam No, Onyankopɔn a
ɔretena Ɔhonam mu.
70 Onyankopɔn berɛ bi, na ɔwɔ soro, berɛ Ɔsianee wɔ bepɔ no
so, mpo sɛ a—a nantwie a wasa no anaasɛ nantwibedeɛ ka bepɔ
no a, ɛsɛ sɛ wɔku no. Onyankopɔn yɛ kronkron.
71 Adano anwummerɛ, berɛ a saa Abɔfoɔ no kataa Wɔn anim.
Abɔfoɔ Kronkron a wɔn anim yɛ kronkron, wɔnnim deɛ bɔne
kyerɛ mpo, na ɛsɛ sɛ Wɔkata Wɔn anim, ɛwɔ Onyankopɔn
Animpamu; wɔkataWɔn nan ho, ɛwɔ ahobraseɛmu.
72 Afei, kronkroni Nyankopɔn antumi ansosɔ bɔne so, enti
biribiara antumi anka bepɔ no baabi a naOnyankopɔnwɔ.
73 Afei Onyankopɔn bɛyɛɛ honam na ɔbɛtenaa yɛn mu, ɛwɔ
Yesu Kristo nsɛsoɔ, Ne Ba, N’abɔdeɛ. Afei saa Ɔba no de Ne
nkwamaae, ɛna OnyankopɔnMogya nkwaboa nomu tetee, sɛdeɛ
Nkwa no bɛpue afiri Mogya nomu, aba yɛn so.
74 Ɔnam saa Mogya no so ate yɛn ho. Na afei yɛn mogya, yɛn
nkwa, a ɛfiri ɔbaa ne barima nhyiamu asetena mu no, ɛde yɛn
nkwa baa wiase. Yesu Kristo Mogya No te yɛn ho, ɛsesa yɛn
su, ɔnam Honhom Kronkron no a ɔsoma ba yɛn so no; afei

na yɛbɛnya Ɔsoro Nyankopɔn su, afei na yabɛyɛ tenabea ama
Onyankopɔn. Yesu kaa sɛ, “Da no ara mobɛhunu sɛ mewɔ Agya
no mu, ɛna Agya no wɔ Me mu; Mewɔ mo mu, ɛna mowɔ Me
mu.” Mohu?
75 Monhunu sɛnea OnyankopɔnwɔN’Asafomu. AsafoNo seesei
ɛsɛ sɛ ɔbɛgyina Kristo ananmu, ɔretoa Ne nnwuma so. “Deɛ ɔgye
Me die no, nnwuma a Me yɛ no na ɔbɛyɛ nso. Aka kakra, na
ewiase nhu Me bio; na mo deɛ mobɛhu Me, ɛfiri sɛ Mɛka mo ho,
mpo mo mu, akɔsi wiase awieɛ.” Mohu? Ɛno na ɛwɔ hɔ no, ɔretoa
Ne nnwuma so.
76 Afei, Onyankopɔn, anaasɛ Twerɛ Kronkron no kaa wɔ ha,
sɛ. Stefano kasa faa Salomo ho sɛ ɔresi asɔrefie, “Na deɛ
Ɔwɔ Sorosoro no nte asɔrefie wɔde nsa ayeyɛ mu. ‘Na Ɔsoro
yɛ M’Ahennwa, ɛna asase yɛ Me nan ntiasoɔ. Na ɛhe ne Me
homebea?’ ‘Nanso Ɔhonam na Wasiesie ama Me.’” Amen. Wo na
wowɔ hɔ no.
77 “Ɔhonam ɛna Wasiesie ama Me.” Onyankopɔn te onipa
subansumu, ɔrehyerɛnNe ho akɔ saaAbɔdeɛ nomu. Ɔsom a ɛwie
pɛ! Onyankopɔn a ɔwɔ yɛn mu, yɛreyɛ Ne Tenabea, Onyankopɔn
reda ne ho adi. Oh, sɛnea yɛbɛtumi atena ɛno soɔ kɔsi sɛmontumi
nhome wɔ ha, ɛfiri ɔhyew no. Monhyɛ no nso, sɛ, berɛ biara
Onyankopɔn, berɛ nyinaa, ɔhyerɛnNe ho ɛwɔ onipamu.
78 Na ɛno yɛ Onyankopɔn a ɔwɔ Mose mu. Monhwɛ no, wɔwoo
no sɛ ɔkandifoɔ; Kristo. Berɛ a wɔwoo no no na ɔtae wɔ mmɔfra
so, wɔrebɔ mmɔden hwehwɛ no; adekorɔ no ara te sɛ Kristo
deɛ. Na ɔno—ɔno wɔgyee no saa berɛ no; Kristo nso saa ara.
Ɔde mmara-baae; Kristo nso saa ara. Mose foroo bepɔ, nna
aduannan, ɛna ɔnyaa mmaransɛm no, ɛna ɔde baa fam. Kristo
kɔɔ ɛserɛ so, nna aduannan, ɛna ɔsane baaeɛ, ɔreka sɛ, “Moate
sɛ wɔsee tetefoɔ no sɛ, ‘Monsɛe awadeɛ.’ Nanso, meka kyerɛ mo
sɛ, obiara a ɔhwɛ ɔbaa, na ne kɔn dɔ no no, na ɔne no asɛe
awadeɛ dada.”Wohu? Saa nnoɔma foforɔ yinom, yɛ, Onyankopɔn
a ɔrehyerɛn Ne ho.
79 Monhwɛ Yosef, wɔwoo no abarimaa honhom mu ni ɛwɔ a—a
anuanom bebree mu. Na wɔn nyinaa yɛ nnipa papa, wɔn nyinaa
yɛ tete agyanom. Nanso, berɛ a Yosef baaeɛ no, na ɔyɛ sononko.
Na ɔtumi nya anisoadehunu, kyerɛ daeɛ ase, na ne nuanom tane
no esiane saa nti. Esiane adwuma pɔtee a na Onyankopɔn de
ama no sɛ ɔnyɛ no asase so nti, ne nuanom tanee no. Wohu? Na
ne nyinaa rekyerɛ asennua no so. Na, monhwɛ, wɔtɔnn no gyee
bɛyɛ nwetɛbena aduasa, ne nuanom nsa so. Wɔtoo no too amena
mu, sɛ ɔnwu, ne nuanom nsa so. Wɔyii no firii saa amena no
mu, na ɔkɔtenaa Farao nsa nifa so. Na onipa biara ntumi mma
Farao nkyɛn, deɛ na ɔdi wiase so saa berɛ no, obiara ntumi mma
Farao nkyɛn, gyesɛ ɛnam Yosef nkoara so. Onipa biara ntumi
mma Onyankopɔn nkyɛn, gyesɛ ɛnam Kristo nkoara so. Na sɛ
Yosef firi ahenfie hɔ a, ansana ɔbɛfiri no, wɔbɔ totorobɛnto, na

ammirikatufoɔ di nanim, reteam, “Monkoto! Yosef reba!” Ɛmfa
ho ne baabi a wowɔ, anaasɛ deɛ woreyɛ, sɛneaw’adwuma ho hia;
ɛsɛ sɛ wo koto kɔsi sɛ Yosef bɛduru hɔ.
80 Na sɛ Totorobɛnto no hyɛn, nna yi mu baako a, nkotodwe
nyinaa bɛkoto ɛna tɛkyerɛma nyinaa apaemu aka. Berɛ a Kristo,
yɛn Yosef, bɛfiri Animuonyam mu na waba no, w’adwuma ho
nhia bio. Kotodwe nyinaa bɛkoto, na wapaemu aka sɛ Ɔno ne
Onyankopɔn Ba no. Ɛyɛ nokorɛ.
81 Oh, sɛnea yɛhu No ɛwɔ Dawid mu! Sɛnea Dawid, ɔhene a
w’apo no, wɔatu no afiri n’ahennwa soɔ, ɛna ne nuanom soɔ, ɔno
ara ne ba, ɔkɔtenaa Ngo Bepɔ no so, berɛ a ɔrekɔ no, Ngo Bepɔ
no so no, ɔhwɛɛ Yerusalem nakyi ɛna ɔsui; ɛfiri sɛ ɔno ara ne
nkurɔfoɔ, a wasom wɔn na wakyerɛkyerɛ wɔn Onyankopɔn, na
ɔno ara ne nkurɔfoɔ apam no na wato nnoɔma agu ne so, atete
ntasuo agu ne so na wagoro ne ho, berɛ a ɔfirii aseɛ foroo bepɔ
no na w’apo no. Oh, sɛnea ɛwie pɛ wɔ Onyankopɔn Ba no mu,
mfirinhyia ahannwɔtwe akyi; Ɔhene a w’apo no, ɛwɔ Ɔno Ara ne
nkurɔfoɔ mu, kɔtena bepɔ no so na ɔsu gu Yerusalem so, sɛ Ɔhene
a w’apo no.
82 Na ɛyɛ deɛn? Onyankopɔn a ɔrehyerɛnNe ho ɛwɔ saa adiyifoɔ
no mu, ɔrehyerɛn Kristo.
83 Afei Ɔbaako bi baae a na ɔyɛ Onyankopɔn a owie pɛ. Na ɛyɛ
Onyankopɔn a ɔwɔ yɛn ntam.
84 Na ɛfiri saa berɛ no, Wahyerɛn Ne ho ɛwɔ N’Asafo mu, ɛwɔ
Kalvari fa ha. Enti, mohu, yɛn nyinaa rebɔ mmɔden sɛ yɛbɛduru
saa tenabea yi, Onyankopɔn teasefoɔ no Tenabea. Afei nnipa no
bi wɔ hɔ…
85 Yɛhyɛ no nso wɔ ha, ɔkaa sɛ, “Ɛdikan yɛwɔ gyidie, papayɛ,
nimdeɛ, anidahɔ, boasetɔ, papayɛ anaasɛ onyamesom pa, ɛne
onuadɔ.” Ne nyinaa yɛ. Onuadɔ, na afei fa ɔdɔ mapa ka ho.
Momma me nkenkane yei, nyinaa, bio, sɛdeɛ mo bɛnya no seesei.
Afei yɛrefiri aseɛ wɔɔ nyiyimu 5.

Na yei ara nti, mommɔ mmɔden nyinaa, mfa nka mo
gyidie no ho papayɛ; na papayɛ no mu nimdeɛ;
Ɛne nimdeɛ no mu anidahɔ; ɛne anidahɔ no mu

boasetɔ; ɛne boasetɔ no mu onyamesom pa;
Ɛne onyamesom pa no mu onuadɔ; ɛne onuadɔ no mu

ɔdɔ mapa, a ɛne ɔdɔ.
…sɛ yeinom wɔ mo mu na ɛdɔɔso a, ɛremma monyɛ

anihafoɔ anaasɛwɔn a wɔnso aba wɔ yɛn Awurade Yesu
Kristo ho nimdeɛ fam.

86 Afei, Petro reyiyi biribi adi wɔ ha de ma yɛn, sɛnea
yɛbɛduru hɔ.
87 Afei me pɛ sɛ me ka yei, sɛ, nnipa binom wɔ hɔ a wɔwɔ
saa papayɛ yi ne fa bi, nimdeɛ, nyansa, boasetɔ, ɛne deɛ ɛkeka

ho, a mpo wɔmpaemu nka sɛ wɔyɛ Kristofoɔ. Afei yɛn…
yɛrekyerɛkyerɛ Kwasiada sukuu. Na saa yɛ nokorɛ. Nnipa binom
wɔ hɔ a wɔwɔ yeinom fa bi, a mpo wɔnnyɛ wɔn ho sɛ wɔyɛ
Kristofoɔ. Nanso ɛno nyɛ…Ɛno renyɛ. Ɛte sɛ anomaa tuntum
rebɔ mmɔden sɛ ɔde kurokurokoko ntakra bɛhyehyɛ ne ntaban
mu, ama no ayɛ kurokurokoko. Ɔgu ne ho animase kɛkɛ. Ɛbɛyɛ
sɛ wo bɛtena sɛ anomaa tuntum. Wohu? Sɛ ɔbɔ mmɔden sɛ ɔbɛyɛ
saa nnoɔma yi a ɔnyɛɛKristoni a, ne nyinaa bɛyɛ sɛ obi awatom.
88 Ɛbɛyɛ te sɛ akyee dua rebɔ mmɔden sɛ ɔbɛso aprɛ. Ɔrentumi
nyɛ, hwɛ, ɛwom sɛ ɛyɛ dua deɛ. Nanso ɛrentumi nso aprɛ.
89 Ɛbɛyɛ te sɛ afurumu rebɔ mmɔden sɛ ɔbɛyɛ odwan ho nwi,
ɔrebɔ mmɔden sɛ ɔbɛyɛ adwan berɛ a ɔyɛ odwan ho nwi, anaasɛ,
ɔyɛ afurumu. Mohu, ɔrentumi nyɛ odwan ho nwi. Ɔrentumi nyɛ.
Odwan ho nwi yɛ akyɛdeɛ ma odwan, ɛnkɔ mma afurumu. Ɔbɛbɔ
mmɔden sɛ ɔbɛyɛ sɛ odwan, nanso ɔdaso ara yɛ afurumu. Wohu?
Enti, ɔka sɛ, “Ɛyɛ, mɛtumi adidi te sɛ odwan. Mɛtumi ayɛ yei te
sɛ odwan.” Na ɛmfa ho ne deɛ wobɛtumi ayɛ, ɛsɛ sɛ wo yɛ odwan
sɛ deɛ wobɛnya odwan ho nwi.
90 Na momma me nyina ha simma. Odwan no nyɛ odwan ho
nwi. Ɔwɔ odwan ho nwi esiane sɛ ɔyɛ odwan. Nnipa bebree bɔ
mmɔden ka sɛ, “Ɛyɛ, mɛbɔ mmɔden ayɛ papa. Mɛbɔ mmɔden
ayɛ yei.” Ɛnyɛ hwee. Daabi, worentumi nyɛ. Odwan nyɛ saa,
wɔmmisa no, wɔnhwehwɛ no sɛ ɔnyɛ odwan ho nwi. Ɔnya odwan
ho nwi, na ɔyɛ saa ɛfiri sɛ ɔyɛ odwan.
91 Na sɛ wo yɛ Kristoni a, wo so Honhom no aba no. Wonyɛ—
wonyɛ aba no. Wo mmɔ mmɔden sɛ wobɛyɛ. Wo bɔ mmɔden…
Ɛnyɛ wo ho biribi a wonyɛ. Wo deɛ yɛ deɛ ɛsɛ sɛ wo yɛ, na afei
ɛbɛhwɛ ɔno ara ne ho. Wate sɛ nnipa ka sɛ, “Ɛyɛ, Meka kyerɛ
wo. Me yɛ…Me dɔm asafo. Me—mɛgyae saa atorɔ no paa”?
Worebɔ mmɔden ayɛ biribi bio, seesei. Worentumi nyɛ, enti ɛnhia
sɛ worebɔ mmɔden, ɛmmoro so nsene a—nsene a—afurumu sɛ
ɔbɛtumi ayɛ odwan ho nwi ama ne ho. Ɔrentumi nyɛ.
92 Anaasɛ, pɛtɛ rebɔ mmɔden na ɔne aburuburo adidi, pɛtɛ rebɔ
mmɔden—pɛtɛ rebɔ mmɔden ayɛ aburuburo. Wo bɛtumi asusu
sɛ pɛtɛ a ɔwɔ hɔ, bɛka sɛ, “Mo nim, me yɛ aburuburo,” na ɔde
ntakra kakraabi ahyehyɛ ne ho, aka sɛ, “Hwɛ, me te sɛ…”
Wohu? Watom wɔ biribiara mu. Ɛyɛ a—a onipa a ɔrekyerɛ sɛ ɔyɛ
biribi wɔ berɛ a ɔnyɛ. Hwɛ, worentumi nyɛ.
93 Worentumi nka sɛ, “Afei hwɛ, ɛsɛ sɛ menya papayɛ, enti
mɛnya papayɛ. Ɛsɛ sɛ me tena nyamesom pa mu, enti mɛnya.”
Adɛn, wo rebɔ mmɔden de ntakra ahyehyɛ wo mu. Ɛwom sɛ
wobɛnya, nanso worentumi mfa ntakra nhyehyɛ anomaa foforɔ
mu. Wohu? Ɛrenyɛ adwuma. Na ɛkyerɛ nyaatwom a saa anomaa
no yɛ. Wohu? Wo bɛtumi asusu ho sɛ pɛtɛ bɛbɔ mmɔden sɛ
ɔbɛnya aburuburo ntakra kakra, aka sɛ, “Monhwɛ ha, hwɛ, me
yɛ aburuburo”? Wohu? Adɛn, yɛn nyinaa nim sɛ ɔyɛ pɛtɛ. Wohu?
Wohu? Ne nyinaa ne no. Yɛbɛtumi aka sɛ ɔyɛ pɛtɛ.

94 Ɛyɛ, afei saa kwan no ara so na ɛteɛ, wɔrebɔ mmɔden—
ayɛ Kristosom. Worentumi nyɛ. Adeɛ a ɛdikan a ɛsɛ sɛ wo yɛ
ne sɛ, wɔbɛwo wo foforɔ. Ɛsɛ sɛ wɔsakyera woɔ. Wohu? Na sɛ
wɔsakyera wo a, wo bɛyɛ abɔdeɛ foforɔ. Afei na woreyɛ papa,
seese. Wohu? Afei ɛnhia sɛ wohawo howɔ ntakra ho, ɛbɛhwɛ ɛno
ara ne ho, sɛ—sɛ wɔwowo foforɔ a. Aane, owura.
95 Te sɛ deɛ meka no berɛ biara no. Wo deɛ fa a—a prako, dware
no na fa a tuxsailor ataadeɛ hyɛ no, anaasɛ tuxedo ataadeɛ,
mmom, hyɛ no, na ma no mpue; ɔkɔ atɛkyɛ amena bi mu na
ɔyantam mu. Ɛfiri sɛ, wo hu, ɔrenyɛ ade papa biara. Ɔyɛ prako.
Ɛno ne ne su. Ɔreyantam yɛ ne su. Ɛsɛ sɛ wo sakyera ne su, na
(ɔno) deɛ aka no bɛhwɛ ɔno ara so.
96 Afei, monhyɛ no nso. Ɛsɛ sɛ wɔwo wo foforɔ, ɛne sɛ,
wɔsakyera woɔ. Ɛsɛ sɛ nsakyeraeɛ bi ba.
97 Woka sɛ, “Ɛyɛ, OnuabarimaBranham,me nim ɔbaa biwɔ ha,
adɛn, ɔnyɛɛ biribi bɔne biara. Ɔyɛ ɔbaa papa. Anaasɛ, ɔbarima
sɛɛ-ne-sɛɛ, ɔyɛ ɔbarima papa. Ɔnyɛ biribiara da. Wo nim ɔnyɛ
obiara bɔne.” Ɛno nkyerɛ adeɛ baako. Ɔbɛyɛ ofipamfoɔ papa,
nanso ɔnyɛ Kristoni gyesɛ wawo no foforɔ.
98 Yesu kaa sɛ, “Gyesɛ wɔwo onipa foforɔ,” Ɔhoteni Yohane 3,
sɛ, “ɔrentumi nhunuAhennie nompo.” Afei, ɛno kyerɛ sɛ, nhunu,
ɛkyerɛ sɛ “nteaseɛ.”
99 Wo deɛ hwɛ biribiara, ka sɛ, “Me deɛ menhunu.” Wo kyerɛ sɛ
wo nteaseɛ.
100 Onipa rentumi nteaseɛ deɛ nti a nnipa team. Onipa rentumi
nteaseɛ deɛ nti a nnipa kasaa bɛsesa na waka kasa foforɔ. Onipa
honam mu ni rentumi nhunu sɛnea Onyankopɔn animuonyam
bɛba onipa ani so, na wahunu anisoadeɛ na waka nnoɔma bi
akyerɛ nnipa, ɛne deɛ wɔnyɛ; ɔbɛka nnoɔma a ɛrebɛsie akyerɛ
wɔn, na waka nnoɔma ama aba mu, te sɛ deɛ Awurade yɛ maa
yɛn ha adano anadwo no, mpo. Wohu? Wohu? Ɔno—ɔno honam
adwene bɛhwehwɛ mu. “Ɛyɛ, ɛdeɛn na ɔyɛɛeɛ? Anaasɛ, nnaadaa
kwan bɛn na ɔdereyɛ adwuma? Ɛdeɛn na ɔwɔ de twe nnipa
adwene?” Sɛ wobɛhunu sɛ onipa reka kasa foforɔ, wɔbɛka sɛ…
na obi rekyerɛ aseɛ na waka no pɛpɛɛpɛ akyerɛ obi wɔ Nipadua
no mu deɛ wɔayɛ, ɛne deɛ wɔnnyɛ. Wohu? Wohu? Wɔsusu sɛ ɛyɛ
nnaadaa kwan bi. “Biribi abɛhyɛ wɔn ntam.”
101 Wɔrentumi nteaseɛ gyesɛ wɔwo saa onipa no foforɔ. Afei sɛ
wɔwo no foforɔ a, afei na waba ayɔnkofa no mu, ɛfiri sɛ wayɛ
abɔdeɛ foforɔ. Saa nsusueɛ bɔne, akyinnyeɛ suban dada no a na
ɔwɔ no, awu. Afei, wayɛ abɔdeɛ foforɔ. Enti, wo hu, ɔnhia sɛ ɔde
biribiara bɛka ne deɛ ho, seesei, ɛfiri sɛ ɛno ara bɛka ho.
102 Monhyɛ no nso, ɛsɛ sɛ wɔwo wo foforɔ. Na sɛ wɔwo wo foforɔ
a, wɔrentumi nwo wo foforɔ a gyidie nni hɔ. Ɛno yɛ nokorɛ. Enti,
mo hu, ɛwɔ me krataa yi so ha no, me wɔ fapem no, gyidie ne
ne nyinaa fapem. “Ɛfiri sɛ sɛ gyidie nni mu a obi ntumi nsɔ
Onyankopɔn ani. Ɛsɛ deɛ ɔba Nyankopɔn nkyɛn no sɛ ɔgyedi sɛ



ONIPA A OWIE PƐ SUBANSU 17

ɔwɔ hɔ, na Ɔyɛ wɔn a wɔhwehwɛ N’akyiri kwan no katuafoɔ.”
Wohu? Ɛsɛ sɛ ɔyɛ. Na sɛ wo yɛ kyinnyefoɔ fa Twerɛ Kronkron no
ho, wo yɛ kyinnyefoɔ fa Asɛm no ho sɛ ɛyɛ nokorɛ, ɛbɛyɛ ama wo
sɛ wobɛtena akyire kɔsi sɛ wobɛgye adi kane.
103 Ɛdeɛn ne bɔne? Annyeannie. Nnoɔma mmienu na ɛdi nnipa
soɔ. Ɛyɛ akyinnyeɛ anaasɛ gyidie, ɔbaako anaasɛ ɔfoforɔ no.
Ɔbaako fa wo dommum na ɛdi wo bra so. Ɛgyina sɛnea wo gyidie
so fa, sɛnea wo tumi foro kɔ soro.
104 Mmom, ɛdikan, ɛsɛ sɛ ɛyɛ gyidie. Momma me nyina saa
fapem no so kakra. Afei, gyidie ne deɛ ɛsɛ sɛ wo gyedie. Gyidie
ne deɛn…“Gyidie ne adeɛ a yɛn ani da soɔ ho ahotosoɔ.” Ɛyɛ,
wowɔ dada sɛ wowɔ gyidie a, ɛfiri sɛ wɔyi no adi wɔ gyidie mu.
“Gyidie ne adeɛ a yɛn ani da soɔ ho ahotosoɔ,” Hebrifoɔ 11, hwɛ,
“adanseɛ no.” Ɛyɛ deɛn? Adanseɛ bɛn a? Adanseɛ kronkron.
105 Ne saa nti, sɛ wo ka sɛ, “Onuabarima Branham, me gyedi sɛ
Onyankopɔn ne Ɔyaresafoɔ.” Ɛyɛ, sɛ wo gye saa di, na afei wo
gye No tom sɛ wo Yaresafoɔ a, na wo nni atorɔ, mmom wo gye
di paa sɛ ɛnam Ne mmaa ntampeɛ so wanya ayaresa, biribiara
nni hɔ a ɛbɛdane wo afiri ho. Ɛyɛ biribi a wawie. Afei wo bɛtumi
anya anidasoɔ, kɔso ara dwane kɔ yei na dwane kɔ sɛɛ. Nanso sɛ
wowɔ gyidie a, wo nim, ɛfiri sɛ ɛyɛ adanseɛ no. Wanya no dada.
Na me yɛ…
106 Dodoɔ asɛn, obi wɔ ha, a ɔtiee Oral Roberts anɔpa yi, berɛ
a na ɔreka asɛm no anɔpa yi, Oral Roberts? Me—me tee sɛ ɔreka
biribi anaasɛ ɔfoforɔ ɛfa sɛ na gyidie wɔ hɔ, de ma ɔgyeɛ, ɔrebɔ
gyidie mpaeɛ, ma ɔgyeɛ. Ɔkaa sɛ, “Sɔ biribi mu te sɛ kasafidie,
nya biribi sɔ mu, sɛdeɛ ɛbɛyɛ…” Na ɔbarima no reyɛ saa, sɛdeɛ
ɛbɛma nnipa no anya biribi a wɔbɛtumi de wɔn nsa agu soɔ.
Biribi, woka sɛ, “Manya no seesei, ɛfiri sɛ ɔka kyerɛɛ me sɛ me
mfa me nsa nka me kasafidie. Manya no.” Wohu? Afei, ne nyinaa
yɛ. Nanso, afei, nokorɛ gyidie paa no ɛnsɛ sɛ wo de wo nsa ka
saa nnoɔma no mu biara. Afei, me mmu Onuabarima Oral fɔ,
ɛnyɛ saa koraa. Ɔreyɛ adwuma kɛseɛ, na ɔyɛ nyame nnipa, na
me—me dwene Oral Roberts ho bebree. Ɛnyɛ koraa sɛ yɛnni wɔn
nsɛsoɔ bebree.
107 Mmom deɛ merehwehwɛ maka ne, sɛ—sɛ, gyidie nhia
biribiara. Wohu? Gyidie gye Onyankopɔn Asɛm di. Ɛfiri sɛ gyidie
ba nam “ɔkahwɛ so”? Daabi. “Gyidie nam otie so na ɛba, na
yɛretie Onyankopɔn Asɛm no.” Ɛno to no sekyɛ. Ɛwɔ hɔ. Wohu?
Na gyidie, sɛdeɛ ɛkaaeɛ no, nni ntam.Gyidie yɛ seesei ara. Gyidie
yɛ ɛha. Afei te sɛ obi wɔ hɔ…
108 Saa abɔfra kumaa no, da no. Saa maame no a Onuabaa Kidd
ɛnewɔn kaa ne ho asɛmno, na ɔwɔ abɔfra kumaa bi a ne yamadeɛ
apue no, na ɛkwan biara nni ne to, a aduane no bɛfa. Afei,
awuraa yi, ɔretie Onuabaa Kidd ɛne wɔn redi adanseɛ no, ɔgye
dii sɛ sɛ ɔbɛtumi ne me ahyia a, na mebɔ mpaeɛ ma saa abɔfra no
a. Afei, hwɛ, Onyankopɔnma yɛn nnipa…

109 Yɛn mu binom anya suahunu bebree wɔ Nyankopɔn mu,
ɛyɛ—ɛyɛ kann sɛ Nyankopɔn abɛyɛ te sɛ worekɔ ha, te sɛ, ɛna
worekasa akyerɛ OnuabarimaNeville anaasɛ obi a wonim no yie.
Na yɛbisa saa nnipa nomawɔbɔ mpaeɛ ma yɛnmmerɛ bi. Ɛno ne
deɛ ɛsɛ sɛ yɛyɛ. Afei sɛ yɛwɔ gyidie sɛ saa ɔbarima anaasɛ ɔbaa
no, deɛ ɔrebɔmpaeɛma yɛn no, rekasa kyerɛ Nyankopɔn a, ɛnneɛ
na yɛn gyidie asɔ mu. Amia no. Ayɛ awie.
110 Ɛha. Roma ni No puee kɔhyiaa Yesu. Ɛna ɔkaa sɛ, “Me—
memfata sɛ Woba me suhyɛ ase. Me nyɛ. Me—memfata. Na me—
mannyɛ…Me—mensusu me ho wɔ saa kwan no so. Nanso,” ɔkaa
sɛ, “me babarima yare paa. Na Wo deɛ ka Asɛm no, hwɛ, na me
babarima no bɛtena ase.”
111 Na ɛyɛ deɛn? Kwan tenten amfa nsonsonoeɛ biara amma.
Wahu? Ɛfiri sɛ, Nyankopɔn wɔ mmaa nyinaa. Nyankopɔn yɛ
otumfoɔ. Na baabiara a Onyankopɔn wɔ no, tumi wɔ hɔ. Na
Nyankopɔn, wɔ mmaa nyinaa no, ɛno ma Onyankopɔn wɔ mmaa
nyinaa, baabiara. Wohu? Onyankopɔn yɛ kɛseɛ ɛwɔ Germany,
ɛwɔ Switzerland, ɛna Abibirem, wɔ saa simma yi ara, sɛdeɛ Ɔteɛ
ɛwɔ ha pɛɛ. Oh! Wo na wowɔ hɔ no.
112 Enti afei ɔkaa sɛ, “Memfata sɛ Wo ba me suhyɛ ase. Wo deɛ
kaAsɛmno.”Na ɛyɛ deɛn? Ɛyɛ saaRomani no gyidie. Ɔgye diiɛ.

Ɛna Yesu kaa sɛ, “Kɔwo kwan.Wo ba no te ase.”
113 Na ɔpuee, nna-mmienu akwantuo. Na adekyeɛ no, ansana
ɔduruu fie no, ɔhyiaa ne nkoa no mu bi sɛ wɔreba. Ɛna wɔkaa sɛ,
“Wo babarima no te ase.”
114 Na Roma ni no ani gyeeɛ, kɔsii sɛ ɔkaa sɛ, “Da no mu berɛ
bɛn na ne ho firii aseɛ yɛɛ no den? Da no fa bɛn?”

Ɔkaa sɛ, “Ɛbɛyɛ dɔn a ɛtɔso dubaako, ne ho firii aseɛ
sakyeraeɛ.”
115 Na Roma ni no hunuu sɛ ɛyɛ saa berɛ no ara na Yesu kaa sɛ,
“Wo ba no te ase,” na wagye adi. Amen.
116 Otumfoɔ, ɔwɔ mmaa nyinaa, ɔnim adeɛ nyinaa, daapem, ɛno
ne Onyankopɔn. Enti, sɛ wɔfrɛ telefon na wɔka sɛ, “Bɔ mpaeɛ!”
Saa ahyiadie no! Na wo gyedie de Onyankopɔn ba. Ɛno ne biribi
a ɛde mpaeɛ no ɛne Onyankopɔn, kabom, ba beaeɛ hɔ. Mpaeɛ!
Gyidie sakyera firi ha kɔ ha. Ɛde ba bom.
117 “Ka Asɛm no. Deɛ mepɛ sɛ Wo yɛ nyinaa ne sɛ ka Asɛm no,
na adeɛ nyinaa bɛyɛ yie.” Hwɛ, Na ɔnhia sɛ ɔbɛwɔ hɔ. “Wodeɛ ka
Asɛm no ara.” Adɛn? Onyankopɔn wɔ mmaa nyinaa. Ɔyɛ adeɛ-
nyinaa so tumfoɔ. Ɔyɛ tumfoɔ ɛwɔ asase ase sɛdeɛ Ɔteɛ ɛwɔ asase
so no, anaasɛ ɛwɔ afanu no. Ɔyɛ Nyankopɔn. “Na adeɛ baako pɛ
a ɛsɛ sɛWoyɛ ɛne sɛ ka Asɛm no ara,” ɔkaa sɛ.
118 Na, afei, gyidie yɛ deɛ aka no. Gyidie yɛ deɛ aka no. Enti ɛsɛ
sɛ wonya gyidie sɛ fapem. Kristosom nyinaa, deɛ wo yɛ nyinaa,
deɛ wobɛyɛ nyinaa, gyina Asɛm no mu gyidie so. Ɛno ne deɛ nti
a megye Asɛm no die. Wohu?

119 Merentumi mfa me gyidie nto biribiara so. Sɛ mede kɔto
asɔre so a, asɔre bɛn na mede bɛto soɔ: Katolik, Luta, Mɛtɔdis,
Baptis, Pentekostefoɔ? Ɛhe na mede bɛtoɔ? Me nnim.Wɔn nyinaa
nye wɔn ho nni ɛne biribiara a ɛkaho, wɔdanedane nnoɔma, ɛne
biribiara a ɛkaho.
120 Mmom sɛmedeme gyidie hyɛN’Asɛmmu a, ɛto sekyɛ. Obiara
nkyerɛ Ɛno ase. Ɛno Nie, SƐDEƐ AWURADE SEƐ NIE. Afei na
megye Saa di. Ɛhɔ ne nnyinasoɔ no.
121 Dɔkota kumaa fɛɛfɛ bi wɔ kuro yi mu, m’adamfo paa, Dɔkota
Sam Adair. Yayɛ mmarimaa abom pɛn. Mo nyinaa mo nim Sam.
Ɛna ɔkakyerɛɛ me, ɔkaa sɛ, “Bill…” Anisoadehunu no baaeɛ
akyiri no, me ka kyerɛɛ no baabi a ɔbɛsi ne beaeɛ no, sɛnea ɛbɛyɛ.
Afei monkɔ ne hɔ, mommisa no sɛ ɛnyɛ nokorɛ a. Mfirinhyia
mmienu anaasɛmmiɛnsa ansaana ɛresie, me ka kyerɛɛ no baabi a
ɛbɛsie. Me kaa sɛ, “Wobɛfa saa kuro no dan no.” Na biribiara nni
hɔ gyesɛ adeɛ baako na ɛwɔ ɛne no ntam, na ɛno ne saa nsiesiebea
no. Dɔkota Adair anya deɛ aka no, ɛne odutɔnfoɔ. Ne nyinaa ne
no. Dɔkota Adair hyɛɛ noma pɛpɛɛpɛ, saa anisoadehunu no. Ɛhe,
baabi a ɔkaa sɛ, “Wɔntumi mpo nkɔ hɔ bɛyɛ mfirinhyia aduonu-
nnum. Ɛwɔ asɛnniɛbea.”
122 Me kaa sɛ, “Dɔkota, Awurade de amawo, esianew’ahobraseɛ
nti.”

Ɔkaa sɛ, “Menyɛ papa.”
123 Me kaa sɛ, “Woyɛ sudanna. Wowɔ abena wɔ wakyi, abona a
wobɛhwɛ wo nnamfonom afiri ha, nanso wo mu deɛ woyɛ nnipa
paa. Pue firi saa abena no mu.” Me kaa sɛ, “Nyankopɔn na ɔde
ama woɔ.”
124 Ɔkaa sɛ, “Menyee wo ho akyinnyeɛ da, Billy, nanso mɛgye
ɛno ho akyinnye.”

Me kaa sɛ, “Kɔwo dibea.” Ɛna enti ɔpue kɔɔeɛ.
125 Adeɛkyeeɛ no, ɔfrɛɛ me, kaa sɛ, “Awɔ rekume.”
126 Me kaa sɛ, “Asɛm bɛn a?” Na ɛbɛyɛ Kutawonsa. Me kaa sɛ,
“Asɛm bɛn a, Dɔk?”
127 Ɔkaa sɛ, “Matɔ beaeɛ hɔ dada, Billy. Wɔyɛɛ nhyiamu adano
anadwo ɛwɔ Boston, namatɔ beaeɛ hɔ anɔpa yi.”

Me kaa sɛ, “Meka kyerɛɛ wo.”
128 Na me wɔ ne hɔ da bi, rekasa kyerɛ no, berɛ a etuo too
wɔ manim. Ɔkaa sɛ, “Me susu sɛ maka saa akyerɛ nnipa apem
a wɔba hɔ, te saa.” Ɛyɛ deɛn? Afei, sɛ Nyankopɔn ka biribi a,
ɛsɛ sɛ ɛsie.
129 Adano anwummerɛ nnamfoɔ bi baae. Na wɔate saa
anisoadehunu no wɔka faa ɔwansan no a na ɔwɔ abɛbɛn inkyi-
aduannan-mmienu, ɛne sisire tuntum ne fitaa-dua. Me nnim
nnipa dodoɔ a wɔaba fie, pɛsɛ wɔbɛhwɛ no. Me kaa sɛ, “Ahoma
a wɔde susu adeɛ nie. Suusu abɛbɛn no.” Ɔtee sɛ wɔreka ansana

ɛresi. Wohu? Adɛn? Sɛ Nyankopɔn ka biribiara a, ɛsɛ sɛ ɛsie. Ɛno
ne deɛ nti a, ɛwɔ nnyinasoɔ.
130 Afei, nkwagyeɛ nhyehyɛeɛ nie. Na ɛnneɛ sɛ N’anisoadehunu
baa mu pɛ, kwan pɛpɛɛpɛ a wɔkaa sɛ wɔbɛyɛ a, na saa asafo yi
nim sɛ ɛyɛ nokorɛ a, ɛnneɛ naN’Asɛmnso ɛ?Wohu? Ɛno yɛ nokorɛ
paa sene anisoadehunu no. Sɛ anisoadehunu no ne Asɛm no anka
adekorɔ a, ɛnneɛ na anisoadehunu no yɛ mfomsoɔ. Mmom ɛyɛ
Asɛm no, kane, ɛfiri sɛ Asɛm no yɛ Nyankopɔn. Wohu? Enti, Ɔwɔ
mmaa nyinaa. Ɔkaa saa wɔ ha, ɛna ɔmaa no baa mu ɛwɔ Canada.
Amen. Hwɛ, Ɔwɔmmaa nyinaa. Ne nyinaa yɛ.
131 Ɛdikan, ɛsɛ sɛ wɔwo wo foforɔ. Na afei sɛ wɔwo wo foforɔ
a, wonya gyidie; wogye Asɛm no di. Ɛnkɔsi sɛ wɔbɛwo wo foforɔ
no, wobɛgye akyinnyeɛ atia No. Sɛ woyɛ nyamesom ni kɛkɛ, na—
na wo wɔ a—a—a nipa nimdeɛ sɛ ɛsɛ sɛ woyɛ papa, worentumi
ne Onyankopɔn Asɛm no nyɛ adwene. Worentumi nyɛ da. Ɛsɛ sɛ
wɔwo wo foforɔ. Na, wɔwo wo foforɔ a, ɛde gyidie ba. Ne nyinaa
yɛ. Afei, akyire yi wonya gyidie a, yei pɛɛ ɛha, g-y-i-d-i-e, gyidie,
afei na waduru gyinaberɛ a wonyini.
132 Seesei, nnipa bebree kɔ afɔrebukyia no anim, nawɔbɔmpaeɛ,
na wɔka sɛ, “Awurade, fa me bɔne kyɛ me.” Na ahoteɛ suahunu
kɛseɛ ba wɔn so, ɛne nnoɔma. Afei wonya berɛ kɛseɛ, sɔre kɔ
afɔrebukyia no anim, teateam. Wo kɔ wakyi, ka sɛ, “Nhyira nka
Onyankopɔn, manya.” Daabi, wafiri aseɛ wɔ baabi a wobɛtumi
anyini. Wonyɛɛ biribiara mpo.Wohu? Adeɛ a wayɛ ara ne sɛ wato
fapem kɛkɛ.
133 Seesei worebɛsi efie, ɛna wahwie fapem no, reka sɛ,
“Abarimaa, manya ɔbaa no.” Wohu? Wanya fapem a wobɛsi wo
dan no wɔ so. Afei ɛsɛ sɛ wosi efie.
134 Afei ɛhɔ ne baabi a adeɛ no ba mu, anɔpa yi, yɛrebɛkasa
afa ho seesei. Ne nyinaa yɛ. Efie, fapem yi na ɛdikan. Kristosom
fapem ne deɛn? Gyidie wɔ Onyankopɔn Asɛm no mu. Ɛno ne wo
fapem. Afei na wafiri aseɛ renyini. Afei wo firi aseɛ, wo firi aseɛ
de biribi ka fapem no ho.
135 Afei, woresi efie, wode adum sisi ɛne biribiara a ɛkaho.
Onuabarima Wood, ɛne mo duadwumfoɔ ɛne adansifoɔ a mo wɔ
ha bɛtumi akyerɛ yɛn sɛnea mo si fie. Wohu? Nanso merebɛkyerɛ
mo sɛnea yɛsi mo honhom fie, baabi a Onyankopɔn bɛtumi atena.
Ɔpɛsɛ ɔtena mo mu. Ɔpɛsɛ ɔyɛ mo te sɛ Ne ho. Ɔpɛsɛ mo hyerɛn,
hyerɛn mmom, wɔ Ne Nsɛsoɔ so.
136 Mo nim, tete berɛ mu a na wɔyɛ sika kɔkɔɔ ho adwuma no,
ansana wɔbɛnane no wɔ ogya mu no, na wɔboro sika kɔkɔɔ no,
wɔboro yi efi firi mu, dadeɛ ɛne kɔbere ɛne nnoɔma, firi mu, na
wɔkɔso ara boro, na wɔadane no, na wɔreboro. Indiafoɔ na wɔyɛ
saa seesei, wɔboro sika kɔkɔɔ, na wɔboro. Mo nim sɛnea wɔtumi
kyerɛ sɛ dadeɛ no nyinaa afiri mu, ɛne efi no nyinaa ɛne nnoɔma,
na dadebin no afirimu? Sɛ deɛ ɔreboro no tumi hunu sɛ ɔrehyerɛn

a, te sɛ ahwehwɛ, wɔmu a. Ɛho te na ayɛ hann kɔsi sɛ deɛ ɔreboro
no bɛhyerɛn wɔ mu.
137 Saa kwan no so na Onyankopɔn yɛ no. Ɔfa sika kɔkɔɔ aWahu
no asase mu no, naWaboro, ɔnamHonhomKronkron no so, dane
no, na wadane, na wadane, na waboro kɔsi sɛ (Ɔnya) Ɔbɛtumi
ahunu Ne sunsum. [Onuabarima Branham bɔ ne nsam mmerɛ
pii berɛ a ɔkaa asɛm yi—Ɔs.]
138 Na ɛno ne deɛ ɛsɛ sɛ yɛyɛ, yɛhyerɛn Onyankopɔn Ba no. Na
afei ɛsɛ sɛ yɛyɛ N’adwuma. Ɔkaa sɛ, “Deɛ ɔgye Me die no…”
Ɔhoteni Yohane 14:7, “Deɛ ɔgye Me die no, nnwuma a meyɛ no
nso na ɔbɛyɛ.”Wo refiri aseɛ ahyerɛnKristo nnwuma.
139 Nanso yɛn mu bebree bɔ mmɔden yɛ Kristo nnwuma ansana
Kristo ahyerɛn wɔ yɛn mu. Afei ɛhɔ ne ɔhaw no. Yɛhunu
saa nnoɔma no sɛ ɛresi. Mo nim. Me nim. Yɛhunu yeinom, sɛ
wɔresunti wɔ kwan no so. Yɛhunu asɔfoɔ a waboa wɔn ano,
Akristofoɔ, waboawɔn anowɔ kwan no ho, ɛnɛ sɛwankɔmu yie.
140 Na ɛno nti na me wɔ ha anɔpa yi, ɛyɛ sɛ merebɔ mmɔden
makyerɛkyerɛ asafo ketewa yi, ɛne me ara, sɛnea yɛbɛtumi abɛyɛ
Onyankopɔn teasefoɔ no tenabea. Dodoɔ sɛn na wɔpɛ sɛ wɔyɛ
saa? [Asɔrefoɔ no ka sɛ, “Amen.”—Ɔs.] Onyankopɔn teasefoɔ no
tenabea!
141 Afei deɛ yɛyɛ nie. Ɛdeɛn ne deɛ ɛdikan? Nya gyidie na wɔnwo
wo foforɔ. Ɛno ne sɛ woreto fapem.
142 Afei, yato fapem no awie no, ɛtɔso mmienu wode biribi ka
wo fapem no ho. “Fa ka wo gyidie ho,” Petro kaa wɔ ha. Fa ka
wo…Ɛdikan wonya gyidie, afei na wode papayɛ aka wo gyidie
ho. Yei ne odum a ɛdisoɔ. Ɛdikan, hwie wo fapem, gyidie. Afei,
fa papayɛ, ka wo gyidie no ho.
143 Afei, ɛbɔ yɛnmu bebree hwe fam ɛhɔ ara. Aane, owura. Aane.
“Fa papayɛ ka wo gyidie ho.” Ɛno nkyerɛ sɛ woretena ase sɛ
ɔbabunu, mo nim, te sɛ ɔbaa anaasɛ ɔbarima, ɛne deɛ ɛkeka ho.
Ɛno ne no nni hwee yɛ.
144 Twerɛ Kronkron no kaa sɛ, yɛkenkane wɔ ha Luka Nwoma
no mu, baabi a Ɔkaa sɛ, “Ahoɔden firii Ne mu.” Ɛyɛ nokorɛ?
[Asɔrefoɔ no ka sɛ, “Amen.”—Ɔs.] Sɛ yɛbɛyɛ te sɛ Ɔno, ɛsɛ sɛ
yɛnya ahoɔden, afei. Ɛsɛ sɛ yɛnya, sɛ yɛbɛyɛ te sɛ Ɔno. Ɛyɛ
nnwom a ɛdikn a me dɔ, wɔ—wɔ nnwom no mu, akɛseɛ no mu
baako, ne, Yɛbɛyɛ Te Sɛ Yesu. Ɛyɛ, sɛ merebɛyɛ sɛ Yesu a, ɛsɛ sɛ
menya Ahoɔden, na sɛ ɛbɛtumi afiri me mu akɔ nnipa no so. Ɛfiri
sɛ, “Ahoɔden firii Ne mu kɔɔ nnipa no so.” Ahoɔden! Na ansana
wobɛtumi ama no afiri no, ɛsɛ sɛ wowɔ no kane. Wo nni a, ɛmfiri
mpue. Biribiara nni hɔ a ɛbɛpue.
145 Ɛdeɛn sɛ obi hwehwɛ sɛ ɔbɛtwe ahoɔden afiri yɛn mu,
na sika krataa no saneba sɛ “sika nnɔɔso”? Wohu? Daabi,
daabi, biribiara nni hɔ a wobɛtwe afiri mu, sika krataa no adi
hwammɔ. Obi rehwɛ wo sɛ Kristoni, na ɔkyena ɔhu wo sɛ wonam

te sɛ debɔneyɛni, worentumi ntwe ahoɔden bebree mfiri mu.
Wohu? Ɛyɛ.
146 Ɛsɛ sɛ ahoɔdenwɔ yɛnmu. Na kɔsi sɛ yɛbɛnya ahoɔden no…
Afei sɛ yɛnya nokorɛ ahoɔden no a, yɛbɛtumi de aka yɛn gyidie
ho. Ɛno ne fapem no fasuo a ɛdisoɔ. Afei, ɛdikan ɛsɛ sɛ wonya
gyidie. Gyidie nko ara renyɛ. Wanya…Petro kaa sɛ, “Afei fa
ahoɔden ka wo gyidie ho.” Ɛsɛ sɛ wowɔ ahoɔden, na wode aka
wo gyidie ho.
147 Afei, ɛnneɛ, ɛbɛyɛ, deɛ nti a wo nni bie, ɛfiri sɛ asafo ahodoɔ
no bebree kyerɛkyerɛ sɛ ɛnhia sɛ mo bɛnya, anaasɛ ne nna no
atwam. “Ɛnsɛ sɛ wɔnya bie. Adeɛ a ɛsɛ sɛ woyɛ ne sɛ bɛka asɔre
no ho. Aane, nna no atwam.”
148 Ahoɔden, obiara nim deɛ asɛm ahoɔden kyerɛ, hwɛ, na ɛsɛ sɛ
yɛnya bie. Sɛ ahoɔden firii Ne mu, kɔ saa ɔbaa no a na ɔyareɛ no
yadeɛ a, Ɔrehwehwɛ ahoɔden korɔ no ara ɛwɔ N’Asafo mu, ɛfiri
sɛ Ɔno ne yɛn nhwɛsoɔ. Na sɛ na Ɔwɔ ahoɔden a ɔde ma nnipa
no a, Ɔrehwehwɛ yɛn sɛ yɛbɛnya ahoɔden de ama nnipa no. Na
ahoɔden ne deɛn? Ahoɔden yɛ suban pa, tumi.
149 Wɔn mu binom nye Onyankopɔn tumi mpo nni. Wɔka sɛ,
“Ɛno—ɛno—ɛno atwam. Adeɛ baako pɛ a ɛsɛ sɛ woyɛ ne sɛ twerɛ
wo din wɔ nwoma no mu kɛkɛ, na wɔmpete wo so, anaasɛ
wɔnhwie, anaasɛ wɔmmɔ wo asu, anaasɛ deɛ ɛkaho biara. Na
ne nyinaa a ɛsɛ sɛ wo yɛ ne no.”
150 Nanso Petro kaa ha sɛ, “Fa papayɛ ka ho.” Afei, Petro rekasa
fa Onyankopɔn Dan sie ho, hwɛ, Onyankopɔn Asɔrefie, wɔderesi
beaeɛ bi. Na wonya ahoɔden wie a, ɛsɛ sɛ wonya…Wonya gyidie
wie a, ɛsɛ sɛ wonya ahoɔden ka ho. Ɛyɛ nokorɛ. Nya ahoɔden ma
wiase nyinaa.
151 Meyɛɛ asɛnka bɛyɛ mfirinhyia aduonu a abɛsene korɔ, me
susu, ɛwɔ Ɔsɔfoɔ Owura Lily. Lily, ɔhwɛfoɔ no. Me fa firii
asuasɛm no baabi a Yesu kaa sɛ, “Monhwɛ sukooko, sɛnea ɛnyɛ
adwuma anaasɛ ɛnto asaawa. Nanso meka kyerɛ mo sɛ, Salomo
animuonyam nyinaa mu no wanhyehyɛ ne ho sɛ yeinom mu
baako.”
152 Monhwɛ sukooko. Ɛpue firi atɛkyɛ mu akyirikyiri. Na da mu
simma biara no ɛsɛ sɛ ɛpue firi asase no mu. Wohu? Na ɛdeɛn
na ɔde saa ɛhoɔden yi a ɔtwe yi yɛ? Ɛde ma kwa. Ɛyɛ fɛ ma
deɛ ɔkamfoɔ. Ɔbue ne ho mu ma ɛwoɔ, ma wowa bɛnya ne fa.
Ɔnwiinwii. Ɔwɔ kɛkɛ, de ma kwa. Na sɛ wowa no ba hɔ; sika nni
hɔ, ɛwoɔ asa? Saa wowa ketewa no bɛtiti ne tiri ho na waka sɛ,
“Saa sukooko bɛn nie?”
153 Sɛ onipa bi ba, hwehwɛ sɛ ɔbɛnya nkwagyeɛ, na ɔkɔ asafo a
wɔgyedi sɛ anwanwadeɛ nna no atwam?
154 Te sɛ Jack Coe kaa berɛ bi. Ɔkɔɔ adidibea bi, na ɔnyaa aduane
krataa kɛseɛ bi; ɔfirii aseɛ kenkan baa fam, T-bone steaks ɛne
nnoɔma. Ɔka sɛ, “Mɛfa T-bone.”



ONIPA A OWIE PƐ SUBANSU 23

“Ɛyɛ, ɛno yɛ nna a atwam no dea. Yɛnni bi.”
155 Ɔbɛtumi de aduane krataa no ato hɔ na wapue, hwɛ, ɛyɛ
nokorɛ, ɛfiri sɛ wannya biribiara anni, sɛnea ɛteɛ no. Enti wo
bɛtumi akɔ baabi a adidibea bi wɔ biribi a wobɛdidi.
156 Na ɔbarima honhom mu ni no, a ɔrenyini, hia biribi a ɔbɛdi.
Ɛno neOnyankopɔnAsɛm.Megye ƐnomuAsɛmbiara di.

Onyankopɔn wɔ ɛpono a wato baabi a wɔma
Onyankopɔn ahotefoɔ aduane die,

Ɔto nsa frɛ Ne nnipa wayi wɔn, “Mommra na
monidi.”

Ɔde Ne manna na Ɔma wɔn aduane die, Ɔma
yɛn deɛ ɛhia yɛn biara,

Oh, ɛyɛ dɛ sɛwone Yesu to nsa didi berɛ nyinaa.
157 Ɛyɛ nokorɛ. Aane, owura. Wanya Bi. Asafo no anya Bi,
Onyankopɔn teasefoɔ Asafo no, a wasi no aduru onipa a owie pɛ
yi, ɛwɔKristo nimdeɛmu. Afei, afei ɛsɛ sɛwonya ahoɔden.
158 Me kaa sɛ afei, mo nim adeɛ a ɛdikan, obi wɔ hɔ a ɔdɔ sɛ
ɔbɛhua pampan no. Ɔnyɛ pɛsɛmenkomenya. Ɔwɔ pampan no.
Ansaana ɔbɛtumi ama pampan no, ɛsɛ sɛ ɔwɔ bie. Ansaana
ɔbɛtumi ama ɛwoɔ no, ɛsɛ sɛ ɔwɔ bie. Ansaana ɔbɛtumi ama
ahoɔfɛ no, ɛsɛ sɛ ɔwɔ bie.
159 Ansaana wobɛtumi ama ahoɔden no, ɛsɛ sɛ wowɔ bie. Enti,
fa ka wo gyidie ho, ahoɔden. Amen. Mo teaseɛ? Yɛbɛtumi atena
ɛno so berɛ tenten, nanso yɛn berɛ bɛfiri yɛn nsa. Wo de ahoɔden
rekawo gyidie ho. Afei, ɛdikan yɛ gyidie, afei ahoɔden.
160 Na afei, mmiɛnsa, wo de nimdeɛ aka ho. Nimdeɛ, afei,
ɛno nkyerɛ wiase nimdeɛ, ɛfiri sɛ ɛno yɛ nkwaseasɛm ma
Onyankopɔn; mmom nimdeɛ a wɔde bu atɛn, worebu atɛn wɔ
(ɛdeɛn?) ho papa afiri bɔne ho. Sɛn na wobu atɛn, afei, sɛ wowɔ
Kristo mu nimdeɛ ka ahoɔden ɛne gyidie ho? Wobu atɛn sɛ ebia
Asɛm no yɛ nokorɛ anaasɛ mfomsoɔ. Na sɛ mobɛtumi de mo
nkyerɛkyerɛ, ɛnemo anyeannie nyinaa, biribiara awoka sɛwayɛ,
ɛnneɛ na wowɔ nimdeɛ a wode gye Nyankopɔn di sɛ ɔrentumi
nni atorɔ. “Momma onipa biara asɛm nyɛ atorɔ, mmom Me deɛ
nyɛ nokorɛ.” Wohu? Afei na worenya nimdeɛ. Ɛno ne nimdeɛ a
ɛkyɛnesoɔ. Wo nhia sɛ wobɛnya abodin nnan ɛwɔ adesuabea bi,
anaasɛ biribi te saa, na wanya, ɛfiri sɛ Onyankopɔn na ɔde saa
nnepa yinom ama wo, de bɛgu wo gyidie fapem no so, sɛdeɛ wo
bɛtumi abɛduru subansu paa mmaeɛ, Nyankopɔn nnipa teasefoɔ
no. Aane, owura.
161 Fa ka ho, fa nimdeɛ ka ho, ɛfiri sɛ, nimdeɛ a ɛwɔ N’Asɛm
mu. Ɛsɛ sɛ wogye di wɔ kwan yi so. Sɛdeɛ, ɛsɛ sɛ wogyedi ɛnnɛ
sɛ ɔno…na gye tom, sɛ anwanwadeɛ nna no ntwaam. Nimdeɛ sɛ
deɛ Nyankopɔn kaaeɛ no, Onyankopɔn tumi yɛ.
162 Abraham gyee saa diiɛ. Na berɛ a ɔdii mfirinhyia ɔha no,
na Nyankopɔn bɔhyɛ ho deɛ wamfa ɔgyeɛ a wɔnnye nnie annye

kyim. Monhwɛ ne nwanwa a saa Asɛm no yɛ. Ɔbarima no nie,
wadi mfirinhyia ɔha, ɔrehwehwɛ sɛ ɔbɛwo abɔfra aba ne fie,
ɔnam ɔbaa a wadi mfirinhyia aduɔkron so.Wohu? Awoɔ twaamu
bɛyɛ mfirinhyia aduonnum, ɔne ɔbaa no tenaae berɛ a na ɔyɛ a—
abaayewa, anaasɛ mmabaawaberɛ mu. Na ɔno nie, ne nipadua
anya awu. Ɛna Sara awotwaa awu. Ɛna anidasoɔ nyinaa asa,
sɛdeɛ na anidasoɔ kɔpem. Nanso, mpo, ɔgyediiɛ ɛwɔ anidasoɔ
mu, a na anidasoɔ asa, ɛfiri sɛ ɔnyaa nimdeɛ sɛ Nyankopɔn tumi
di biribiara a Wahyɛ ho bɔ sɔ.
163 Afei, sɛ wonya no te saa a, ɛnneɛ na fa ɛno ka wo gyidie ho.
Sɛ wonya nokorɛ ahoɔden a, fa ka wo gyidie ho. Sɛ wotumi pue
nante abɔntene so ha, bɔ bra sɛ Kristoni, wo neyɛeɛ nyɛ Kristoni,
na yɛKristoni, fa ɛno kawo gyidie ho. Sɛwowɔ nimdeɛ a…
164 Wo ka sɛ, “Ɛyɛ, me nnim seesei sɛ ebia Twerɛsɛm yi yɛ
nokorɛ. Afei Asomafoɔ no nnwuma 2:38 nie, me nnim sɛnea me
de Asomafoɔ no nnwuma 28:19 no bɛyɛ. Me nnim.” Ne nyinaa
yɛ. Wo deɛ ɛmfa—ɛmfa hwee nka ho, ɛfiri sɛ wonya nyaa No ɛ.
Wohu? Ɛdeɛn na wobɛyɛ? Ɛfiri sɛ, wonyaa nimdeɛ dodoodo sɛ
wobɛhunu Onyankopɔn, mpo, sɛ Twerɛ Kronkron no ne Ne ho
mmɔ abira. Gyae no saa ara. Nka ho biribiara. Wohu? Gyae no
saa ara.
165 Nanso sɛ wotumi hunu sɛ Twerɛsɛm no mmɔ abira, na
wotumi ka saa; na wotumi hunu, sɛ, ɛnam Onyankopɔn adiyie
so no, Asɛm no nyinaa watwerɛ no wɔ ahuntasɛm mu, na
Onyankopɔn nimdeɛ nko ara na ɛtumi yi no adie; afei sɛ wonya
na woka sɛ, gye Onyankopɔn Asɛm biara so “amen,” ɛnneɛ na fa
ɛno ka wo gyidie ho.
166 Oh, woreyɛ ayɛ onipa papa kama seesei ara. Wohu? Woreba
soro, hwɛ. Wode deɛn? Wode gyidie, afei wode nokorɛ, afei
nimdeɛ. Hwɛ sɛnea ɛresi onipa yi? Wotumi hunu sɛ kwan biara
nni—nni hɔ a ɔbɛfiri ho. Yei ne kwan a wobɛyɛ Kristo subansu
mmaeɛ no. Aane, owura.
167 Worebu atɛn, bu atɛn papa. Bu atɛn sɛ ebia ɛyɛ nokorɛ anaasɛ
mfomsoɔwom, sɛworegyeNyankopɔnAsɛmadie. Bu atɛn sɛ ebia
ɛyɛ nokorɛ anaasɛ mfomsoɔ wom, ɛsɛ sɛ mesom nkyerɛkyerɛ bi
anaasɛ Nyankopɔn. Bu atɛn sɛ ɛyɛ nokorɛ anaasɛ mfomsoɔ wom,
ɛsɛ sɛ wɔwo me foforɔ anaasɛ menka asɔre ho. Afei na worefiri
aseɛ. Bu nokorɛ atɛn sɛ ɔsɛnkani no ka sɛ, “Anwanwadeɛ nna no
atwam.” Twerɛ Kronkron no kaa sɛ, “Yesu Kristo te sɛ deɛ ɔteɛ
ɛnnora, ɛnnɛ, ɛne daapem.” Seesei ɛmu deɛ hen nawogyedie?
168 Sɛ woka sɛ, “Mɛfa Onyankopɔn.” Seesei, wonka saa kɛkɛ sɛ,
“Ɛyɛ, me—mefa no,” firi wakoma mu kɛkɛ. Mmom, biribi wɔ wo
mu, wo gyidie pia no wɔ hɔ. Wo na wowɔ hɔ no. Wo gyidie ka
sɛ, “Me nim sɛ Ɔtesɛ deɛ ɔteɛ. Amen. Madi adanseɛ wɔ Ne ho
saa ara. Biribiara nni hɔ a ɛbɛtumi ayi afiri me mu. Menim sɛ
Ɔyɛ kann.” Amen. Afei fa ɛno ka wo gyidie ho. Fa to fapem no

so. Woreba soro seesei, woreba soro abɛn Ahennie no. Waduru
beaeɛ bi seesei. Ne nyinaa yɛ.

169 Afei, deɛ ɛdihɔ, ɔsɛnkani bɛka akyerɛ wo, na nnipa dodoɔ no
ka sɛ, “Ɔno…Saa nnoɔma yi a wokenkane wɔ Twerɛ Kronkron
no mu no, na wɔyɛ da foforɔ bi dea. Afei, mɛka deɛ nti makyerɛ
wo. Ɛfiri sɛ, yɛnhia saa nnoɔma no ɛnnɛ. Yɛnhia ɛnonom. Wohu?
Ɛnsɛ sɛ yɛyɛ. Ɛnsɛ sɛ yɛyɛ saa nnoɔma nom, Ɔsoro ayaresa.
Yɛnsua kasa foforɔ ka, ɛwɔ asafo no mu, de—de kora yɛn asafo
no tee. Na yɛnyɛ yei.”

170 Yɛbɛkɔ ɛno so. Me wɔ Twerɛsɛm a matwerɛ ato ha fa ɛno ho,
hwɛ, ebia sɛ yɛnyɛ anaasɛ yɛnyɛ, seesei.

171 Nanso ɛha ɔkaa sɛ, “Mennim. Ɛnsɛ sɛ yɛyɛ saa ɛnnɛ. Adeɛ
baako a me susu sɛ ɛsɛ sɛ yɛyɛ, ɛsɛ sɛ yɛsua sɛ yɛkasa yie wɔ
nipakuo no anim. Ɛsɛ sɛ yɛkɔ ma oduyɛfoɔ a ɔhwɛ adwenem
yadeɛ yɛ y’adwenem nhwehwɛmu, nhwɛ sɛ yɛtumi de yɛn ho
bɛgyina hɔ a, sɛ yɛn IQ ɛwɔ soro dodoodo sɛ yɛbɛyɛ a, ɛne—
ɛne deɛ ɛte saa. Me susu…Na yɛwɔ asɔrefoɔ akɛseɛ paa. Yate
yɛn kuo.”

172 Yɛnte kuo. Menni ha anɔpa yi sɛ mɛte kuo. Kristo ansoma
me da sɛ mente kuo. Kristo somaa me sɛ mensi ankorankorɛ
nkɔduru Yesu Kristo subansu, sɛdeɛ wɔbɛyɛ ahoɔdenfoɔ ɛne
Honhom no tenabea, ɛnam N’Asɛm so. Ɛnam N’Asɛm so, hwɛ,
resi ankorankorɛ akɔduru saa beaeɛ no. Mente kuo mma no
nyɛ asɔrefekuo kɛseɛ, mmom meresi ankorankorɛ ama wabɛyɛ
Onyankopɔn mmamarima ɛne mmamaa. Ɛno ne adwene no.
Wohu? Fa ka wo gyidie ho, ahoɔden; fa nimdeɛ, ka wahoɔden ho.
Ɛyɛ, afei woreba beaeɛ bi.

173 Afei sɛ wɔfiri aseɛ ka sɛ, “Ɛyɛ, ɛnsɛ sɛ yɛgye saa to mu
ɛnnɛ…” Ɛsɛ sɛ wo yɛ. Ɛsɛ sɛ ɛyɛ.

174 Twerɛsɛm no ntumi nni atorɔ. “Na wɔnni wɔn ara
nkyeraseɛ,” Twerɛ Kronkron no kaa sɛ. Wo deɛ gye No di kwan a
Watwerɛ wɔHɔ.Wohu? Ɛsɛ sɛ wowɔ saa nnoɔma yinom. Na kwan
baako pɛ a wobɛtumi anya wɔn, ne sɛ wowɔ nimdeɛ a ɛfiri-Soro.
Na nimdeɛ a ɛfiri-Soro bɛdi Asɛm no ho adanseɛ.Wohu?

175 Ɛsɛ wo gyedi, ɛnyɛ adantɛmu-gyedie. Yeinom mu biara nyɛ
adantɛmu-gyidie, hwɛ, sɛ wobɔmmɔden ka sɛ, “manya no.” Ɛnyɛ
anomaa tuntum a wode kurokurokoo ntakra bɛtuatua wo ho,
hwɛ, ɛfiri sɛ wɔbɛtutu atɔ fam pɛɛ. Wɔamfiri abɔdeɛ mu na
ɛtuatuaa hɔ. Wɔde ahyehyɛ mu kɛkɛ.

176 Me susu baabi a Dawid kaa hɔ sɛ, Nnwom 1, “Ɔbɛyɛ te sɛ dua
a ɛtim asubɔnten ho.” Mo nim, nsonsonoeɛ wɔ sɛ ɔtim hɔ ɛne sɛ,
ɛtuatua hɔ. Te sɛ odum dua dada no, watim, a awurawura fam na
ɛmu ayɛ den. Nnua nketenkete na ɛtuatua hɔ, wo nnim deɛ ɛbɛyɛ
no. Ɛnni nhini biara. Ɛnni fapem biara. Wohu?



26 ASƐM A WAKA NO

177 Ɛno te sɛ nnipa bi a wɔfiri asɔfodie nteteɛbea anaasɛ
biribi, hwɛ. Ɛnni…“Ɛyɛ, Dɔkota Sɛɛ-ne-sɛɛ na ɔhyɛɛ me wɔ
ɔsomdwumadie nomu.” Ɛnyɛ nsonsonoeɛ biara deɛ na ɛno teɛ.
178 Kristo na ɔwoo wo too mu, hwɛ, hwɛ, ɔnam wo gyidie so.
Wohu? Wayɛ wo foforɔ ɛna wawo wo ato mu. Na afei wawo ato
mu akyire yi no, yeinom ne nnoɔma a Ɔrehwehwɛ wo sɛ wode
bɛka ho.Wo deɛ kɔso fa ka ho kɛkɛ. Seesei yɛredi santene no so.
179 Afei biribi foforɔ bɛwɔ hɔ afa nimdeɛ yi ho, yɛbɛtumi
akasa afa ho, nyame mu nimdeɛ. Wohu? “Twerɛ Kronkron no
ahwere Ne nkyeraseɛ ɛnnɛ yi anaa?” Hwɛ, wɔn, nnipa bebree
bɛka akyerɛ wo, sɛ Twerɛ Kronkron no nkyerɛ saa paa. Sɛ
Onyankopɔn hwɛ me so a, na ɔtenetene me ɛwɔ me bɔne ho a,
na sɛ me yɛ Onyankopɔn ba a, Ɔyɛ saa. Ɔyɛ wo wɔ saa kwa no so,
mmamarima ɛne [Ahoma no so yɛ hunu—Ɔs.] mmammaa. Sɛ wo
yɛ biribi bɔne biara a, Ɔtenetene wo. Ɛnneɛ sɛ Onyankopɔn ani
ku wo ho, na Ɔhwɛ wo so na ɔtenetene wo a, ɛbɛyɛ dɛn na Ɔnyɛ
mmoro saammaN’Asɛm, a ɛyɛwo nhwɛsoɔ, a ɛyɛ Ɔno ara!

Mfitiaseɛ no na Asɛm no wɔ hɔ, na Asɛm no ne
Onyankopɔn na ɛwɔ hɔ, na Asɛm no yɛ Onyankopɔn.
Na…ɔbɛyɛɛ honam, na ɔbɛtenaa yɛn mu,…

180 Asɛm No yɛ Yesu Kristo adiyie, Twerɛ Kronkron no kaa saa,
kristo a ɔreyi ne ho adi ɛwɔ N’Asɛmmu. Na sɛ Wahwɛ wo so berɛ
awabu saammara yinom so a, Ɔbuwo ho fɔ, ɛbɛyɛ dɛn na Ɔnhwɛ
Nemmara a ɛbuwo fɔ no somma nommoro soɔ! Amen.
181 Kɔ so, abarimaa, nka saa nnoɔma no nkyerɛme!
182 Megye nokorɛ, Honhom Kronkron nimdeɛ no di. Honhom
Kronkron nimdeɛ no berɛ biara ɔbɛsi Asɛm no so dua sɛ “amen.”
Sɛ wo nya saa nnoɔma yinom a asɛ ɛne wɔn ho bɔ abira, ɛwɔ
Twerɛ Kronkron mu no a, wo deɛ tena ase na sua, na pɛ saa
mpaebɔ mu. Na adeɛ a ɛdikan wo nim, Honhom Kronkron no
firi aseɛ ba mu. Akyire yi no wo hu sɛ ayɛ baako, na wo nya no
wɔ hɔ. Wohu? Ɛno ne nimdeɛ.
183 Wɔn mu binom ka sɛ, “Ɛyɛ, afei, Twerɛ Kronkron no kaa sɛ
Ɔte sɛ deɛ ɔteɛ ɛnnora, ɛnnɛ ɛne daapem.”
184 Ɛna asafo no ka sɛ, “Wɔ atenka bi mu no, Ɔte sɛ deɛ ɔteɛ.”
Huh-uh! Huh-uh! Wabubu tokuro no, ɛhɔ ara. Wohu? Aane,
owura. Daabi, owura. Ɔte sɛ deɛ ɔteɛ. Aane, owura.
185 “Yesu Kristo te sɛ deɛ ɔteɛ ɛnnora, ɛnnɛ, ɛne daapem.”
Nsonsonoeɛ biara nni Ne mu, koraa. Ɔte N’Asafo mu, reyɛ ade
korɔ no ara. “Aka kakraabi,” sɛdeɛ me yiiɛ berɛ kakra abɛsene
korɔ no, “aka kakraabi na ewiase nhuMe bio, namo deɛmo bɛhu
Me.” Na, Ɔkaa sɛ, “Mɛka mo ho, mpo mɛtena momu, akɔsi wiase
awieɛ.” Bio, Ɔkaa sɛ, “Nnwuma a meyɛ no ɛno na mo bɛyɛ nso.”
Bio, Ɔkaa sɛ, “Mɛyɛ Bobe no. Mo bɛyɛ mman no.” Na mman no
de Bobe Nkwa no na ɛbɛtena ase. Deɛ ɛwɔ Bobe nomu biara nam
mman no so na ɛpue. Animuonyam! Afei, “Kristo te sɛ deɛ ɔteɛ

ɛnnora, ɛnnɛ, ɛne daapem.” Ɛyɛ Awurade Yesu Kristo Nkwa no
bi. Amen.
186 Nimdeɛ; ɛnyɛ wiase deɛ (ɛdwene ho). Wiase nimdeɛ biara
ɛdwene ho. Wohu? Mmom gyidie nni nnwene ho biara.
Onyankopɔn yi no adi kyerɛ wo sɛ biribi sɛɛ-sɛɛ rebɛsi, wiase
mu abɔdeɛmu nyansapɛfoɔ bɛtumi aka akyerɛ wo, “Ɛbɔ abira.
Ɛrentumi nyɛ hɔ.” Wo deɛ gyedi ara, sɛnea ɛteɛ biara. Wohu?
Aane, owura. Ɛnnwene ho. Twerɛ Kronkron no kaa sɛ, “Yɛdwiri
adwennwene.” Womfa gyidie nnwenwene. Gyidie nni nnwene ho
biara. Gyidie nim baabi a ɔgyina. Gyidie yɛ adwuma. Gyidie
kura mu. Ɛrentumi mfiri hɔ. Biribiara rentumi nyi no mfiri hɔ.
Memfa ho ne deɛ ɛka sɛ yei, sɛɛ, ɔfoforɔ. Ɛmfiri hɔ, ketekete.
Ɛtena hɔ pɛɛ, ɛtwɛn, ɛtwɛn, ɛtwɛn, ɛtwɛn.Nsonsoneɛ biara nnim.
Ɛtena hɔ pɛɛ.
187 Onyankopɔn ka kyerɛɛ Noa sɛ saa nnoɔma yinom rebɛsi.
Ɔgye diiɛ. Wohu? Onyankopɔn ka kyerɛɛ Mose sɛ saa nnoɔma
yinom rebɛsi. Ɔgye diiɛ. Onyankopɔn ka kyerɛɛ asuafoɔ no sɛ
nnoɔma sɛɛ rebɛsi, “Monkɔ soro hɔ wɔ Pentekoste na monkɔ
twɛn.”Wɔtenaa hɔ pɛɛ. Aane, owura. Ne nyinaa yɛ.
188 Afei, nimdeɛ, afei, ɛnyɛ wiase nimdeɛ, mmom ɛyɛ Ɔsoro
nimdeɛ. Na Ɔsoro nimdeɛ, berɛ a Onyankopɔn na ɔyɛ nimdeɛ
nyinaa asutire, na Onyankpɔn neAsɛmno, ɛnneɛ, sɛ wanya Ɔsoro
nimdeɛ a, wogye Asɛm no di, na wonam Asɛm no so na ɛdwene
biribiara ho.
189 Na saa ɛtoɔ asɛmyi a asafo no akɔmuno, anaasɛmakɔmuno.
Nnipa nomu baako berɛ bi, wɔ ne tie kakra mu no, ka kyerɛɛ me.
Ɔkaa sɛ, me kaa sɛ…“Wanntumi anhunu mfomsoɔ adeɛ biara.”
Na enti wɔfirii aseɛ…
190 Me kaa sɛ, “Ɛyɛ, ɛnneɛ, sɛ mfomsoɔ adeɛ biara nni hɔ a,
adɛn nti na monyae makyi die?” Wohu? Wohu? Na me kɔɔso, kaa
Twerɛsɛm no bi kyerɛɛ no.
191 Ɔkaa sɛ, ɔyɔnkoɔ kɛseɛ bi ɔkura tawa wɔ ne nsa mu, ɔkaa sɛ,
“Owura Branham,me yɛ TwerɛKronkronmu ɔdesuani.”

Me kaa sɛ, “Ɛyɛ m’anigye sɛ mate saa.”
192 Ɔkaa sɛ, “Afei me pɛ sɛ mehunu deɛ saa gyidihunu yi kyerɛ,
wotwa boɔ de ma saa nnuku a wode ma yi mu, saa gyidihunu
ketewa yi a wobɔ mpaeɛ gu duku na wode ma yi, saa ‘ntadeɛ
wasra so ngo,’ wo frɛ wɔn saa, ‘ntama.’” Ɔkaa sɛ, “Afei wotwa
boɔ de ma saa.”

Me kaa sɛ, “Daabi, owura. Ɛboɔ biara nna so.”
Na ɔkaa sɛ, “Ɛyɛ, ɛfa saa gyidihunu yi ho.”

193 Me kaa sɛ, “Wo frɛ no gyidihunu, owura. Wo ka kyerɛɛ
me simma kakra a abɛsene korɔ sɛ na wo yɛ Twerɛ Kronkron
adesuani.”

Ɔkaa sɛ, “Me yɛ.”

194 Me kaa sɛ, “Ti mu ma me Asomafoɔ no nnwuma 19:11.”
Nimdeɛ! Ɔsumm ɔno ara ne ho fidie kɔhyɛɛ mu, ɔbɔɔ mmɔden sɛ
ɔbɛsesa asɛmtire no. Me kaa sɛ, “Afei ti mu ma me Yohane 5:14.”
Wanntumi anyɛ. Me kaa sɛ, “Afei Yakobo 5:14.” Wanntumi anyɛ.
Me kaa sɛ, “Wonim Yohane 3:16?” Wohu? Nimdeɛ, onimdefoɔ,
wiase! Nanso berɛ a…
195 Ɔkaa sɛ, “Nanso, Owura Branham, wore hwehwɛ sɛ wo de
Twerɛ Kronkron bɛdi asɛm yi. Yɛrehwehwɛ sɛ yɛde ɔman no
mmara na ɛbɛdie.”
196 Me kaa sɛ, “Owura, ɔman nommara nnyina Twerɛ Kronkron
no so anaa? Ɛnneɛ na ɛyɛ atɛntenenee.” Amen! Nokorɛ.
197 Nimdeɛ; ɛnyɛ wiase deɛ. Honhom mu nimdeɛ ɛwɔ Asɛm no
mu, wonim deɛ Nyankopɔn kaaeɛ, woyɛ deɛ Nyankopɔn kaaeɛ,
ɛyɛ nokorɛ. Afei sɛ wowɔ saa na wobɛtumi agye saa nnoɔma
yinom nyinaa adi, sɛ Ɔte sɛ deɛ ɔteɛ, na nnoɔma yinom nyinaa
Asɛm no aka no yɛ nokorɛ, wo si ɛmu biara so sɛ “amen.” Ne
nyinaa yɛ nokorɛ. Fa ɛno kawo gyidie ho. Ɛno nyinaa yɛ. Aane.
198 Sɛ obi bɔ mmɔden ka kyerɛ wo, sɛ, “Twerɛ Kronkron no
ahwere ne tumi. Biribiara nni hɔ sɛ Honhom Kronkron mu
asubɔ.” Huh-uh. Mfa ɛno nka ho. Ɛrenyɛ adwuma. Ɛbɛtete agu.
Te sɛ wo de dɔteɛ atare ɔbotan ho, ɛrennyina. Ɛbɛdwiri.
199 Afei nnipa bɛka akyerɛ wo, “Yɛntumi mfa yɛn ho nto Twerɛ
Kronkron so ɛnnɛ. Monhwɛ yie seesei. Monnye saa nni. Ɛrentumi
nyɛ nokorɛ.”Moate saa berɛ nyinaa. Kasa ketewa bi, “Worentumi
mfa wo ho nto Twerɛ Kronkron no so.” Ɛyɛ, sɛ—sɛ wowɔ saa
ɛwɔ wadwene mu a, wo nyɛ—ɛnhwehwɛ sɛ wode bɛka ho, ɛfiri sɛ
ɛrenyɛ adwuma. Efie no nyinaa bɛdwiri agu fam ɛhɔ ara.
200 Ɛsɛ sɛ wɔde Honhom Kronkron kyekyere no bom. Me kyerɛ
sɛ wɔreka no abom, mɔɔta no na ɛsɔ ano. Na adekorɔ no ara na
ɛsɔ ano…Wo nim kwan no…
201 Kaa kɔba pɔweɛ a ogya aka kyɛre sene deɛ yatare-no kɛkɛ.
Ogya kakra ma deɛ yɛtare no kye kɔba no yie, adeɛ a ɛdikan wo
nim, ma saa kɔba no nyɛ hye kakra, twi no hare so kakra, na
ɛbɛnane afa so. Aane, owura. Wohu?
202 Na ɛno ne adeɛ a ɛreha nnipa bebree ɛnnɛ. Wɔbɔ mmɔden
de wɔn nimdeɛ gyina wiase nimdeɛ so, ɛne asase so asosɔdeɛ
dada ketewa bi, na, sɔhwɛ ahodoɔ ba a, “Ɛyɛ, ebia na meyɛɛ
mfomsoɔ.” Wohu? Na mframa no kɔ, wo dwo simma kakraabi
akyi. Wo nteateamu ɛne soro-ne-fam ahurihuri annyɛ wo ade
papa biara. Nnipa no hu wo sɛ wasane kɔ atɛkyɛ korɔ no ara
mu bio. Wohu? Ɛyɛ nokorɛ.
203 Mmom sɛ wo de Honhom Kronkron hyeɛ dodoɔ tena hɔ, kɔsi
sɛ ɛbɛyɛ wo ne pɔweɛ no baako. Ɛne no. Wo ne pɔweɛ no bɛyɛ
baako. Berɛ a wobɛtena hɔ kɔsi sɛ wo ɛne Onyankopɔn bɔhyɛ
biara abɛyɛ baako, afei fa ɛno ka wo gyidie ho. Sɛ wonyɛ a, ɛmfa
nka ho koraa.

Woka sɛ, “AsɛmNoworentumimfawo ho nto so.” Ɛnhwehwɛ
sɛ wode bɛka ɛno ho.
204 Wo ka sɛ, “Bɔhyɛ ahodoɔ a ɛwɔ ha no, HonhomKronkron mu
asubɔ, wɔde maa asuafoɔ dummienu no nko ara,” te sɛ deɛ asafo
no bi ka ɛnnɛ no, monhwehwɛ sɛ mode bɛka ho. Ɛno ne baabi a
wɔn fapem wɔ, ne nyinaa adwiri. Wohu? Te sɛ deɛ na Usia teɛ,
adano anadwo, berɛ a ɔhunuu onipa yi a na ɔwɔ awerɛhyɛmu
wɔ ne mu no fapem, ne nyinaa dwiriiɛ, kwata yɛɛ no, na ɛnyɛ
koraa. Afei, “Asomafoɔ dummienu no kɛkɛ, asomafoɔ dummienu
no nko ara.”
205 Me kɔɔ Onuabarima Wright hɔ…Me susu sɛ wɔaba akyire
hɔ baabi. Anadwo bi, na ɔsɔfoɔ bi wɔ hɔ, na merekasa, asɛnkafoɔ
nnan anaasɛ nnum abom. Ɔsɛnkafoɔ yi sɔree na ɔkaa sɛ, “Seesei,
me pɛ sɛ meka biribi kyerɛ mo adɔfoɔ yinom. Oh, me susu sɛ mo
yɛ nnipa papa.”
206 Me kaa sɛ, meka kyerɛɛ obi, me kaa sɛ, “Ɔno—ɔno na ɔte hɔ
pɛɛ no. Monhwɛ.”
207 Enti, Junior Jackson, akyire hɔ, ɔfirii aseɛ kasaae. Ɛna ɔkaa
sɛ…na ɔreka asɛm fa Onyankopɔn adom ho. Oh, me!
208 Na ɛrehuru so wɔ ne mu, ɔretwɛn. Ɔsɔree wɔ hɔ na
ɔrehwehwɛ sɛ ɔbɛte aseɛ. “Afei, mepɛ sɛ meka sɛ Owura
Branham a ɔwɔ ha yi, meka kyerɛ mo, ɔyɛ antikristo.” Na ɔfirii
aseɛ te saa, anadwo mu nyinaa.
209 Asɛnkafoɔ no mu bi firii aseɛ…me kaa sɛ, “Montwɛn
simma. Afei, monka biribiara, anuammarimanom. Ɔno yɛ baako
pɛ ɛna yɛdɔɔso.” Me kaa sɛ, “Monyae no seesei. Ɔsɔɔ me mu.” Na
me pɛ, me ara, ɛnyɛ koraa, name nnim deɛmɛyɛ.Wohu?
210 Enti, ɔkaa sɛ, “Owura Branham yɛ antikristo,” na ɔkɔɔ so
kaa sɛ biribiara, mo nim, ɛfa…Ɔkaa sɛ, “Ɔkaa wɔ hɔ, ‘Honhom
Kronkron mu asubɔ.’” Ɔkaa sɛ, “Twerɛ Kronkron no kaa sɛ
dummienu pɛ na wɔnyaa Honhom Kronkron mu asubɔ no.”
Ɔrekasa ɛfa Ɔsoro ayaresa ho no, “Asomafoɔ dummienu no pɛ
na wɔnyaa Ɔsoro ayaresa.” Ɔkaa sɛ, “Yɛkasa baabi a Twerɛ
Kronkron no kasa, ɛna yɛyɛ komm baabi a Twerɛ Kronkron no
yɛ komm.”Me twɛnee kɔsii sɛ ɔkasawiee hɔ bɛyɛ dɔnhwere fa.
211 Me kaa sɛ, “Twɛn simma. Me twerɛɛ bebree wɔ ha,” me kaa
sɛ, “ma me kwan na menyi bi ano.” Na berɛ a me sɔreeɛ no,
me kaa sɛ, “Owura no, ɔkaa sɛ ɔkasa ‘ɔkasaae baabi a Twerɛ
Kronkron no kasaaeɛ,’ n’asafo na ɛyɛeɛ, ‘ɛna komm baabi a
Ɛyɛɛ komm.’ Mo nyinaa mo yɛ adansefoɔ, ‘Aane.’” Me kaa sɛ,
“Afei, ɔkaa sɛ ‘Dummienu pɛ na na wɔwɔ hɔ a wɔnyaa Honhom
Kronkron no.’ Me Twerɛ Kronkron kaa sɛ na ɔha ɛne aduonu na
ɛwɔ hɔ, deɛ ɛdiikan no.” Amen! Monto saa nimdeɛ no ntwene,
mo hu, deɛ na ɔrebɔ ho mmɔden no.
212 Me kaa sɛ, “Ɛnneɛ na me susu sɛ Paulo annya Honhom
Kronkron no berɛ a ɔkaa sɛ ɔnyaaɛ.”Wohu?

213 Me ka sɛ, “Ɛfam …Berɛ a Filipo kɔɔ fam hɔ na ɔkasa
kyerɛɛ Samariafoɔ no. Na wɔabɔ wɔn asu ɛwɔ Yesu Din mu.
Na, Honhom Kronkron no nya mmaa wɔn so. Na wɔsoma maa
wɔkɔ frɛɛ Petro ɛne Yohane, wɔbaae na wɔde nsa guuwɔn so, ɛna
Honhom Kronkron no baa wɔn so. Me susu sɛ na ɛyɛ dummienu
no nko ara?”
214 Me kaa sɛ, “Wɔ Asomafoɔ no nnwuma 10:49, berɛ a Petro
wɔ abansoro, na ɔhunuu anisoadehunu sɛ wɔrekɔ Kornelio’. Berɛ
a Petro gu so reka nsɛm no, Honhom Kronkron no hwie guu
wɔn a wɔtee Asɛm no so.” Me kaa sɛ, “Twerɛ Kronkron no kɔso
ara rekasa. Mo asafo no wɔ hen?” Ɛkɔ ɛbɛyɛ-hɔ no mu. Ɛyɛ
nokorɛ. Wahu?
215 Me kaa sɛ, “Ɔsoro ayaresa, wo kaa sɛ, ‘Asomafoɔ dummienu
no nko ara na wɔnyaa Ɔsoro ayaresa.’ Twerɛ Kronkron no kaa
sɛ Stefano kɔɔ Samaria na ɔtuu ahonhommɔne na ɔsaa ayarefoɔ
yadeɛ, na anigyeɛ kɛseɛ baa kuro no mu. Na ɔnyɛ dummienu no
mubaako. Na ɔnyɛ ɔsomafoɔ. Na ɔyɛ ɔsomfoɔ.” Amen. Amen.
216 Me kaa sɛ, “Na Paulo nyɛ dummienu no mu baako a na wɔwɔ
abansoro no so, na ɔnyaa ayaresa adom akyɛdeɛ.”
217 Me kaa sɛ, “Monhwɛ ayaresa adom akyɛdeɛ no! Na ɛkɔɔ soɔ,
mfirinhyia aduasa akyi, na ɔdaso ara wɔ Korinto, ɔrehyɛ ayaresa
adom akyɛdeɛ ɛwɔKristo Nipadua nomu.” Oh, me!
218 Afei, saa nimdeɛ no a mosua firi nwoma bi mu no, ɛbɛyɛ
sɛ mobɛto atwene bɔɔla kyɛnsee mu. Nya nimdeɛ yi. Berɛ a
Onyankopɔn kaa sɛ, “Ɔte sɛdeɛ ɔteɛ ɛnnora, ɛnnɛ, ɛne daapem,”
ka sɛ, “Amen.” Aane, owura. Aane, owura. Ɛnkɔ mma dummienu
no; ɛyɛ obiara dea. Sɛ wo nya saa a—a gyidie, berɛ a wo gyidie
si so, ketewa biara, sɛ “amen,” afei wo ka sɛ, “Ne nyinaa yɛ,” fa
ɛno ka ho.
219 Ɛtɔso nnan. Ɛsɛ sɛ yɛyɛ no ntɛm, ɛfiri sɛ me…Ɛyɛ paa sɛ me
gyina ha namerekasa fa ho. Amen. [Onuabarima bi ka sɛ, “Yɛnya
mu anigyeɛ.”—Ɔs.] Aane. Ɛtɔso nnan…Medamo ase.
220 Fa ka ho “anidahɔ.” Oh, me! Yaba anidahɔ so. Seesei,
wanya gyidie, ɛdikan; ɛsɛ sɛ wonya ɛno, de firi aseɛ. Afei wode
mmaninyɛ ka wo gyidie ho, sɛ ɛyɛ mmaninyɛ papa no bi a. Afei
na wode nimdeɛ aka ho, sɛ ɛyɛ nimdeɛ papa no bi a. Seesei wode
anidahɔ na ɛbɛka ho.
221 Anidahɔ nkyerɛ sɛ, “woregyae nsanom,” wɔ ɛha, nso. Daabi,
daabi. Anidahɔ nkyerɛ nsanom aduro, ɛnyɛ asɛm woi mu. Yei
yɛ Twerɛ Kronkron anidahɔ, Honhom Kronkron anidahɔ. Ɛno
yɛ honam akɔnnɔ no mu baako, mmom yɛrekasa ɛfa Honhom
Kronkron anidahɔ. Ɛno kyerɛ, sɛnea wobɛhyɛ wo kɛterɛma so,
na wonyɛ ɔkasafoɔ; sɛnea wobɛhyɛ w’abufuo soɔ, wo bo mfuo
berɛ biara obi kasa tia woɔ. Oh, me!
222 Abarimaa, yɛn mu bebree bɛtete ahwe fam ansaana yafiri
aseɛ, yɛrenyɛ? Wohu? Afei yɛnhun deɛ nti Onyankopɔn nni

N’Asafo mu, reyɛ anwanwadeɛ ɛne nnoɔma a na wɔyɛ no kane
no. Aane, owura. Wohu?
223 Fa yeinom ka ho. Fa anidahɔ ka ho. Oh, anidahɔ, sɛnea wo
bɛyi ano wɔ ayamyɛ mu berɛ a waka abufusɛm akyerɛ woɔ. Obi
ka sɛ, “Mo kronkron-amunimunifoɔ wɔ hɔ!” Ɛnhuri nyina na
ɛmmobɔ watadeɛ nsa seesei. Wohu? Ɛnyɛ saa. Mmom fa nyame
dɔ kasa, anidahɔ, ayamyɛ. Ɛyɛ saa kwan no so na wo pɛ sɛ wo yɛ?
[Asɔrefoɔ no ka sɛ, “Amen.”—Ɔs.] Sɛ wɔhyɛ wo abufuo a, ɛnhyɛ
abufuo no bi ntua ka. Ma Ɔno nyɛ wo nhwɛsoɔ.
224 Berɛ a wɔkaa sɛ, “Sɛ Wo ne Onyankopɔn Ba no a, dane aboɔ
yi paanoo,” Anka ɔbɛtumi ayɛ, na wakyerɛ sɛ Ɔyɛ Nyankopɔn.
Nanso na Ɔwɔ anidahɔ. Berɛ a wɔfrɛɛ No, “Beelsebub,” Ɔkaa
sɛ, “Mede ɛno bɛkyɛ mo.” Ɛyɛ nokorɛ? Wɔtwetwee abɔdwesɛ nsa
mma firi N’anim, ɛna wɔtee ntasuo guu N’anim, na wɔkaa sɛ,
“Firi asennua no so si fam!”
225 Ɔkaa sɛ, “Agya, fakyɛwɔn.Wɔnnim deɛwɔreyɛmpo.”
226 Berɛ a, na Ɔwɔ akyɛdeɛ no, na Ɔnim adeɛ nyinaa, ɛfiri sɛ Ne
mu na Nyameyɛ mmaeɛ no nyinaa wɔ nipadua mu. Na wɔahu No
sɛ wayɛ anwanwadeɛ, sɛ ɔreka mfomsodeɛ kyerɛ nnipa, ɛne deɛ
ɛkaho te saa. Wɔde ntomago kyekyeree Ne tiri ho te sɛɛ, N’ani so,
ɛna wɔde abaa bɔɔ Ne tiri ho, ɛna wɔkaa sɛ, “Hyɛ nkɔm, kyerɛ
yɛn deɛ ɔbɔɔWoɔ. YɛbɛgyeWo adi.”Wohu?Na ɔwɔ anidahɔ.
227 Afei, sɛ wowɔ te saa deɛ a, fa ka wo gyidie ho. Sɛ wo
daso ara ma wobofu na w’ani nsɔ adeɛ, na wokasa gyegyeegye,
na wo huruso, na wo kɔ so, huh-uh, na wonyaa biribiara…
Worentumi mfa ɛno nka ho, ɛfiri sɛ woremfa nka ho. Wohu?
Ɛrentare. Worentumi mfa pɔweɛ, mo nim, ntare dadeɛ ho. Ɛrenyɛ
adwuma. Daabi, ɛsɛ sɛ ɛyɛ fakaa, te sɛ pɔweɛ no.Wohu? Na sɛ wo
gyidie ɛne wo anidahɔ bɛyɛ Honhom Kronkron no ara anidahɔ a
na Ɔwɔ no bi a, ɛnneɛ na ɛneNo bɛtare.Wɔdewo ka ho.

Sɛwommaninyɛ te sɛNemmaninyɛ no bi a, ɛnneɛ ɛbɛka ho.
228 Sɛ wo nimdeɛ te sɛ Ne nimdeɛ no bi a, “Me baae bɛyɛɛ
W’apɛdeɛ, ONyankopɔn.”Wohu? ƆdeAgya noAsɛm,Dii bonsam
biara so nkonim. Ɔsoro ne asase bɛtwam, nanso Asɛm no renyɛ.
Wohu? Sɛwowɔ saa nimdeɛ no bi a, ɛnewo gyidie bɛtare ho.
229 Sɛ wowɔ anidahɔ papa no bi a, te sɛ deɛ na Ɔwɔ no bi a,
ɛbɛtare ho. Sɛ wonni bi, deɛ nnipa-ayɛ ɛfa no bi kɛkɛ, gyidie a
aboro-nsa, anaasɛ anidahɔ, “Oh, ɛsɛ sɛ metwa nasom bi, nanso—
nanso ebia ɛbɛyɛ sɛ menyɛ, ɛfiri sɛ wɔbɛtumi de me din aba
krataa mu.” Ɛno nyɛ anidahɔ a Ɔreka ho asɛm no. Ɛmfa ɛno
nka ho. Ɛrenyɛ adwuma. Mmom sɛ wobɛtumi paa, de ɔdɛ bi afiri
w’akoma mu, de obiara bɔne akyɛ no, ayɛ komm a, ama no afiri
hɔ, hwɛ, afei ɛbɛtare.Wobɛtumi de ɛno akawo gyidie ho.Hwew!
230 Ɛnyɛ nwanwa sɛ asafo no ayɛ tiawa. Ɛnyɛ nokorɛ? Ɛnyɛ
nwanwa. Mɛka sɛ, “Monsakyera mo adwene na wɔmmɔ mo
asu, Twerɛ Kronkron no kaa sɛ, ɛwɔ Yesu Kristo Din mu.”

Na Nyamentansa gyedini mapa rengye saa nni, ka sɛ, “Saa
antikristo dada no. Ɔyɛ Yesu Din. Ɔyɛ Jesus Only.” Monhwɛ,
abarimaa, me nnim fa wo anidahɔ ho seesei ara. Wohu? Adɛn
nti na momma, nka sɛ, “Momma yɛmfa adwene ɛ, Onuabarima
Branham.Me pɛ sɛme tie Yeimu nkyerɛkyerɛmu”?Wohu? Ɛnneɛ
mommra na mo mmɛtie Ɛno. Na afei wɔde Ɛno ato mo anim
yie, na afei mo akɔ; ɛyɛ—ɛyɛ bɛkɔ ɛno so wɔ simma kakraa bi,
ɛwɔ “onyamesompa,” hwɛ. Nanso sɛ wo—sɛ wo tu faa, pɛ sɛ wo
si gyinaeɛ biara, huh-uh, ɛnyɛ—ɛnyɛ ɛno ne no. Wohu? Wonyaa
TwerɛKronkron anidahɔ no ɛ sɛwoyɛ saa a; sɛneawoyi ano. Afei
sɛwowɔ yeinomnyinaa a, wobɛtumi de yei akawo gyidie ho.
231 Afei, ɛno akyiri no, ɛtɔso nnan, wo pɛ sɛ wode boasetɔ ka wo
gyidie ho. Sɛ wowɔ gyidie a, “ɛyɛ boasetɔ ho adwuma,” Twerɛ
Kronkron no kaae. Wohu? Enti, yei ne boasetɔ. Afei, ɛno ne adeɛ
a ɛrebɛsi subansu yi. Mo nim, Onyankopɔn wɔ nnoɔma paa ɛwɔ
Ne Dansie no mu.
232 Hwɛ sɛnea yɛyɛ tiawa fa, onuabarima, onuabaa? Wohu? Hwɛ
adɛn, baabi a yaduru? Aane, owura. Wohu? Yɛwɔ animuonyam,
yɛwɔ nteamu ɛne nnoɔma, ɛfiri sɛ yanya gyidie. Nanso sɛ
yɛbɛduru saa nnoɔma yinom a ɛwɔ ha yi a, Nyankopɔn ntumi
nsi yɛn mma saa subansu yi. Wohu? Ɔntumi. Ɔntumi ɛnsi yɛn
mmɛduru saa beaeɛ no. Yanya saa nnoɔma yinom nyinaa. Yɛtɔ
fam, na yɛne no apatri. Wohu? Ɔntumi nsi N’Asafo.
233 Boasetɔ de ma hwan? Boasetɔ bɛn a? Deɛ ɛdikan, ɛne sɛ
worenya boasetɔ ama Nyankopɔn. Sɛ wowɔ nokorɛ, gyidie paa
a, wobɛnya nokorɛ paa boasetɔ, ɛfiri sɛ gyidie yɛ boasetɔ ho
adwuma. Sɛ Nyankopɔn ka biribi a, wo gyedi. Ne nyinaa ne no.
Wowɔ boasetɔ.
234 Ka sɛ, “Ɛyɛ, me bisaa No adano anadwo sɛ ɔnsa me yadeɛ, na
anɔpa yi sɛdeɛme yadeɛ no teɛ ara ne no.”Oh,me! Boasetɔ bɛn?
235 Onyankopɔn ka kyerɛɛ Abraham, na mfirinhyia aduonu-
nnum akyi na nsɛnkyerɛnneɛ baako mpo nni hɔ. Ɔkɔɔ so ara
gyediiɛ. Na ɔwɔ boasetɔ demaOnyankopɔn. Uh-huh.
236 Fa No si w’anim berɛ biara. Ma Ɔnyɛ deɛ ɔdisoɔ a wobɛbɔ
atra. Worentumi mmɔ ntra No, enti fa No si w’anim. “Ɔkaa saa,
na ɛbɛyɛ hɔ.”Wohu? FaNo si w’anim. Ɛyɛ nokorɛ.
237 Noa nyaa boasetɔ. Aane. Noa nyaa nyamemu, boasetɔ paa.
Onyankopɔn kaa sɛ, “Me de osuo bɛsɛe wiase,” na Noa kaa asɛm
no mfirinhyia ɔha ɛne aduonu, nso. Boasetɔ pii. Bosuo mpo antɔ
amfiri Soro. Na biribiara nni hɔ. Na mfuturo wɔ hɔ sɛdeɛ na ɛteɛ
no, mfirinhyia ɔha ɛne aduonu, nanso ɔnyaa boasetɔ.

Afei, Onyankopɔn sɔ wo boasetɔ hwɛ. Ɛyɛ nokorɛ.
Onyankopɔn sɔ wɔn hwɛ.
238 Akyire yi a Ɔkasa kyerɛɛ Noa no, afei Ɔkaa sɛ, “Noa, me pɛ
sɛ wo kɔ w’anim na wode adaka no ba mu. Me de mmoa no bɛba
mu hɔ, na me—na me pɛ sɛ wo ba mu. Foro kɔ soro, seesei, sɛdeɛ

wobɛtumi ahwɛ abɔnten, ɔsoro mpoma no mu. Afei, me pɛ sɛ wo
kɔ mu hɔ. Me pɛ sɛ wo kakyerɛ saa nnipa yinom, ‘Ɔkyena, deɛ
maka ho asɛm mfirinhyia ɔha ɛne aduonu no, ɛbɛba mu.’ Ɛyɛ
nokorɛ, wo deɛ kɔ fam hɔ na kakyerɛ wɔn.”
239 Na ɛdeɛn ne nsɛnkyerɛnneɛ a ɛdikan? Noa kɔɔ adaka no
mu. Osuo biara antɔ. Noa siesiee ne ho, ɔhyɛɛ osuo ataadeɛ, ɛne
biribiara, sɛdeɛ ɔbɛtumi ahwɛ abɔnten, berɛ tɔ berɛ a. Ɔsiesiee
ne ho. Nanso adekyeɛ no…
240 Me gyedi sɛ ɔbɛka akyerɛ n’abusua, ɛne ne nse-nom-mmaa
ɛne wɔn nyinaa, ɔkaa sɛ, “Oh, me! Ɔkyena mobɛhunu biribi a
mo nhunuu bi da. Ɛfiri sɛ, ewiem nyinaa, ɛbɛyɛ tuntum. Ɛna
agradaa ɛne ayerɛmo bɛtete. Onyankopɔn nkrantɛ bɛtwe afa
wiem. Ɔbɛbu saa adebɔneyɛfoɔ yi wɔantie yɛn yi fɔ, mfirinhyia
ɔha ɛne aduonu yi.Mo deɛmo nwɛn namobɛhunu.”Wohu?
241 Adantɛmu-agyedifoɔ no binom, mo nim, a wɔyɛ
bɛhwɛadeɛfoɔ na wɔremma mu no, mo nim. Mo—mo bɛkɔ so
ara anya bi, mo nim. Enti wɔn—wɔbaae, wɔkaa sɛ, “Ɛyɛ, ebia
na akɔkora no yɛ nokorɛ, enti yɛbɛkɔ na yakɔtwɛn nna kakra,
anaasɛ yatwɛn dɔnhwere kakra anɔpa yi, na yahwɛ.”
242 Da a ɛdi hɔ no, sɛ anka ɛbɛyɛ mununkum tuntum no, owia
na enie sɛdeɛ ɛyɛ berɛ biara no. Noa hwɛɛ abɔten. Ɔkaa sɛ, “Hei,
mununkum biara nni hɔ.”
243 Saa onipa no baae, ɔkaa sɛ, “Ah, me nim sɛ na woyɛ wɔn mu
baako. Wo nim, wabɛgyina ha rebɛhwɛ adeɛ.”
244 “Ɛyɛ, fakyɛ me, owura. Ha-ha. Ebia me—me—me yɛ, wo nim,
mani agye, wo nim. Asɛ, hwɛ. Ha-ha-ha.”
245 Nanso, Noa, na ɔwɔ boasetɔ. Ɔkaa sɛ, “Sɛ amma ɛnnɛ a,
ɛbɛba ɔkyena.” Adɛn? Onyankopɔn na ɔkaa saa.

“Berɛ bɛn na Ɔkaa saa kyerɛɛ woɔ, Noa?”
246 “Mfirinhyia ɔha ɛne aduonu a abɛsene korɔ. Mabɛduru ha,
enti meretwɛn ha seesei.”Wahu saa? Ɛyɛɛ kakra no…
247 Yahunu, Onyankopɔn abɛduru ha, retwɛn Asafo no, nso,
nanso Ɛbɛyɛ hɔ. Monhamo ho. Ɔno na ɔhyɛɛbɔ no.
248 Yatwɛn owusɔreɛ no berɛ yi nyinaa. Ɛbi bɛsi. Monha mo ho.
Onyankopɔn na ɔhyɛɛbɔ no. Montwɛn boasetɔ mu. Wo deɛ da,
ɛno renyɛ…Mo bɛtumi ada kakra ansaana asi, nanso mo bɛsɔre
saa berɛ no. Ɔno na ɔhyɛɛbɔ no. Nna kakra, hwɛ, deɛ yɛfrɛ no
owuo nna no, mo nim. Deɛ yɛfrɛ no owuo no, ɛyɛ nna kakra,
anaasɛ nna ɛwɔ Kristo mu. Biribiara nni hɔ sɛ worewu ɛwɔ
Kristo mu. Nkwa ɛne owuo ntena mmom. Wohu? Yɛda kakra,
nna a yɛnnamfonom ntumi mfrɛ yɛn mfiri mu. Ɔno nko ara na
Ɔbɛtumi afrɛ. “Ɔbɛfrɛ, namɛyiNo ano,” Yob kaae. Yob ada seesei
bɛyɛmfirinhyiampemnnan.Monhamo ho. Ɔbɛ—ɔbɛsɔre.Monha
mo ho. Ɔdaso ara retwɛn.

249 Noa twɛnee. Nna ɛtɔso nnan twaam. Osuo amma. Ne nyinaa
yɛ. Ɛbɛsi.
250 Metumi te Owurayere Noa sɛ waba abɛka sɛ, “Paa, wo
gy-…?”

“Nkasa te saa.”
251 Na ɔwɔ boasetɔ, ɛfiri sɛ na ɔwɔ gyidie. Aane, owura. Na
ɔwɔ ahoɔden. Na ɔwɔ nimdeɛ sɛ Onyankopɔn yɛ nokorɛ. Na
ɔwɔ anidahɔ. Nebo amfu, anka sɛ, “Ɛyɛ, me nnim deɛ ne nyinaa
kyerɛ. Me nni din wɔ ha bio.” Daabi, daabi. “Nnipa mfa me ho
bio. Mɛkɔ abɔnten hɔ na mafiri ne nyinaa ase bio, foforɔ bio.”
Daabi, daabi. Ɔnyaa boasetɔ. Onyankopɔn hyɛɛbɔ. Onyankopɔn
na ɔbɛyɛ. Onyankopɔn na ɔbɛyɛ, ɛfiri sɛ Onyankopɔn kaa saa.
252 Na metumi hunu ne babarima sɛ waba, ɔreka sɛ “Paa, wo
nim…”Ɔde ne nsa fa n’abɔdwesɛ dwono tenten no mu, wo nim.
Na wadi mfirinhyia ɔha bebree, wo nim, na ɔte hɔ. Ɔkaa sɛ, “Me
nim sɛ wo yɛ agyanom dada no bi. Me—me dɔ wo, papa. Nanso
ɛbɛtumi aba sɛ wobɛtumi ayɛmfomsoɔ kakra anaa?”

“Oh, daabi. Daabi.”
“Adɛn?”
“Onyankopɔn na ɔkaa saa!”

253 “Ɛyɛ, paapa, nna nsia ni a yatena ha. Yatena ha ɛwɔ saa
adaka kɛseɛ, dada, a ɛmu wesee yi. Na yatetare ɛmu, ɛne akyire.
Ɛna yɛn nyinaa ayɛ ho adwuma mfirinhyia pii ni. Ɛna wo gyinaa
abɔnten hɔ kasaaeɛ, kɔsii sɛ wofuu dwono ɛne atipa. Na wo na
wowɔ ha yi, worebɔ mmɔden aka biribi sɛɛ-ɛne-sɛɛ. Ɛna nnipa
no resere, ɛna wɔreto ntoose a aporɔ ɛne nnoɔma aboro ne nkyɛn
mu. Hwɛ hɔ deɛ woreyɛ. Adɛn, wo nim…”

“Nya boasetɔ, me babarima.”
“Wo yɛ nokorɛ?”
“Osuo bɛtɔ!”
N’asebaa kaa sɛ, “Agya, wo nim…”
“Osuo bɛtɔ!”

254 “Nanso yatwɛn mfirinhyia, bebree ni. Yasiesie yɛn ho. Ɛna
wo kakyerɛɛ yɛn sɛ osuo rebɛtɔ, nnawɔtwe a abɛsene korɔ no.
Ɛna yɛn na yɛwɔ ha yi, watoto pono no nyinaa mu, ɛna yɛn nie
na yɛretwa yɛn ho wɔ ha yi, ɛna owia rebɔ dendeenden sɛdeɛ na
ɛteɛ no.”

“Nanso osuo bɛtɔ!”
“Ɛyɛɛ dɛn na wo hunuuɛ?”
“Onyankopɔn na ɔkaa saa!”

255 Afei sɛ wonya no saa kwan no so a, fa ka ho. Mmom sɛ
wannya no saa kwan no so a, ɛnyɛ—ɛmmɔ mmɔden sɛ wode
bɛka ho. Ɛrenyɛ adwuma. Ɛrenyɛ adwuma wɔ ayaresa so. Ɛrenyɛ
adwuma ɛwɔ biribiara so. Wohu? Ɛsɛ sɛ ɛne ade korɔ no a yɛde

retare mu no yɛ baako. Ɛyɛ nokorɛ. Ɛsɛ sɛ wode ka ho. Boasetɔ
ma Onyankopɔn bɔhyɛ. Aane, owura. Noa gyediiɛ. Ɛna ɔnyaa
boasetɔmaaOnyankopɔn, mfirinhyia ɔha ɛne aduonu.
256 Mose, na ɔwɔ boasetɔ ma Onyankopɔn. Aane, owura. “Mose,
mate Me man sufrɛ. Mahunu wɔn amanehunu. Masiane sɛ
merebɛgye wɔn. Merebɛsoma wowɔ hɔ.”
257 Ɛna nsonsonoeɛ kakraa bi baa ɔno ɛne Onyankopɔn ntam,
na Onyankopɔn kyerɛɛ no N’animuonyam. Ɔkaa sɛ, “Ɛnie
merekɔ.” Berɛ a ɔhunuu Onyankopɔn animuonyam pɛ, wo hunu,
ɔnyaa gyidie.

Ɔka sɛ, “Ɛdeɛn na ɛwɔ wo nsam no, Mose?”
Ɔkaa sɛ, “Poma.”
Ɔkaa sɛ, “To twene fam.”
Ɛdanee ɔwɔ. Ɔkaa sɛ, “Oh, me!” Ɔfirii aseɛ…

258 Ɔkaa sɛ, “Sɔ mu fa, Mose. Sɛ metumi dane no ɔwɔ a, mɛtumi
adane no bio.”
259 Ah! [Onuabarima Branham bɔ ne nsam mprɛnsa—Ɔs.]
Amen! SɛNyankopɔn bɛtumimame honammunkwa a, Ɔbɛtumi
ama me honhom mu Nkwa! Sɛ Nyankopɔn bɛtumi ama me awoɔ
a ɛdikan no a, Ɔbɛtumi ama me Awoɔ a ɛtɔso mmienu no! Amen!
Sɛ Nyankopɔn bɛtumi asa yadeɛ yi a, ɔnam Ɔsoro ayaresa so a,
Ɔbɛtumi anyane no bio ama Nanimuonyam, ɛwɔ da a ɛdi akyire.
Ɛyɛ nokorɛ.
260 “Metumi to poma no twene fam na ɛdane ɔwɔ. Me tumi dane
no poma bio. Sɔ ne dua mu fa no.”
261 Mose kotoe na ɔfaa no. Ɛno na ɛwɔ hɔ no, poma. Ɔfirii aseɛ
de nimdeɛ kaa ho. Wohu?

“Ɛdeɛn na ayɛ wo nsa, afei, Mose?”
“Ɛnyɛ biribiara.”
“Fa hyɛ wo kokom.”

262 “Ne nyinaa yɛ. Ɛdeɛn na ayɛ…” Ayɛ kwata fitaa. “O
Awurade, hwɛ me nsa!”

“Fa hyɛ wo kokom bio, Mose.”
263 Ɔde hyɛɛ hɔ bio te sɛɛ, ɛdanee bio te sei…Ɔfirii aseɛ de kaa
ho te sei, afei, hwɛ. Aane, owura.
264 Ɔkɔ duruu hɔ. Na nsonsonoeɛ a ɛdikan…Ɔkɔ duruu hɔ.
Ɔpuee hɔ ɛna ɔkaa sɛ, “Aworade Nyankopɔn No kaa sɛ, ‘Ma me
man nkɔ.’ Farao, me pɛ sɛ wo hunu yei. Maba sɛ Nyankopɔn
nsiananmu. Ɛsɛ sɛ woyɛ setie ma me.”
265 Farao kaa sɛ, “Setie? Wonim deɛ me yɛ? Me ne Farao. Menyɛ
setie mma wo, akoa?”
266 Ɔkaa sɛ, “Wo bɛyɛ setie ama me, anaasɛ wo bɛsɛe. Wo bɛyɛ
ɛmu baako deɛ wo pɛ.” Adɛn? Na ɔnim deɛ ɔrekasa fa ho. Na

wanya ahyɛdeɛ. Na ɔwɔ fam hɔ. Ɔne Nyankopɔn kasaae. Ɔnyaa
gyidie. Na ɔnim baabi a ɔgyina.

“Wo pɛ sɛ me yɛ setie ma wo? Firi ha kɔ!”
“Mɛkyerɛ wo.”
“Kyerɛ me nsɛnkyerɛnneɛ.”
Ɔtoo poma twenee fam; ɔdanee ɔwɔ.

267 “Adɛn,” ɔkaa sɛ, “saa nkonyaayifoɔ nnaadaa foofo yi!
Mommra ha simma. Mommra ha, Yanes, wo ɛne Yambrɛ, monto
mo poma ntwene fam.”Wɔto twenee fam, nawɔdanee ɔwɔ.
268 Ɔkaa sɛ, “Afei, wo biribi foofo, waba me nkyɛn ha, Misraim
ni, Misraim farao. Ɛna wo de wo nkonyaayie nnaadaa foofo
no, wo nnaadaa no bi,” wo nim, kenkane-adwene. Wo nim deɛ
merekyerɛ. Mewɔ anidasoɔ sɛ worekenkane fa ho. “Adwene mu
nkɔmɔdie anaasɛ biribi, wo hu, aane, wode ɛno bi na aba ha.”
Ɔkaa sɛ, “Ɛyɛ, yɛbɛtumi ayɛ adekorɔ no ara awo yɛ no.”
269 Ɛdeɛn neMose?Wannka sɛ, “Oh, Owura Farao, me—mepawo
kyɛw, owura. Mɛyɛ wakoa.” Daabi, owura.
270 Ɔgyinaa pintinn. Amen. Tena hɔ pɛɛ. Onyankopɔn kaa sɛ,
akyinnyeɛ biara nni n’akoma mu, “Yɛ komm. Mɛkyerɛ wo
biribi.” Berɛ wayɛ deɛ Ɔkaa sɛ yɛ pɛpɛɛpɛ no, asɛ ayɛ mfomsoɔ;
gyina pintinn, nya boasetɔ.
271 Mose kaa sɛ, “Wo nim, berɛ a mede ɛno too fapem no so
no, na ɛyɛ boasetɔ na ɛda hɔ no, enti mɛtwɛn na mahwɛ deɛ
Nyankopɔn bɛyɛ.”
272 Ɔwɔ dada no na ɔwɔ hɔ no, ɔrewea wɔ hɔ, ɔrehu, wɔreteam
kyerɛ wɔn ho. Adeɛ a ɛdikan awo nim,Mose ɔwɔ no kɔɔe, “Mene,
mene, mene,” ɛna ɔmeneewɔn nyinaa. Na ɔwɔ boasetɔ.

Wɔn a wɔtwɛn Awurade no, bɛnya ahoɔden
foforɔ,

Wɔde ntaban bɛforo sɛ ɔkɔdeɛ.
Ɛyɛ nokorɛ? [Asɔrefoɔ no ka sɛ, “Amen.”—Ɔs.]Wohu?Aane.

Wɔbɛtu mmirika na wɔmmrɛ, wɔbɛnante na
wɔmpa aba.

Hwɛ, twɛn Awurade no kɛkɛ. Nya boasetɔ. Wohu? Aane,
owura.
273 Afei na wɔrebɛyi Israel apue. Nsonsonoeɛ kɛseɛ no baae, na
Mose twɛneeɛ.
274 Afei ɔkɔɔ serɛ no so. Ɛyɛ bɛyɛ mmiɛnsa- anaasɛ nna-nnan
akwantuo. Ɛyɛ akwansini aduannan pɛ firi baabi a wɔtwaam
hɔ, wɔtwaam pɛɛ baabi a wɔtwaam bio no. Nanso, Mose, ɛwɔ
serɛ no so, ɔtwɛnee mfirinhyia aduannan. Boasetɔ. [Onuabarima
Branham sere—Ɔs.] Amen. Ɛyɛ nokorɛ. Ɔtwɛnee mfirinhyia
aduannan. Oh! Aane, owura.

275 Na ɛsɛ sɛ yɛnya boasetɔ mema yɛn ho, nso. Wohu? Berɛ bi…
Yɛnnya—yɛnnya boasetɔ ɛmema yɛn ho. Yɛsusu sɛ ɛsɛ sɛ yɛyɛ
te sɛ Mose. Mose nyaa boasetɔ maa nnipa no. Monhwɛ, ɛno na
ammawɔn antra.Wohu? Sɛwo rebɔmmɔden ayɛ biribi a…
276 Ɛte sɛ,mabɔmmɔden sɛmɛkaNkransɛm yiwɔ asɔrefie ha, na
mɛhu sɛ asɔrefie yi mu nnipa biara abɛyɛ Sei. Ɛyɛ den sɛ wobɛyɛ.
Mabɔ mmɔden sɛ mɛnya boasetɔ; yei yɛ mfirinhyia aduasa-
mmiɛnsa. Wohu? Nya boasetɔ. Mmaa daso ara twitwa wɔn nwi,
adekorɔ no ara na ɛrekɔso. Nanso nya gyidie kɛkɛ. Wohu? Nya
gyidie kɛkɛ. Twɛn. Ɛsɛ sɛ. Sɛwonyaae a, mmɔmmɔden sɛwobɛto
yei so wɔ fam ha. Nya boasetɔ.
277 Berɛ bi mpo, berɛ a na saa nkurɔfoɔ atuatefoɔ no a na wɔnni
boasetɔ no, wɔmaa Mose yɛɛ biribi a na ɛnyɛ. Nanso, mpo, berɛ
a ɛduruu sɛnea ɛteɛ paa no, wɔn nneyɛɛ no fonoo Onyankopɔn.
Ɔkaa sɛ, “Twe wo ho, Mose. Mɛkum saa nkurɔfoɔ no nyinaa, na
mafiri aseɛ foforɔ.”
278 Ɔtoo ne ho too ntamuu, na ɔkaa sɛ, “Onyankopɔn, ɛnyɛ saa.”
Ɛdeɛn? Boasetɔ dema nnipa a wɔrete atua atia no.
279 Mentumi nhunu sɛ yɛbɛtumi ayɛ saa? Sɛ worentumi a, mmɔ
mmɔden sɛ wobɛto yei so, ɛfiri sɛ ɛno—ɛnsesa, wo nim. Saa kwan
no so na wɔde deɛ ɛdikan no taree yei so, na saa kwan no ara
so na ɛsɛ sɛ wɔde ɛmu biara bɛtare so. Sɛ wonyɛ a, womma
saa subansu a ɛyɛ ɔteasefoɔ Nyankopɔn tenabea no, sɛ wo nni
boasetɔ, boasetɔ, mamo ho. Ne nyinaa yɛ.
280 Na Hebrifoɔ mmɔfra no wɔ boasetɔ. Nokorɛ, na wɔwɔ.
Onyankopɔn hyɛɛ wɔn bɔ, kakyerɛɛ wɔn sɛ, “Monkoto ohoni
biara.” Nanso wɔnyaa boasetɔ. Wɔkaa sɛ, “Yɛn Nyankopɔn
bɛtumi ayɛ. Mmom, nanso, yɛrenkoto mo honi no.” Boasetɔ,
worehunu yei, sɛNyankopɔn bɛnyane no bio nna a ɛdi akyire no.
281 Saa nkwa yi nkyerɛ biribi kɛseɛ bi, ne nyinaa akyi. Wohu?
Nyankopɔn bɛnyane no bio nna a ɛdi akyire no. Mmom ɛba
sɛ wɔrekoto honi a, yɛnyɛ saa. Afei, yɛde Kaesare deɛ bɛma
Kaesare, nanso, sɛ ɛba sɛ Kaesare ɛbɛtwintwan Onyankopɔn
ananmu deɛ a, Onyankopɔn na ɔdikan.
282 “Onyankopɔn kaa sɛ, ‘Monkoto saa ohoni no.’ Na merenyɛ.
Yɛn Nyankopɔn bɛtumi agye yɛn. Sɛ Wannyɛ a, merenkoto
ohoni no.”

Ɔkaa sɛ, “Ne nyinaa yɛ, fononoo na ɛwɔ hɔ no.”
283 “Ɛyɛ,” ɔkaa sɛ, “oh, me susu sɛ, tɔ osuo denden anadwo yi na
du ne nyinaa.” Nansowannyɛ.Wɔkɔso ara nya boasetɔ.
284 Adekyeɛ no, berɛ a wɔde wɔn baa asɛnniɛ no, na
Nebukadnessar te hɔ. Ɔkaa sɛ, “Ne nyinaa yɛ, mmarimaa, mo
asiesie mo ho sɛ mobɛkae me sɛ mo hene?”

“Ampa ara. Nya nkwa daa, O ɔhene.”
“Seesei monkoto me ohoni no.”

“Oh, daabi.”
285 “Ɛyɛ, wɔrebɛhye mo. Moyɛ mmarima anyansafoɔ. Mowɔ
nimdeɛ. Mo ayɛ mmoa bebree ama yɛn. Mo ayɛ nhyira ama yɛn
ahennie no. Monte aseɛ sɛ me mpɛ sɛ me yɛ yei? Nanso me—mabɔ
dawuro wɔ ha, na ɛsɛ sɛ ɛyɛ hɔ. Me mpɛ sɛ mɛto mo atwene mu
hɔ. Oh, mmarima, ɛdeɛn na ɛreyɛ mo?”
286 “Me nim sɛ ne nyinaa yɛ. Nanso, yɛnNyankopɔn bɛtumi agye
yɛn. Mmom nanso…”Wɔnyaa boasetɔ.
287 Wɔfirii aseɛ faa kwan no so. Ɔbaako hwɛɛ ɔfoforɔ no. “Ɛyɛ
ne nyinaa yɛ. Ne nyinaa yɛ.” Wɔanya boasetɔ. Wɔtuu anammɔn
baako, na Nyankopɔn nni hɔ. Anammɔm mmienu, Ɔnni hɔ.
Anammɔn mmiɛnsa, anammɔn nnan, anammɔn nnum, wɔguso
rekɔ, Ɔdaso ara nni hɔ. Na ɔtuu anammɔn kɔɔ ogya fononoo no
mu pɛɛ. Na wɔwɔ boasetɔ. Nanso na Ɔwɔ hɔ. Wohu? ogya dodoɔ
kaa wɔn, hyee wɔn nhoma firii wɔn nsa ɛne wɔn nnan. Na afei
berɛ a ɔtɔɔ amena no ase no, naƆwɔ hɔ.Wohu?Wɔnyaa boasetɔ.
288 Daniel kwan korɔ no ara so. Daniel nyaa boasetɔ. Nokorɛ. Na
ɔrempa aba. Daabi, owura. Ɛdeɛn na ɔyɛɛeɛ? Ɔbuee ne mpoma
ɛna ɔbɔɔ mpaeɛ, sɛ ɛteɛ biara. Na ɛyɛ Nyankopɔn adehiadeɛ.
Ɔnyaa boasetɔ. Ɔtwɛnee Nyankopɔn, na ɔnim sɛ Nyankopɔn
bɛtumi adi N’Asɛm so. Wɔtoo no twenee gyata buo no mu, wɔkaa
sɛ, “Yɛbɛma gyata no awe wo.”
289 Ɔkaa sɛ, “Ne nyinaa yɛ.” Ɔnyaa boasetɔ. Adɛn? “Ɛyɛ, matwɛn
Onyankopɔn, berɛ yi nyinaa. sɛ ɛsɛ sɛ metwɛne mfirinhyia apem
ka ho a, mɛnyane bio da ɛdi akyire no. Enti, ɔnyaa boasetɔ,
ɔtwɛnee.”
290 Paulo nyaa boasetɔ. Ampa ara ɔyɛɛe. Hwɛ deɛ na ɛsɛ sɛ Paulo
yɛ. Ɔkasa faa boasetɔ ho!
291 Na Pentekostefoɔ no nso ɛ? Berɛ tenten a wɔwɔ ahyɛdeɛ
no, “Montwɛn nkɔsi sɛ,” hwɛ, “montwɛn nkɔsi sɛ mobɛnya
Ahoɔden.” Berɛ tenten sɛn? Na wɔnni asɛmmisa biara, “Berɛ
tenten sɛn na ɛbɛyɛ?”Wɔnyaa anoyie kɛkɛ, “Montwɛn nkɔsi sɛ.”
292 Wɔkɔɔ soro hɔ ɛna wɔkaa sɛ, “Ne nyinaa yɛ, mmarimaa,
ebia simma dunnum firi seesei Honhom Kronkron no bɛba yɛn
so na yanya yɛn somadwuma.” Simma dunnum twaam, obiara
nni hɔ. Da baako twaam, daabi; mmienu, mmiɛnsa, nnan, nnum,
nsia, nson.
293 Wɔn mu bɛtumi aka sɛ, “Hei, monsusu sɛ yɛn nsa aka No
dada anaa?”

“Daabi, daabi, daabi, daabi.” Ɛne no. Daabi. Ɛyɛ nokorɛ.
294 “Ɛbɛyɛ sɛ mobɛpue, mmarimaa.” Bonsam kaa sɛ, “Mo—mo—
monim mo anya deɛ mo pɛ no dada. Monkɔso, momfiri mo som
adwuma no ase.”
295 “Daabi, daabi, daabi. Yɛnyaa No, nso. Ɛfiri sɛ, Ɔkaa sɛ,
‘Ɛbɛba sɛ, deɛ ɛbɛsie ɛwɔ nna a ɛdi akyire yi mu: Na apɔtɔfoɔ

ano ɛne tɛkyerɛma foforɔ ɛna Me de bɛkasa akyerɛ ɔman yi, na
Ɔhome no nie a Me kaa sɛ,’ hwɛ, Yisaia 28:19.” Ɔkaa sɛ, “Yei
ne—yei ne No, mo—mobɛnya No sɛ…Adɛn, yɛbɛhunu sɛ Ɔba a.
Yɛbɛhunu sɛ Ɔba a. Yɛbɛhunu, ‘Agya no Bɔhyɛ.’” Ɔtwɛnee hɔ nna
nkron. Na afei da a ɛtɔso du no, “Na yɛwɔ hɔ.” Wɔnyaa boasetɔ,
de twɛnee.
296 Afei, sɛ wowɔ saa boasetɔ no a, na Onyankopɔn ama wo
bɔhyɛ akyire no na wohu no wɔ Twerɛ Kronkron no mu sɛ, “Ɛyɛ
me dea,” afei twɛn. Afei, sɛ wowɔ saa boasetɔ no a, fa ka wo
gyidie ho. Na hwɛ sɛnea worekɔ soro fa? Worekɔ soro ha seesei.
Ne nyinaa yɛ.Wɔɔkye nsa no retwa hyia, nso, ɛnte saa? Ne nyinaa
yɛ. Ne nyinaa yɛ. Fa yei ka wo gyidie ho.
297 Berɛ biara wode No si w’anim, worekae, sɛ ɛyɛ Ɔno na
ɔhyɛɛbɔ no. Ɛnyɛ me, na mehyɛɛ bɔ no. Ɛnyɛ ɔhwɛfoɔ, na ɔhyɛɛbɔ
no, yɛn nuabarima Neville. Ɛnyɛ ɔsɔfoɔ foforɔ bi, na ɔhyɛɛbɔ no.
Ɛnyɛ ɔsɔfoɔ bi anaasɛ papa bi. Ɛnyɛ onipa biara wɔ asase so. Ɛyɛ
Nyankopɔn na ɔhyɛɛbɔ no, na Onyankopɔn tumi di bɔhyɛ biara
a Ɔhyɛɛeɛ so. Ne nyinaa yɛ. Sɛ wowɔ saa gyidie no, de hunu sɛ
Nyankopɔn na ɔhyɛɛbɔ no a! Ka sɛ, “Onuabarima Branham, me
yare. Me hia ayaresa a ɛnyɛ agorɔ.” Gyetom. Ɛyɛ akyɛdeɛ a wɔde
ama woɔ, aane, owura, sɛ wobɛtumi agye adi a. “Ɛyɛ,” wo ka sɛ,
“Me gyedi.” Afei ma wo werɛ mfi. Ne nyinaa ne no. Ne nyinaa
asa. Wohu?
298 Nya boasetɔ, sɛ wowɔ boasetɔ a. Sɛ wo nni bi a, na woredwiri
afiri Efie a ɛwɔ ha yi so, hwɛ. Ɛbɛbɔ deɛ aka no nyinaa agu
fam, saa adeɛ baako no. Ɛsɛ sɛ wonya ɛno. Ɛmfa nka ho, ɛfiri
sɛ, ɛbɛsɛe wo fie no sɛ wo nni boasetɔ a, sɛ wo nni ahoɔden a wo
de bɛka wo gyidie a wo ka sɛ wowɔ no ho a. Ɛna sɛ wo nni gyidie
biara, na wobɔ mmɔden sɛ wode ahoɔden bɛto so a, ɛbɛbubu
wo gyidie agu fam. Wohu? Wo ka sɛ, “Ɛyɛ, afei, twɛn simma.
Ebia ne nyinaa yɛ mfomsoɔ, sɛ ɛteɛ biara. Ebia Onyankopɔn
nyɛ Onyankopɔn. Ebia Onyankopɔn biara nni hɔ.” Hwɛ, ɛbɛbubu
adeɛ no mu mmienu. Wohu?
299 Mmom sɛ wowɔ nokorɛ gyidie a, ɛnneɛ fa nokorɛ ahoɔden ka
ho, afei nokorɛ nimdeɛ, afei nokorɛ anidahɔ, afei nokorɛ boasetɔ.
Wohu?Woretu anammɔn kɔ soro. Ne nyinaa yɛ.
300 Ɛtɔ so nnum, fa nyamesom pa ka ho. Oh, me! Fa nyamesom
pa ka ho. Ɛdeɛn na nyamesom pa kyerɛ? Me hwɛɛ kasa asekyerɛ
nwoma nnan anaasɛ nnum mu na mantumi anhunu deɛ ɛkyerɛ.
Awieɛ no, me kɔɔ Onuabarima Jeffries hɔ, yɛhunuu no wɔ a—
wɔ a kasa asekyerɛ nwoma mu. Nyamesom pa kyerɛ sɛ “woreyɛ
te sɛ Onyankopɔn.” Oh, me! Wonya gyidie akyire yi a, ahoɔden,
nimdeɛ, anidahɔ, boasetɔ, afei woyɛ te sɛNyankopɔn. Hwew!
301 Wo ka sɛ, “Me ntumi nyɛ saa, Onuabarima Branham.” Oh,
aane, wo bɛtumi.
302 Momma me nkenkan Twerɛsɛm kakra wɔ ha nkyerɛ mo,
simma. Mateo 5:48. Yɛbɛfa baako yei na yahwɛ sɛnea ne nyegyeɛ

teɛ, Mateo 5:48, na yahwɛ sɛ ɛsɛ sɛ wo yɛ te sɛ Nyankopɔn a. Mo
nim sɛ Twerɛ Kronkron no ka sɛ, “Mo yɛ anyame.” Yesu kaa saa.
Adɛn? Ahoɔden no nyinaa, nnoɔma no nyinaa a ɛwɔ Nyankopɔn
mu no, ɛwɔ wo mu. Mateo 5:48, “Mo nyɛ…” Yesu rekasa, ɛwɔ
nhyiransɛm.

Monyɛ p-ɛ, (Ɛdeɛn ne no?) pɛ, sɛdeɛ mo Agya…ɔwɔ
soro no yɛ pɛ.

303 Monkɔ soro ha seesei, ansaanawaka akyerɛmo sɛmonyɛ saa.
Ɛsɛ sɛ mo de saa nnoɔma yi nyinaa dikan ka ho. Afei sɛ mo duru
soro ha a, Waka akyerɛ wo sɛ yɛ pɛ, nyamesom pa, Onyankopɔn
mmamarima ɛne mmammaa. Ɛyɛ nokorɛ. Nnoɔma dodoɔ sɛn a
mɛtumi aka afa saa ho!
304 Momma yɛmmue nkɔ Efeso 4, na yɛnhwehwɛ wɔ ha deɛ, ɛwɔ
Efeso Nwoma no mu, Ɛkasa fa adeɛ yei ho, nso, ɛfa sɛnea ɛsɛ
sɛ yɛn—sɛnea ɛsɛ sɛ yɛyɛ. Efeso, ti 4, na firi aseɛ wɔ nyiyimu 12.
Efeso 4, na firi aseɛwɔ nyiyimu 12.Ne nyinaa yɛ.Momma yɛmfiri
aseɛ soro ha ɛwɔ nyiyimu 11.

Na ɔmaa ɛbinom, asomafoɔ; ɛna ɛbinom, adiyifoɔ;…
305 Mo kae adano anadwo? Mommɔ mmɔden sɛ mobɛfa onipa
foforɔ dibea. Wohu?

…ɛna ɛbinom, asɛmpakafoɔ; ɛna ɛbinom, ahwɛfoɔ…
ɛna ɛbinom, akyerɛkyerɛfoɔ;

306 “Na wɔatoto Nyankopɔn yie”? Ɛkenkane te saa? [Asɔrefoɔ no
ka sɛ, “Daabi.”—Ɔs.] Na watoto ɛdeɛn? [“Ahotefoɔ.”] Hwanom ne
ahotefoɔ no? Wɔn a wɔate wɔn ho. Amen. Wɔn a wɔfirii aseɛ wɔ
fam ha.

…wɔatoto ahotefoɔ yie, ama ɔsom adwuma no (Yesu
Kristo som adwuma), ama Kristo nipadua no sie akɔ so
(ama no akɔ so, Ne sie, akɔ so): akɔsi sɛ…

Akɔduru sɛ yɛn nyinaa bɛduru Nyankopɔn Ba no ho
gyidie, ɛne…ne nhunumu baakoyɛ, mu ayɛ onipa a
wawie pɛ, a yɛaduru gyinaeɛ, (oh, me), Kristo mayɛ
susudeɛ no tebea soɔ:

307 “Pɛ,” ɛfa nyamesom pa. Ɛsɛ sɛ wo de ka wo gyidie ho,
nyamesom pa. Hwɛ, wo firi aseɛ wɔ fam ha, wode ahoɔden. Afei
na wo kɔ nimdeɛ. Afei na wo kɔ anidahɔ. Afei na wo kɔ boasetɔ.
Seesei wowɔ nyamesom pa so. Nyamesom pa! Oh, me! Yɛn berɛ
resa. Momma yɛnhwɛ. Nanso mo nim deɛ nyamesom pa kyerɛ.
Mo ato saa dwom yi:

Mɛyɛ te sɛ Yesu, mɛyɛ te sɛ Yesu
Wɔ asase so me pɛ sɛ me yɛ sɛ Ɔno;
Abrabɔ akwantuo nyinaa mu ɛfiri asase so kɔ
Animuoyam mu

Deɛ merebisa ara ne sɛ mɛyɛ sɛ Ɔno.

308 Ɛno ne nyamesom pa. Berɛ a wɔbɔɔ N’asom fa baako no,
Ɔdanee foforɔ no. Berɛ a wɔkasa tiaa No no,Wankasa bi. Wanhyɛ
abufuo antuaka. Wohu? Nyankopɔn mu, berɛ biara ɔrehwehwɛ
adeɛ baako, “Berɛ biara me yɛ deɛ ɛbɛsɔ Agya no ani.” Wohu?
Aane, owura. Berɛ biara. Ɛno ne nyamesom pa.Wohu?
309 Akyire yi a wafiri ha, aba ha, aba ha, aba ha, aba ha, aba ha,
afei woreba Nyankopɔn Ba subansu mayɛ no mu. Nanso ɛsɛ sɛ
wonya yei, ka yei nyinaa ho, ɛna worentumi mfiri aseɛ mpo kɔsi
sɛ wobɛnya yei.
310 Afei monkae anomaa tuntum no a ɔwɔ kurokurokoko ntakra
no. Mommma mo werɛ mfiri no. Wohu? Ɛmmɔ mmɔden sɛ wode
bɛka ho kɔsi sɛ wɔbɛwo wo foforɔ paa. Ɛfiri sɛ, wo, ɛrenyɛ
adwuma, ɛna wo—worentumi mma no nyɛ adwuma. Ɛbɛba yei,
anaasɛ yei ha, ɛbɛdwiri baabi.
311 Nanso sɛ wo duru fam ha, nokorɛ aburuburo a wɔawo-no
foforɔ, ɛnneɛ nawomfa hwee nka ho. Ɛbɛkawo ho, hwɛ, ɛba soro,
ne nyinaa yɛ, ɛreba pɛyɛmu seesei. Ne nyinaa yɛ.
312 Afei, deɛ ɛtɔso nsia, momma yɛmfa nka ho, Twerɛ Kronkron
no kaawɔ ha, wode reka ho onuadɔ…onuadɔ. Afei, ɛno yɛ papa,
ɛha pɛɛ, deɛ ɛtɔso nsia, nson. Ne nyinaa yɛ.Wode onuadɔ reka ho.
Ne nyinaa yɛ. Sɛ yɛduru saa a, onuadɔ, fa wo ho hyɛ nananmu,
ɛwɔ asɛm no mu. Afei wo ka sɛ…
313 “Me nuabarima ayɛ bɔne atia me,” Petro kaa sɛ. “Memfa
nkyɛ no,” ɔkaa sɛ, “mprɛ nson dakoro?”

Ɔkaa sɛ, “Mprɛ aduɔson ahodoɔ nson.”Wohu?
314 Onuadɔ. Afei, wo hu, sɛ onuabarima bi asɛm mfa kwan mu
a, mpere wo ho mma no. Wohu? Daabi. Wohu? Yɛ ayamyɛ mma
no. Kɔ, sɛnea ɛteɛ biara.
315 Obi kaa sɛ, ɛnkyɛree, ɔkaa sɛ, “Ɛbɛyɛ dɛn na wobɛtumi agye
saa nnoɔma yi adi kwan a wo yɛ no yi, na wo kɔso ara kɔ
Assemblies of God, ɛne Oneness, deɛ aka no nyinaa?” Ɛnneɛ fa,
hwɛ, onuadɔ. Wohu? Wohu? Anidasoɔ, dabi, hwɛ; boasetɔ ma no,
hwɛ; anidahɔ, wone no regyina mu; nimdeɛ, worete no aseɛ deɛ
ɔgyedie, kae, ɛwɔ n’akoma mu, ɛno ne deɛ ɛteɛ; ahoɔden, ɛwɔ wo
ara wo mu, wobɛma no apue wɔ ayamyɛ mu, ɔdwoɔ, ama no; ɔwɔ
gyidie sɛ dabi Onyankopɔn de no bɛbamu.Wohu?
316 Onuadɔ, deɛ ɛtɔso nson. Baako, mmienu, mmiɛnsa, nnan,
nnum, nsia, nson. [Onuabarima Branham bɔ twerɛpono no so
mprɛ nson—Ɔs.] Hwɛ, deɛ ɛtɔso nson. Afei, seesei, woreba.
317 Adeɛ a ɛdihɔ, afei, fa ɔdɔ ka ho, a ɛyɛ ɔdɔ mapa. Ɛno ne tiboɔ
no. nna yi mu baako, ɛwɔ asafo no mu…
318 Afei, mepa mo kyɛw, mo nhunu no wɔ afidie no so, ɛne
baabiara a ɛka ho, Menkyerɛkyerɛ yei sɛ nkyerɛkyerɛ, deɛ
merebɛka no seesei no. Nanso me pɛ sɛ me kyerɛ mo sɛ, ɛnam
Onyankopɔn mmoa so, deɛ ɛteɛ paa ne, sɛ, Twerɛ Kronkron
a ɛdikan a Onyankopɔn twerɛeɛ yɛ Sodiak ɛwɔ ewiem. Ɛde

ɔbaabunu na ɛfiri aseɛ. Ɛde Leo gyata na ɛwie. Na sɛmewura saa
Nsɔano a ɛtɔso Nsia ɛne Nson no mu a, mo bɛhunu, berɛ a saa
Nsɔano foforɔ no ano teeɛ, na Sodiak ahyɛnso a ɛwɔ saa beaeɛ
no yɛ kansa, apataa a wabeamu. Na ɛno ne kansa berɛ a yɛte
mu seesei, wayi no adie. Na adeɛ a ɛdisoɔ a Nsɔano no ano teeɛ,
Ɛyii Leo gyata no adi, Kristo Mmaeɛ a ɛtɔso mmienu. Ɔbaae,
ɛdikan, ɔbaabunu hɔ; Ɔreba bio, ɛdisoɔ, Leo gyata no. Mede yei
bɛba ɔno…
319 Afei, me nnim sɛ ebia mɛnya berɛ anɔpa yi a. Mɛyɛ deɛ
mɛtumi biara, akyerɛ mo sɛ saa anammɔn yi wɔ piramid mu,
ɛyɛ pɛpɛɛpɛ, Twerɛ Kronkron a ɛtɔso mmienu a Onyankopɔn
twerɛeɛ. Henok na ɔtwerɛeɛ, ɛna ɔde hyɛɛ piramid nomu.
320 Ɛna deɛ ɛtɔso mmiɛnsa no, Onyankopɔn wie pɛ berɛ biara
ɛwɔmmiɛnsa mu, afei Ɔyɛɛ Ne ho N’Asɛm.
321 Ɛha, afei, monkae, ɛwɔ piramid no mu…Me susu sɛ mo mu
asraafoɔ no bebree na mo wɔ Misraim. Piramid no nni ti ɛwɔ so.
Ɛnyaa bi da. Ɔno—ɔno Ɔbotan Tebea no, ɛne biribiara a ɛka ho
no wɔwɔ, nanso ɛdaso ara…
322 Sɛ wo wɔ dɔlla wɔ wo bɔtɔ mu a, wo deɛ hwɛ dɔlla no so,
na wobɛhunu sɛ, ɛwɔ nsanifa so no, ɛwɔ ɔkɔdeɛ ɛne Amerika
frankaa no.Na ɛka sɛ, nsɔano dema “United States.”Ne fa foforɔ
no, ɛwɔ piramid, ɛne tiboɔ kɛseɛ ɛne onipa aniwa. Ɛka ɛwɔ fa
yi, “Nsɔano kɛseɛ no.” Ɛyɛ, sɛ ɔman yi yɛ kɛseɛ a, adɛn nti na
nsɔano kɛseɛ yi nyɛ ɔman no ara nsɔano? Onyankopɔn ma wɔn di
adanseɛ, ɛmfaho ne baabi a wɔkɔ.
323 Na me ne oduyɛfoɔ bi rekasa berɛ bi, na ɔretwi manim fa
Ɔsoro ayaresa ho. Na ɔgyina abɔnten. Ɔkaa sɛ, “OwuraBranham,
wo ma nnipa adwene yɛ wɔn basaa.” Ɔkaa sɛ, “Ayaresa biara nni
hɔ, ɛnam ayaresabea nnuro nko ara so.”
324 Me danee me ho, hwɛɛ ahyɛnsodeɛ a na ɛtare kaar no ho, na
ɔwɔ sɛne dua so. Me kaa sɛ, “Ɛbɛyɛ sɛ wobɛyi saa ahyɛnsodeɛ no
afiri wo kaar no ho, afei, ɛfiri sɛ wahyɛnsodeɛ no di adanseɛ sɛ
Onyankopɔn ne Ɔyaresafoɔ.”
325 Ɔduyɛfoɔ mapa gye saa di. Ɛno yɛ asisifoɔ no. Aane, owura.
Ɔwɔ a ɔsɛne dua so! Mose maa ɔwɔ so wɔ dua so. Ɔkaa sɛ, “Me
Awurade a me sa mo nyarewa nyinaa.” Na wɔhwɛɛ saa ɔwɔ no
nyaa Ɔsoro ayaresa. Na nso wɔdi adanseɛ tia; na nso wɔn ara
ahyɛnsodeɛ di adanseɛ tia wɔn. Hwew!
326 Ɛha, yɛn man, reka nsɛm a wɔka no, na wɔdi fɛw fa saa
nnoɔma yinom ho, na wɔn ara sika, wɔn sika, di adanseɛ sɛ
Onyankopɔn ne wiase nyinaa nsɔano. Monhwɛ saa aniwa no a
ɛwɔ ne soro no, ɛwɔ saa dɔlla sika no so no? Ɛno ne nsɔano
kɛseɛ no.
327 Wɔmfa mmuaa piramid no so da. Wɔantumi ante aseɛ.
Wɔpoo ti Boɔ no, Etire no, Kristo. MmomƐbɛba, dabi.

328 Afei, wɔ dansie no mu no, ahoɔden no…Wɔresi saa
nkaeɛdum yi, wɔresi saa subansu yi, hwɛ, ɛde fapem boɔ no na
ɛfiri aseɛ; gyidie, ahoɔden, nimdeɛ, anidahɔ, boasetɔ, nyamesom
pa, onuadɔ. Afei ɛdeɛn na ɛyɛ? Ɛnneɛ na wɔretwɛ Tiboɔ no, a ɛyɛ
ɔdɔ, ɛfiri sɛ Onyankopɔn ne ɔdɔ. Na Ɔno na ɔdisoɔ, na Ɔno ne saa
nnoɔma yi nyinaamubiara ahoɔden. Ɛyɛ nokorɛ. Aane, owura.
329 Ɛwɔ ha pɛɛ, ɛwɔ ha pɛɛ, wahumanya,wɔ ntamu, saa nnwuma
yi nyinaa ɛwɔ ha yi, ɛna saa asorɔkye nketewa yi ba. Ɛno ne deɛn?
Honhom Kronkron a ɔreba fam, ɛnam Kristo so, hwɛ. Honhom
Kronkron! Honhom Kronkron no sene yei nyinaa, ɔresosɔ yei
bom, ɔresi (ɛdeɛn?) Asafo a ɛwie pɛ, sɛdeɛ Tiboɔ no bɛkata
Ɛno so.
330 Ɛdeɛn na ɛrekɔso bio? Ɛreda ne ho adi wɔ Asafo Mmerɛ Nson
no mu, ɛne Asafo nson asomafoɔ no mu.
331 Ɛfirii aseɛ wɔ akyire ha. Ɛhe na ɛdikan a wɔtee Asafo no? Ɛhe
na ɛdikan a wɔtee pentekoste Asafo no? Ɛnam Ɔhoteni Paulo so,
ɛwɔ Efeso, Efeso Asafo Berɛ nsoroma no, Efeso.
332 Na Asafo berɛ a ɛtɔso mmienu no yɛ Smirna. “Ahoɔden.”
Irenaeus, onipa kɛseɛ a ɔsɔɔ Paulo Asɛmpa nomu.
333 Asafo berɛ a Ɛtɔso yɛ Pergamo, a na ɔyɛ Martin. Martin na
ɔyɛ onipa kɛseɛ a ɔtenaa aseɛ. Paulo, Irenaeus, Martin.
334 Afei ɛwɔ Tiatira na Columba baaeɛ. Mo kae? Ɛno nie,
wɔatwerɛ no wɔ hɔ pɛɛ. Columba. Columba Akyiri no…Esum
Berɛ No baa mu hɔ.
335 Afei Sardi baae, a ɛkyerɛ owufoɔ. Luta. Halleluya! Afei
ɛdeɛn? Ɛdeɛn na ɛbaaeɛ ɛwɔ Sardi akyiri no, Luta?
336 Afei Filadelfia baaeɛ. “Nyamesom pa.” Wesley, kronkronyɛ!
“Ɔteneneeni nam gyidie so bɛtena ase,” Luta kaae. Ahoteɛ nam
Wesley so.
337 Afei onuadɔ baae, ɛnam Laodekia so. Na yɛgye Elia a ɔtɔso
mmienu no ne Nkransɛm kɛseɛ no di, ɛwɔ da a ɛdi akyire yi mu,
ɛbɛtwi afa asase no so.
338 Wo nie, Asafo Mmerɛ Nson, anammɔntuo nson. Onyankopɔn
a ɔresi N’Asafo, ɛte sɛ onipa baako akɔ ankorankorɛ, akɔ Ɔno ara
mu. Animuonyam no, Onyankopɔn Tumi no, ɛnam yei mu reba
fam, ɛresosɔ Ɛno abom. Enti, Pentekostefoɔ no a wɔgyaa Lutafoɔ
no, wɔgyaa Wesleyfoɔ no ɛne nnoɔma, wɔnnim deɛ wɛrekasa fa
ho. Mohu, wɔtenaa ɛfa yi ɛwɔ asɔrefie hɔ. Saa kwan no so, na
ɛbinom bɛtumi aforo aba soro sei na wɔafiri atɔ fam. Nanso ɛno
nokorɛ fa bi wɔ hɔ, ɛkɔso ma saa efie no ba so. “Mede bɛsi ne
tebea mu,” Awurade na ɔseɛ.
339 Mo kae Ayeforɔ Dua No? Mo kae asɛnka a ɛfa Ayeforɔ
Dua No ho no? Wɔwee No kɔɔ fam, nanso Ɔtwitwaa ho.
Wɔnyaa asɔrefekuo mman; Ɔtwitwa firii ho. Wɔtee asɔre foforɔ,
asɔrefekuo mman; Ɔtwitwa firii ho. Nanso saa Dua no akoma no
kɔɔ so ara nyiniiɛ. “Na anwummerɛ berɛ mu no Hann bɛpue.”

Wohu? Saa berɛ no na Kristo ba, Honhom Kronkron no. Yesu ba
fam na afei ɔde Ne ho bɛsi sɛ Asafo no Tiri, na Ɔbɛnyane Asafo
yi, a ɛyɛ Ɔno araNeNipadua. Ɛmu hɔ naNipadua nowɔ.
340 Na kwan a Onyankopɔn rehwehwɛ yɛn sɛ ankorankorɛ na
yɛnyini no, saa kwan no so na Ɔde N’Asafo aba sɛ yɛnyini. Asafo
berɛ Biara, Ɛbɛyɛ Asafo kɛseɛ baako. Wohu?
341 Deɛ na saa nnipa yi yɛ no wanhwehwɛ amfiri saa nnipa yi hɔ.
Deɛ na yei yɛ no wɔanhwehwɛ amfiri yei hɔ. Wohu? Nanso Ɔde
N’Asafo aba wɔ saa kwan no ara so. Ɔde Na—N’Asafo aba wɔ
saa kwan no ara Ɔde Ne nnipa ɛreba so. Afei Petro ka wɔ ha sɛ,
ɛdikan, nnoɔma nson: gyidie, ahoɔden, (hwɛ, bra soro), nimdeɛ,
anidahɔ, boasetɔ, nyamesom pa, onuadɔ mapa, fa onuadɔ ka
ho, ɛne afei Onyankopɔn dɔ. Honhom Kronkron No, Kristo a
ɔwɔ Honhom Kronkron nsɛso, ɔba wo so, ɛwɔ nokorɛ Honhom
Kronkron asubɔ mu, na mo nyinaa nya saa nnepa yi nyinaa a
wɔasɔ ano wɔ mo mu. Afei, Onyankopɔn tena Asɔrefie, a wɔfrɛ
no Efie, Onyankopɔn teasefoɔ noAsɔrefie a ɛyɛ ne tenabea.
342 Sɛ onipa nya saa nnoɔma yinom a, afei na HonhomKronkron
aba ne so. Ɛmfaho, wobɛtumi aka kasa foforɔ, wo bɛtumi asua
akyɛdeɛ biara a Onyankopɔn wɔ. Wo bɛtumi ayɛ saa. Nanso kɔsi
sɛ saa nnepa yi a ɛwɔ ha yi bɛba wo mu no, wo daso ara nnyina
nokorɔ gyidie, paa fapem no so. Mmom sɛ saa nnepa yinom nyini
wɔ wo mu, na wode woi ka woi ho a, afei na wabɛyɛ nkaeɛdum a
ɛte aseɛ.Woabɛyɛ ɔteasefoɔ honi a ɔretu anammɔn.
343 Nanso, mo nim, a—abosonsomfoɔ no, wɔda fam butu hɔ ɛwɔ
bosom anim, nyame a ɔwɔ nsusuiɛ mu. Na nsusuiɛ kwan so
wɔgyedi sɛ saa nyame a ɔwɔ nsusuiɛ mu no kasa kyerɛ wɔn. Ɛno
yɛ abosonsom. Ɛno yɛ Romansɛm. Wɔkoto ahotefoɔ ahodoɔ anim
ɛne biribiara ɛkaho. Ɛna wɔwɔ Ɔhoteni Cecelia, efie nyame, ɛne
nnoɔma foforɔ bebree a ɛte saa. Wɔkoto saa, ɛna wɔgyedi paa
ɛwɔ nsusuiɛ mu. Ɛdeɛn a—Ɛdeɛn nsɛsoɔ nie, ɛne nokorɛ teasefoɔ
Nyankopɔn no.
344 Nanso sɛ yɛn, ɛnyɛ nsusuiɛ kwan soɔ, na mmom yɛda fam
butu hɔ ɛwɔ Nyankopɔn teasefoɔ anim, ahoɔden a ɛteaseɛ,
nimdeɛ a ɛteaseɛ, boasetɔ a ɛteaseɛ, nyamesom pa a ɛteaseɛ,
Tumi a ɛteaseɛ a ɛfiri ɔteasefoɔ Nyankopɔn hɔ ba, ma ɛyɛ onipa
teasefoɔ ɔteasefoɔ su ɛwɔ Onyankopɔn subansu so. Ɛdeɛn na
ɔreyɛ? Adekorɔ no ara a Yesu yɛɛeɛ no; renante kwan korɔ no ara
a Ɔnanteeɛ, reyɛ adekorɔ no ara a Ɔyɛɛeɛ. Ɛfiri sɛ, ɛnyɛ nsusuiɛ
adeɛ. Ade kann bi wɔ hɔ a ɛkyerɛ saa.
345 Moahu deɛ merekyerɛ no? Monhwɛ sɛnea saa nnepa yi, saa
adansie nnoɔma yi, ne Asafo no asomafoɔ no yɛ nsɛsoɔ, ɛne Asafo
mmerɛ no? Afei, nna yi mu baako, yɛrebɛfa nsɛm yi mu baako
biara, na yasua, na akyerɛ sɛ ɛyɛ nokorɛ. Ne nyinaa kɔ bom.
Nokorɛ. Wohu? Oh, me! Sɛnea ɛyɛ nwanwa fa, hwɛ, sɛ worehunu
deɛ—deɛ ɛyɛ.

346 Afei, ɛno ne Efie a Onyankopɔn te mu; ɛnyɛ ɛdan a adɔma
kɛseɛ si soro, ɛne atifi abantenten bi. Wohu? “Nanso Nipadua
na Wɔasiesie ama Me,” a Nipadua a Onyankopɔn tumi tena
mu, Onyankopɔn tumi nante mu, Onyankopɔn tumi hunu mu,
Onyankopɔn tumi kasa mu, Onyankopɔn tumi yɛ mu adwuma.
Amen! Onyankopɔn aboafoɔ a Wɔteaseɛ, Onyankopɔn a ɔnam
anammɔn mmienu soɔ, ɛwɔ wo mu. Animuonyam! “Ɔteneneeni
anammɔn Onyankopɔn na ɔtutu si yie,” Onyankopɔn a ɔrenante
wɔ wo mu. “Na mo yɛ nkrataa wɔatwerɛ, a nnipa nyinaa
ɛrekenkan.” Na sɛ Nkwa a ɛwɔ Kristo mu no bi wɔ wo mu a,
wobɛso Nkwa a Kristo sooeɛ no bi.
347 Ɛte sɛ deɛ berɛ biara me ka no. Twe nsuo a ɛwɔ borɔferɛ dua
mu no firi mu, na sɛ wobɛtumi, de agu, aprɛ dua mu a, aprɛ dua
no bɛso borɔferɛ. Aane. Ampa ara ɛbɛyɛ. Ɛmfa ho sɛdeɛ mman
no teɛ, anya aprɛ duamu nsuo wɔ nemu, anaasɛ dua biara a ɛteɛ.
Wohu? Ɛnya ne nkwa firi aprɛ dua no mu, twe ne nyinaa firi mu,
na twe a—a dua mu nsuo gu ne mu, na sɔne firi borɔferɛ dua no
mu ngu aprɛ dua no mu. Ɛdeɛn na ɛbɛsie? Ɛrenso borɔferɛ bio.
Wohu? Daabi, owura. Ɛrenyɛ. Sɛ borɔferɛ dua no nkwa ba aprɛ
dua no mu a, mmom, ɛrenso aprɛ bio. Ɛbɛso borɔferɛ, hwɛ, ɛfiri
sɛ anya nkwa no wɔ ne mu.
348 Ɛyɛ, wo deɛ fa yɛn, ɛnyɛ hwee sɛ wiram ɛferɛ, nkwaseafoɔ bi,
hwɛ, biribiara nni yɛnmu, na yɛyɛ awufoɔ ɛwɔ bɔne ɛnemfomsoɔ
mu. Yɛn nyinaa wɔ saa tebea no mu. Na afei yɛn, yɛn ara, tumi
de yɛn ho da fam butu hɔ, kɔsi sɛ Nyankopɔn fa Ne dorobɛn a ɔde
twe adeɛ, YesuKristo Din no, ɛfiri sɛ, “Din foforɔ biara nni Ɔsoro
ase a nnipa nam so nya nkwa,” na ɔyi Kristo Nkwa no ba yɛn mu.
Afei na yanya gyidie yei bi, gyidie aKristo nyaa bie no. NaKristo
gyidie no bi nni saa Farisifoɔ, anaasɛ Sadukifoɔ no mu, anaasɛ
ɛwɔ wɔn ahina, nkuruwa, ɛne nkyɛnsee, ɛne wɔn nhohoro ho.
Na ɛgyina Onyankopɔn Asɛm so, amen, dodoodo, kɔsi sɛ Kristo
yɛɛ Asɛm no, na Asɛm no bɛyɛɛ honam. Na afei sɛ yɛtumi twe
N’Ahoɔden no bi ba yɛnmu, na yɛwuma yɛn ara adwendwene, na
yɛn gyidie abɛyɛ nokorɛ gyidie, halleliya, afei na watwe Kristo
Nkwa no bi aba yɛn mu. Yɛbɛyɛ Nyankopɔn abɔdeɛ a ɛteaseɛ,
tenabea baabi a Honhom Kronkron no tumi soma Ne nhyira a
ɛrehyerɛn no ba hɔ, na yabɛgyinaKristo subansu nomu.
349 Yesu kaa sɛ, “Wɔntwerɛɛ sɛ? Mo buu Me fɔ, me kaa sɛ, ‘Me
ne Nyankopɔn Ba no.’ Wɔntwerɛɛ, sɛ, ‘Mo yɛ anyame.’ Mo ara
mo mmara nka saa?” Te sɛ Mose, te sɛ Elia, te sɛ saa adiyifoɔ
no a wɔtenaa ase bɛnee Nyankopɔn, kɔsii sɛ Nyankopɔn yii Ne
ho kɔhyɛɛ wɔn mu pɛɛ. Ɛna wɔkasaeɛ, ɛnyɛ wɔn ara, mmom
Nyankopɔn. “Monnwene deɛ mo bɛka ho, ɛfiri sɛ ɛnyɛ mo na
mobɛkasa. Ɛyɛ Agya no a ɔte mo mu no; Ɔno na ɔkasa.” Ne Nsɛm
nyɛ ɔno ara ne dea, ne nkwa, wawu.
350 Sɛ mo wu a, mo twe mogya no firi onipa no mu, mo hyɛ no
aduro. Ɔhaw a ɛwɔ me ne sɛ, wɔn mu dodoɔ no wɔnhyɛ wɔn
aduro. Sɛ wo twe mogya no firi onipa no mu a, ɔwu. Afei adeɛ

baako pɛ a wo yɛ ne sɛ wo de mogya foforɔ bɛgu ne mu; ɔbɛtena
ase bio. Mo twee ne mogya firii ne mu.
351 Na seesei yɛde Yesu Kristo Mogya agu ne mu, hwɛ, na ɛno
de Yesu Kristo gyidie ba, ahoɔden a ɛfiri Yesu Kristo, nimdeɛ
a ɛfiri Yesu Kristo, anidahɔ a ɛfiri Yesu Kristo, boasetɔ a ɛfiri
YesuKristo, nyamesom pa a ɛfiri YesuKristo, onuadɔ a ɛfiri Yesu
Kristo, ɛne Nyankopɔn dɔ, a ɛyɛ Yesu Kristo. Ɔno ne Etire no ɛna
ɔdi wo soɔ. Na wo nan ne fapem no, gyidie. Amen! Etire no na
Ɛdi soɔ, ɛfa ɔno…?…Wo na wo wɔ hɔ no. Onyankopɔn nnipa a
owie pɛ na ɔwɔ hɔ no, berɛ a wowɔ saa nnepa yi.
352 Afei, Nyankopɔn, a ɔgyina ma N’Asafo sɛ Ayeforɔ, ɔbaa.
Onyankopɔn gyina ma N’Asafo sɛ Ayeforɔ. Na kwan a Ɔde
ankorankorɛ biara fa so ma ɔbɛyɛ Ne ba no, ma ɔka saa
Ayeforɔ no ho no, Ɔno nso de Ayeforɔ no afa saa mmerɛ yi mu,
[Onuabarima Branham bɔ ne twerɛ pono no so mprɛ nson—Ɔs.]
kɔsi sɛ Ɔde saa Asafo a ɛdi mu no bɛba sei.
353 Me nan tu anammɔn. Adɛn? Ɛfiri sɛ me tiri ka saa. Seesei,
ɛrentumi ntu anammɔn te sɛ me nsa, ɛfiri sɛ ɛyɛ me nan. Luta
ntumi nyɛ nnoɔma a yɛyɛeɛ, saa ara na Mɛtɔdisfoɔ ntumi, ɛfiri
sɛ na wɔyɛ biribi foforɔ. Wohu? Nan tu anammɔn ɛfiri sɛ etire
ka saa. Na etire nka da sɛ, “Afei, nan, wobɛyɛ nsa. Aso, wo bɛyɛ
aniwa.” Wohu?
354 Nanso, berɛ biara, Onyankopɔn de saa nnoɔma yinom ahyɛ
N’Asafo mu, ɛna wayɛ nhwɛsodeɛ de rekyerɛ sɛ ankorankorɛ
biara wɔ saa, wɔwɔ saa suban yinom. Na Tebea yi, sɛ ɛdi mu a,
ɛne Onyankopɔn Asafo a ɛrekɔ Ohwim mu. Na tebea yi, na adi
mu no, yɛ Nyankopɔn akoa, ɛwɔ Nyankopɔn Asafo no mu, ɛno na
ɛrekɔ Ohwim mu. Animuonyam! Moahu deɛ merekyerɛ no? Wo
na wo wɔ hɔ no. Ɛhɔ ne ade mu no.
355 Ɔnie onipa no, Paulo, ɔreto fapem no. Irenaeus firi aseɛ hwie
yei gu so. Deɛ ɔdi hɔ hwiee yie. Deɛ ɔdi hɔ hwiee yei. Deɛ ɔdi hɔ
sɛɛ, ɛne sɛɛ, ɛne sɛɛ, na ɛtoa so kɔsi sɛ ɛbɛduru berɛ a ɛdi akyire
no. Nanso ɛdeɛn a? Ɛyɛ Honhom korɔ no ara.
356 Honhom korɔ no ara a ɛte me mu no, ka sɛ, “Nsa, tene fa
saa asɛm no.” Honhom korɔ no ara ka sɛ, “Nan, tu anammɔn.”
Moahu deɛ merekyerɛ no?
357 Afei, na saa nnoɔma yinom na abɛdi soɔ na abɛhyɛ wo tebea
no nyinaa subansu no so, nanso ɛrentumi nya nhyɛsoɔ a ɛdi mu
yie kɔsi sɛ ɛbɛnya saa nnepa yinom yie.
358 Wotee yei bi pɛn? Seesei ma me nka yei nkyerɛ wo. Na kɔso
paa…Fa waso tie yei. Wohu? Nkɔnsɔnkɔnsɔn ahoɔden paa no
gyina baabi a ɛyɛmmerɛ paa. Ɛno yɛ nokorɛ. Ɛnni ahoɔden nsene
baabi a ɛyɛ mmerɛ paa no.
359 Ɛmfa ho ne sɛnea wɔbɛsi yeinom, wɔbɛsi yei; sɛ baabi yɛ
mmerɛ a, ɛhɔ na ɛbɛteɛ. Na ɛnni ahoɔden nsene saa baabi a ɛyɛ
mmerɛ paa no. [OnuabarimaBranham retwe adwene asi ne twerɛ

pono no so—Ɔs.] Afei sɛ wowɔ, wo ka sɛ wowɔ yei, yei, yei, wo
nni yei, ɛhɔ na ɛbɛteɛ. Sɛ wowɔ yei, na wo nni sɛɛ a, ɛbɛte wɔ hɔ
pɛɛ. Wowɔ yei, na wo nni sɛɛ a, ɛbɛte. Yei, na wo nni yei, ɛbɛte.
Yei, na wo nni yei, ɛbɛte. Wohu? Na sɛ wo nyɛ…Worentumi nya
yei wɔ berɛ a wo nni yei.
360 Enti sɛ wo gyae wo ho nyinaa mu yie a, afei Honhom
Kronkron no hwie gu wo mu, ɛwɔ saa nnepa yi mu, afei woyɛ
tenabea a ɛte aseɛ. Afei nnipa hwɛ na wɔka sɛ, “Ɔno ne onipa a
ahoɔden ayɛ no ma, nimdeɛ (ɔgye Asɛm no di), anidahɔ, boasetɔ,
nyamesom pa, onuadɔ, mmayɛ a ɛfiri Honhom Kronkron mu.
Hwɛ, ɔno na ɔwɔ hɔ no, ɔnenam hɔ no.” Ɛyɛ deɛn? Subansu a wɔn
a wɔnyennie tumi hwɛ na wɔka sɛ, “Kristoni Nie. Ɔbarima nie,
anaasɛ ɔbaa, awɔnimdeɛwɔrekasa fa ho.Wo nhunuu ɔyamyɛfoɔ,
dɛɛdɛ, nyamesom nnipa pɛn.” Wɔasɔ wano. Nsɔano yi kyerɛ
afannu no. Sɛ worekɔ anaasɛ woreba, wo hunu nsɔano no sɛdeɛ
ɛteɛ ara. Wo na wo wɔ hɔ no. Wahu? Sɛ ɔbarima anaasɛ ɔbaa
wɔ yei a, afei na Mmuasoɔboɔ no asiane na abɛsɔ wɔn ano akɔ
OnyankopɔnAhennie nomu, a ɛyɛHonhomKronkron no.
361 Afei Asɛm no, firi Ha ba, ɔda Ne ho adi ɛfa saa tebea yi
mu biara, hwɛ, na ɛma Tebea a ɛdi mu yi bɛyɛ Onyankopɔn a
ɔteaseɛ Tenabea, Kristosom nhwɛsoɔ a ɛteaseɛ, wɔ anammɔn so.
Deɛ na Kristo teɛ no, saa nkurɔfoɔ yi yɛ, ɛfiri sɛ Ne Nkwa wɔ
wɔn mu ha. Wɔwɔ Kristo mu. Na wɔn nkwa awu ɛna asuma wɔ
Kristo mu, ɛnam Nyankopɔn so, ɛna ɛnam Honhom Kronkron
so wɔasɔ ano wɔ ɛmu hɔ. Korintofoɔ a Ɛdikan 12. Ɛyɛ nokorɛ.
Wahu? Hunu wo ho sɛ ɔwufoɔ, afei na wɔde gyidie awo wo. Afei
wɔde ahoɔden ɛne saa nnoɔma yinom ka wo ho kɔsi sɛ wo wie
pɛ, Onyankopɔn teasefoɔ no nsɛsoɔ. Ɛno yɛ nwanwa? [Asɔrefoɔ
no ka sɛ, “Amen.”—Ɔs.]
362 Na afei Nyankopɔn, ɔnam saa so, de Asafo Mmerɛ Nson no
nso aba, de akyerɛ anammɔn nson no a Ɔde aba no, ɔresi Ne
ankorankorɛ akɔ Ne nsɛsoɔ so, ɛwɔ Ne nsɛsoɔ so ɛnaW’asi Asafo
a ɛdi mu. Na owusɔreɛ no, saa Nipadua a ɛdi mu yi wɔbɛnyane
no ama ɔne No akɔtena daapem, ɛfiri sɛ ɔyɛ Ayeforɔ. Wohu? Enti
saa ntemu no a ɛwɔ berɛ biaramu no, berɛ biara a ɛba no.
363 Na bebree na ɔrehwehwɛ, mokae. Mokae deɛ Paulo kaaeɛ
ɛwɔ ha wɔ Hebrifoɔ 11? Momma me nkenkan biribi nkyerɛ
mo ansana yawie ha, simma kakra. Na afei wo…Asɛ ɛma wo
nya atenka nwanwasoɔ sɛ me…berɛ biara, sɛ mekenkan yei a.
Merefa Hebrifoɔ 11, namerefiri aseɛ wɔ nyiyimu 32.

Ɛdeɛn bio, ɛdeɛn na menka bio? anka adagyeɛ bɛbɔ
me sɛ mereka akyerɛ wo ɛfa Gideon,…Barak, ɛne…
Samson, ɛne…Yefta;…Dawid…ɛne Samuel,…ɛne
adiyifoɔ no ho asɛm a:

Wɔn na wɔnam gyidie so dii ahennie ahodoɔ nkonim,
dii asɛntenenee, nyinyaa bɔhyɛ, sii gyata ano,

Dumm ogya tumi, dwanee nkrantɛ ano, na wɔnyaa
ahoɔmmerɛ mu ahoɔden, yɛɛ ɔko mu ahoɔdenfoɔ,
kaa…ananafoɔ mpasua guiɛ.
Mmaa nsa kaa wɔn awufoɔ a wɔasɔreɛ:…ebinom nso

wɔde wɔn goroo atɔprɛ, goroo atɔprɛ,wɔampɛ ɔgyeɛ; na
wɔn nsa aka owusɔreɛ a ɛyɛ kyɛne soɔ:

364 Ɔkwan yi so fam ha. Wohu? [Onuabarima Branham twe
adwene si twerɛ pono no so ntwerɛeɛ no—Ɔs.] Ne nyinaa yɛ.

Na afoforɔ hunuu sɔhwɛ ahodoɔ…animguasedeɛ…
ɔhweɛ, aane, afei nso…mpokyerɛ…afiasenna:
Wɔsii wɔn aboɔ, de ɔwan paee wɔn mu, sɔɔ wɔn hwɛɛ,

de nkrantɛ…kunkumm wɔn: wɔkyinii nnwanten ɛne
mmirekyie nwoma mu; ɛhiaa wɔn, ɛna wɔn ho dwanee
wɔn, ɛna wɔhunuu amaneɛ;
(Wɔn a wɔnsɛ wiase:)…

365 Hwɛ, wɔ nkahyɛmudeɛ hɔ, monhyɛ no nso wɔ mo Twerɛ
Kronkron no mu.

…wɔkyinkyinii ɛserɛ so, ɛne mmepɔ so, ɛne abodan
mu ɛne asase so abɔn mu.
…yeinom nyinaa, wɔnam gyidie so nyaa adanseɛ pa

no,…
366 Ɛha! [Onuabarima Branham twe adwene si ne twerɛ pono no
so ntwerɛeɛ no—Ɔs.]

…wɔnam gyidie so nyaa adanseɛ pa no, wɔn nsa anka
bɔhyɛ no: (Wohu?)
Onyankopɔn asiesie biribi a ɛyɛ kyɛne soɔ asie yɛn, na

wɔankwati yɛn anyɛ wɔn pɛ.
367 Mo ahunu anaa? Saa nkurɔfoɔ yi a wɔwuiɛ no, wɔ ɛha no,
wɔgyina ɛna wɔretwɛn yɛn. Enti, ɛsɛ sɛ Asafo yi bɛwie pɛyɛ
mu, sɛdeɛ ɛde ɔwusɔreɛ no bɛba. Na wɔwɔ aseɛ, akra a wɔwɔ
afɔrebukyia no ase, wɔretwɛn Asafo yi sɛ ɛbɛduru Ne pɛyɛ mu,
na sɛ Kristo nya ba a.
368 Na Asafo yi, wo hunu, ɛreyɛ ketewa, wɔsua. [Onuabarima
Branham twe adwene si ne twerɛ pono no so ntwerɛeɛ no—
Ɔs.] Ano no yɛ feafea paa sene saa, nanso ɛte sɛ woretwerɛ saa
mmeamu nowɔ hɔ, hwɛ. Abɛduru sɛ paneɛano. Kɔsi sɛ, Asafo no,
a wɔsua no, ɛsɛ sɛ wɔbɛduru beaeɛ bi kɔsi sɛ ɛbɛyɛ ɔsomadwuma
korɔ no ara a yei gyaaɛ no, ɛfiri sɛ, sɛ Tiboɔ yi sana ba a…
369 Ɔwɔ te sɛ-bɔtɔ ketewa bi wɔ ha, baabi a ɛbɛtena hɔ pɛɛ, ɛwɔ
piramid dada no so. Ɛnyɛmmuasoɔ kɛkɛ a ɛresi soro. Ano no boro
so kakra, na ɛsɛ sɛ ɛtena so, ɛfiri sɛ ɛma nsuo no gu fam.

Na sɛ ɛba a, ɛsɛ sɛ Asafo yi ayɛ pɛ.
370 Yeinom nyinaa so, ɛna aboɔ no guo wɔ piramid no mu, na
ɛda so pɛpɛɛpɛ kɔsi sɛ worentumi mfa sekan mfa wɔn ntam,

ɛmu duru yɛ tɔn bebree, ɛdeda so. Sɛnea wɔpagyaa no, wɔnnim.
Nanso wɔsiiɛ.
371 Na soro ha, sɛ piramidMmuasoɔ no ba a, piramid No ankasa,
Kristo Nipadua no ɛsɛ sɛ ayɛ pɛ. Ɛnyɛ sɛ gyidie bi anaasɛ
nkyerɛkyerɛ, anaasɛ biribi foforɔ a yɛfa mu. Ɛsɛ sɛ ɛyɛ pɛpɛɛpɛ
te sɛ Kristo, kɔsi, sɛ sɛ Ɔba a, Ɔno ɛne saa ɔsomadwuma no bɛbon
ayɛ pɛ.Wohu? Afei na Ohwim no bɛba, Efie kɔ no.
372 Monhwɛ baabi a yɛte seesei, ɛwɔ Laodikea, baabi a asafo
no nyaa berɛ bɔne paa wɔ asafo berɛ a wɔnyaaɛ no. Wɔ Twerɛ
Kronkron mu no, yɛhunu sɛ ɛno nko ara ne asafo berɛ a na
Onyankopɔn gyina asafo no akyi, ɔrebom, ɔrehwehwɛ sɛ ɔbɛkɔ
Ɔno ara ne fie. Gyidie ahodoɔ ɛne asɔrefekuo ahodoɔ no apamo
No afiri Ɔno ara N’asafo mu. “Hwɛ, Megyina pono no akyi ɛna
mebɔmu. Sɛ sukɔn de obiara na ɔbɛbue pono no a, mɛba mu,
ne no abɛdidi.” Wohu? Ɛno nie, wɔ asafo berɛ yi mu. Wɔtoo No
firii mu nkakrankakra, kɔsii sɛ ɛha wɔpamoo No firii mu koraa.
Wɔmpɛ sɛ wɔne No bɛnya hwee yɛ.
373 Afei mo ahunu ɛnnɛ baabi a yɛrekɔ. Mpo berɛ a Laodikea
Asafo no awieɛ ayɛ nhyiamu berɛ no, kɔsi sɛ ɛno ɛne Katolikism,
a ɛtetee ɛno mu wɔ ha pɛɛ, ɛreba abom na aka abom sɛ
asafo kɛseɛ baako. Ɛne asafo ahodoɔ fekuo, ɛne Katolikism yɛ
adekorɔ.
374 Nsonsonoeɛ baako pɛ na ɛwɔ hɔ, sɛ anka wɔbɛtumi adi ɛno
so a, ɛno ne Awurade adidie. Ɛno ne biribi baako a ɛwɔ diocese
no mu, ɛno—ɛno—ɛno na ɛsi Katolikism ɛne Matemehofoɔ no
kwan firi nkabomu ho, ɛyɛ Awurade adidie nhyehyɛeɛ. Katolik
asafo No ka sɛ, “Ɛyɛ nipadua no.” Ɛna Matemeho asafo no ka
sɛ, “Ɛgyina hɔ ma nipadua no.” Katolik No ayɛ mass afiri mu.
Mass no yɛ, sɛ, wɔyɛ Awurade adidie no, wɔ anidasoɔ mu sɛ
wɔanya bɔne fakyɛ. Matemehofoɔ No nam gyidie so na ɛdie, reda
Onyankopɔn ase, wɔ Awurade adidie mu, sɛ wɔanya bɔne fakyɛ.
Matemehofoɔ No ka sɛ, “Wɔde yɛn bɔne akyɛ yɛn.” Katolikfoɔ
No ka sɛ, “Yɛwɔ anidasoɔ sɛ wɔde yɛn bɔne akyɛ yɛn.” Mass
ɛne Awurade adidie. Wɔfrɛ no mass; yɛfrɛ no Awurade adidie.
Mass yɛ anidasoɔ sɛ ɛyɛ saa. Awurade adidie yɛ sɛ wonim sɛ ɛyɛ
saa, na w’ada No ase wɔ ho. Wohu? Na ɛno ne biribi a ɛwɔ hɔ a
wɔrentumi nyɛ baako wɔ ho. Wɔbɛyɛ saa.
375 Oh, ɛyɛ fɛ paa. Ɛbɛyɛ nkabom, na wakɔ…Ɛbɛyɛ—ɛbɛkɔ ne
nyinaa…Ɛyɛ, Twerɛ Kronkron no kaa sɛ, “Na saa aboa no
de wɔn tumi maa odwamanfoɔ no,” hwɛ, wɔkaa wɔn ho boom.
Wohu? Sɛdeɛ Twerɛ Kronkron no kaa sɛ wɔbɛyɛ no pɛpɛɛpɛ,
wɔreyɛ no seesei. Ɛrekɔ so ara, nnawɔtwe yi ara mu. Ɛnyɛ sɛ
mewɔ biribi tiaKatolikfoɔ, a ɛmoroso nseneMatemehofoɔ no.
376 Mo Mɛtɔdisfoɔ ɛne Baptisfoɔ, ɛne mo Pentekostefoɔ bebree,
berɛ a mo asafo ahodoɔ no akɔ wura saa asafo ahodoɔ fekuo no
mu, berɛ a wɔasi mmɔkyere kɛseɛ wɔ New York, ama saa asafo
ahodoɔ fekuo no, ɛyɛ adekorɔ sɛdeɛ ɛwɔ Amansan Nkabomkuo

no mu ɛne nnoɔma. Wɔrehwehwɛ sɛ wɔbɛka Matemehofoɔ no
nyinaa abom.
377 Seesei, Katolikfoɔ yɛ anyansafoɔ wɔ ɛno ho, na wɔde Pope
John yi a ɔtɔso aduonu-mmiɛnsa anaasɛ aduonu-mmienu no
bɛba, sɔdeɛ ɔteɛ biara. Ɔrehwehwɛ sɛ, ɛwɔ fam, ahobraseɛ kwan
so, ɔde Matemehofoɔ gyidie nyinaa ɛne Katolik gyidie ayɛ gyidie
baako, pɛpɛɛpɛ sɛdeɛ Twerɛ Kronkron kaa sɛ wɔbɛyɛ. Wo na
wowɔ hɔ no. Ɛna Matemehofoɔ no agye biribiara atom, darewa,
ahoma, ɛne adeɛ duruduro no.
378 Adɛn? Adɛn? Ɛfiri sɛ wɔnni saa nnoɔma yinom. Nimdeɛ,
“Asɛm no yɛ nokorɛ.” Boasetɔ, “Wɔn a wɔtwɛn Awurade no.”
Moahu deɛ merekyerɛ no?
379 Te sɛ saa Mɛtɔdis sɔfopanin no kaa no dabi, berɛ a wɔpaa saa
ho. Na obiara nim saa, sɛnea, deɛ ɛkanyanee saa, wɔrehwehwɛ sɛ
wɔbɛnya mpaeɛ bi a wɔbɛbɔ no asafo no mu, anaasɛ sukuu mu.
Na wɔpɛ sɛ…Me susu sɛ na ɛyɛ Prɛsbiterian mpaebɔ nwoma,
anaasɛ biribi foforɔ, na awofoɔ no saman sukuu no—no—no ɛfiri
sɛ wɔnnye saa mpaeɛ no ntom sɛ wɔmɔ no sukuu no mu. Na
Mɛtɔdis sɔfopanin yi yɛ onipa nyansani panin, ɔsɔre gyinaae ɛna
ɔkaa sɛ, “Ɛno yɛ mfomsoɔ.” Ɔkaa sɛ, “Ɛbu mmara so.” Ɔnyaa ɛho
mpopoeɛ. Ɔkaa sɛ, “Te sɛ yɛn Mɛtɔdis asafo no mu,” ɔkaa sɛ, “wɔ
yɛn Mɛtɔdis asafo no mu,” ɔkaa sɛ, “yɛn nkurɔfoɔ no mu bebree
kasa berɛ biara fa Holiwud aniwusɛm no ho, na wɔn mu ɔha mu
aduɔkro-nnum kɔ hwɛ sɛnea ɛteɛ biara.”
380 Ɛyɛ deɛn asɛm?Wɔafiri yei ho. Saa pɛpɛɛpɛ.Wɔafiri saa ho.
381 Na merekasa ɛwɔ dan yi mu ha pɛɛ, ada no, akyerɛ a—a—a
okunini bi a ɔwɔ Mɛtɔdis asafo ahodoɔ kɛseɛ paa no mu baako
ɛwɔ Falls City, honhom mu paa Mɛtɔdis asafo ahodoɔ no mu
baako a ɛwɔ Falls City. Kyerɛ me, Mɛtɔdis berɛ a ɛbɛne yɛn berɛ
yi, Pentekoste. Ɛna ɔkaa sɛ, “Ɛwɔ St. Louis, Missouri, wɔyɛɛ
nhwehwɛmu, ɛbɛyɛ abosome mmiɛnsa anaasɛ nnan a abɛsene
korɔ, ɛna wɔhunuu sɛ.” Saa ɔbarima no ebia ɔte ha anɔpa yi.
Ɛyɛ, ɔno ne ɔdansifoɔ a ɔresi dan yi, ɔresi dan yi ama yɛn. Main
Street Mɛtɔdis, ne baabi a ɔkɔ asɔre, baabi a na Onuabarima
Lum yɛ ɔhwɛfoɔ ɛne afoforɔ no. Enti afei yɛhunuu sɛ, ɛno mu,
me gyedi sɛ na ɛyɛ Mɛtɔdisfoɔ no mu ɔha mu aduɔson-biribi
ɛwɔ nhwehwɛmu no mu, saa, St. Louis nhwehwɛmu no, kyerɛɛ
sɛ Mɛtɔdisfoɔ no mu ɔha mu aduɔson-biribi nom tawa, ɛna wɔn
mu ɔha mu aduosia-nnwɔtwe nom nsa. Mɛtɔdis! Na ade nwanwa
ne sɛ, berɛ a wɔde nhwehwɛmu baaeɛ, anaasɛ wɔbuu mmarima
ɛne mmaa ano no; mmaa no, na ɛyɛ aduɔson, ɔha mu aduɔson-
biribi, ɛne mmarima ɔha mu aduonnum. Mmaa dodoɔ nom tawa
ɛne nsa kyɛne mmarima. Ɔha mu nkyekyɛmu aduɔson, ɔha mu
nkyekyɛmu aduɔson-biribi, mmaa dodoɔ kyɛnemmarima.
382 Afei ɛdeɛn sɛ yɛkɔ Twerɛ Kronkron Nkyerɛkyerɛ mu ɛfa
ntaadeɛ ntiantia hyɛ, ɛne nwi twitwa, ɛne nnoɔma te saa,
hwɛ, baabi a ɛfa nyamesom pa ho, mmaa wɔkyerɛ nyamesom

pa ɛne kronkronyɛ? Krataa apontoɔ ɛne biribiara a ɛte saa,
kasa dodoɔ, nsekubɔfoɔ, wɔntumi nkora wɔn ara tɛkyerɛma so.
Wɔn ara tɛkyerɛma kasa ɛne kasa dodoɔ, na wɔrekyinkyin. Na
mmarima no nso ɛ? Krataa apontoɔ, golf agodie, ataade-sini hyɛ
a wɔde pue, wɔhyɛ ataade-fi ketewa dada bi, wɔne saa mmaa no
gyinagyina hɔ. Ɛnyɛ nwanwa!
383 Hwɛ saa kokoam nhyehyɛeɛ bɔne a wɔde too ɔsɛnkani,
nneduafie ɔsɛnkani no so, anɔpa yi? Aane, owura. Menye nni sɛ
saa barima no di ho fɔ. Ɛdeɛn na ɛyɛeɛ? Ɔno yɛ Onuabarima…
Me ntumi nhunu ne din…[Obi ka sɛ, “Dan Gilbert.”—Ɔs.]
Aane. Dan Gilbert, nneduafie ɔsɛnkani. Berɛ a saa barima no
de mmirika na ɔbɛkumm Dan, wɔ ha abosome kakra abɛsene
korɔ, na seesei ne yere rebɛwo abɔfra. Deɛ ɛteɛ no, Dan awu,
wɔrentumi ntwemogyamma abɔfra no seesei. Ɔbaa no ka sɛ Dan
too no mmɔnnaa, na ɔbaa no ne no…“Dan abɔfra ne No.” Saa
a…Mennye saa nni sɛdeɛ me mennye nni sɛ a—sɛ a—a anene
wɔ aborɔnoma ntakra. Daabi, owura. Me gyedi sɛ ɛyɛ atorɔ. Me
gyedi sɛ Dan Gilbert na ɔyɛ Nyankopɔn nipa. Na me gyedi sɛ ɛno
yɛ bonsam kokoam nhyehyɛeɛ.
384 Te sɛ saa adeɛ no a na wɔrehwehwɛ de ato saa mpaebɔ no so
no. Saa Mɛtɔdist panin no—Mɛtɔdis sɔfopanin no na ɔyɛnitefoɔ
dodo sɛ ɔhunuu saa. Sɛ ɔhunuu no, sɛ anka ɛno kɔɔso a, ɛyɛ biribi
foforɔ na ɛkanyan no. Ɛyɛ nokorɛ.
385 Ɛte sɛ saa mpaepaemu haw yi a ɛwɔ Anafoɔ no, adekorɔ.
Me gyedi sɛ ɛsɛ sɛ mmarima nya faahodie. Me gyedi sɛ ɔman yi
gyina hɔ ma faahodie. Memmɔ Owura Kennedy soboɔ sɛ ɔsomaa
asraafoɔ dɔm kɔɔ hɔ. Ɛwom sɛ, menyɛ a—a “amanyɔni,” ɛna
menyɛ Democratni. Menyɛ Republikani. Me yɛ Kristoni. Saa na
me yɛ…Nanso menye saa nni. Menye nni sɛ ɛsɛ sɛ nnipa a wɔwɔ
ahosuo foforɔ no tɔn wɔn mpaninnie ma saa nnoɔma no, nso. Na
ɛyɛ—na ɛyɛ Republikan amanyɔkuo no. AbrahamLincolnmogya
na ɛgyee saa nkurɔfoɔ no ɛfiri sɛ na ɔyɛ nyame nnipa. Me susu sɛ
ɛsɛ sɛwɔbatawɔn amanyɔkuo no ho sɛwɔbɛto aba koraa a.
386 Nanso mereka adeɛ baako akyerɛ mo, saa abarimaa no ankɔ
hɔ ɛsiane sɛ, wɔn sukuu bebree. Saa abarimaa no yɛ ɔman ba.
Ɔyɛ Amerika ni. Yei yɛ faahodie de ma yɛn nyinaa. Ɛnsɛ sɛ
onipa ahosuo ma no yɛ sononko. Yɛn nyinaa…“Onyankopɔn,”
kaa sɛ, “ɛfiri onipa baako mu, ɛna ɔyɛɛ mogya nyinaa, aman
nyinaa.” Yɛn nyinaa yɛ baako. Nanso, saa abarimaa no, na ɔyɛ
ɔsraani. Ɔyɛ ɔsraani dada. Ɔko maa deɛ ɛyɛ nokorɛ. Na ɔwɔ
asɛdeɛ sɛ ɔkɔ sukuu. Ɛyɛ nokorɛ. Nanso na ɔwɔ sukuu bebree
a na ɔbɛtumi akɔ.
387 Ɛyɛ deɛ adeɛ no teɛ. Sɛ wo kɔ adeɛ no akyi a, ɛyɛ ɛnnɛ-
da yi asɔrefekuo nnoɔma no na ɛwɔ hɔ, ɛno na ɛrekanyan saa.
Adɛn? Wɔreyi saa nnipa a wɔwɔ ahosuo foforɔ no abatoɔ afiri
Republikan akɔ Demokrat, na wɔnam saa yɛ so retɔn wɔn
mpaninnie. Nokorɛ pɛpɛɛpɛ. HonhomKronkronNo nni ha…



52 ASƐM A WAKA NO

388 “Ma deɛ ɔwɔ nyansa.” “Ma deɛ ɔwɔ nimdeɛ.” Pɛpɛɛpɛ. ɛte sɛ
asafo yi, ɛnnɛ berɛ yi, ɔretɔn ne ho.Montumi nhunu deɛ ɛrebɛsie?
389 Me mfa ho sɛ wɔkyere yei gu ahoma so a. Ɛno nie. Uh-huh.
Aane. Ɛyɛ deɛn asɛm? Na me maame abrewa ka sɛ, “Ma bonsam
deɛ ɛfata no.”
390 Onipa baako na wayɛ adeɛ ɛyɛ nyansasɛm, ɛno yɛ Castro wɔ
hɔ. Aane, owura. Ɔkɔɔ fam hɔ. Na adwadifoɔ a wɔdi hene no wɔ
abaa no nyinaa ɛne biribiara a…na ɛne sika kɔkɔɔ gyinapɛn
yɛ pɛ, te sɛ United States. Ɛdeɛn na ɔyɛeɛ? Ɔtɔɔ saa sika krataa
no nyinaa. Ɔnyaa sika no sɛdeɛ ɔbɛtumi. Afei ɛdeɛn na ɔyɛeɛ?
Ɔdanee sika no nyinaa atorɔ, ɛna ɔsesaa no. Ɔsane de baae. Ɛno
ne adeɛ a saa ɔman yi bɛtumi ayɛ.
391 Adano anɔpa wo tee Life Line? Adɛn, wo nim, ɛte sɛ wo tɔn
sika krataa wɔ sika kɔkɔɔ ho. Sika krataa no wɔafa ne nyinaa.
Na seesei aban yi resɛe sika yɛ deɛn? Ɛtoɔ sika a wɔbɛgye no
mfirinhyia aduanan firi seesei ho. Wayɛ saa. Ɛno ne Life Line a
ɛfiri Washington, DC, pɛɛ ɛfa ɔman no mu. Ɛtoɔ wɔresɛe no, na
wɔrehwehwɛ sɛ ɔbɛtɔ ɔmanfoforɔ so sika. Ɛyɛ, wɔregyae mu ma
kwan biara so. Monhunu? Ɛno pɛpɛɛpɛ ne adeɛ a wɔre—adeɛ a
wɔrebɛyɛ. Wohu? Ɛyɛ deɛn? Seesei, sɛ ɔman yi mu tete a, adeɛ
baako a ɛbɛtumi ayɛ ne sɛ ɛmu bɛtete. Adeɛ a wɔbɛtumi ayɛ ɛne
sɛ wɔbɛbɔka.
392 Ɛno ne nyansasɛm baako a wɔbɛyɛ, sɛ wɔresesa sika no.
Nanso wɔrenyɛ saa, ɛwɔ seesei amammuo yi ase. Roma Katolik
asafo na wiase sika kɔkɔɔ nyinaa yɛ wɔn dea. Na deɛ wɔbɛyɛ
ne sɛ wɔbɛtɔn, “Saa asikafoɔ mmarima,” ɛne deɛ ɛkeka ho,
“ɛwɔ wiase,” sɛdeɛ Twerɛ Kronkron kaaeɛ no. Ɛdeɛn na wɔbɛyɛ,
ansaana wɔbɛbɔka? Brown ɛne Williamson Tawa Fekuo No,
dodoɔ no nyinaa yɛ Katolik dea, sɛnea ɛteɛ no. Ɛne saa
nnoɔma foforɔ yinom, ɛdeɛn na wɔbɛyɛ? Wɔbɛpene so saa,
ɛna wɔbɛgye sika no afiri Rome, na afei watɔn ne mpaninnie
ankasa. Rome bɛgyina n’akyi. Aane, owura. Ɔbɛgyina n’akyi.
Na wɔreyɛ nhyehyɛeɛ bebree seesei, wɔanya dodoɔ atwa wɔn ho
ahyia, ɔde n’amanyɔfoɔkuo reba. Monhwɛ deɛ Owura Kennedy
ɛrebisa agyeɛ.
393 Na berɛ a mo ahunu yei, adano, abatoɔ ho nhia bio. Yɛde
abatoɔ reyɛ deɛn? Sɛ wɔdekɔ krataa so, na wɔkyerɛ wɔ amanfoɔ
anim, na wɔanyɛ biribiara amfa ho a. Sɛ, wɔkyerɛ sɛ wɔyɛɛ
mfidie a ɛwɔ ɔman no mu, sɛdeɛ wɔnam nkontompo abatoɔ
so bɛyi Owura Kennedy. Twerɛ Kronkron no anka sɛ ɔnam
nkontompo so na ɔbɛba? Ampa ara, nkontompo so. Afei, mentia
Democrat amanyɔkuo no nkyɛne Republikan amanyɔkuo no,
mmommerekyerɛ nokorɛ bi afiri Twerɛ Kronkron no mu. Ɛdeɛn
na yɛde abatoɔ bɛyɛ? Wɔnim deɛ ɔbɛkɔ hɔ.
394 Mo mu dodoɔ sɛn na mo kae nsɛm a wɔde too dwa sɛ wɔde
mmaa mmienu na ɛregyina? Ɛna baako kaa sɛ, “Mɛto aba ama

Owura…” Anaasɛ, Matemehofoɔ mmaa no kaa sɛ, “Mɛto aba
ama Owura Kennedy.”

Wɔkaa sɛ, “Adɛn?”
395 Ɔkaa sɛ, “Ɛfiri sɛ me susu sɛ ɔyɛ nitefoɔ sene Owura Nixon.
Ɔbɛyɛ Ɔmanpanin papa.”
396 Afei ɔkaa sɛ, “Yei yɛ Katolik ni ɔbaa. ‘Hwan na wobɛto aba
ama no?’”
397 Ɔbaa no kaa sɛ, “Meyɛ Katolik ni, Roma Katolik, Katolik ni
nokwafoɔ.” Ɔbaa no kaa sɛ, “Namɛto aba amaOwuraNixon.”

“Adɛn?”
398 Ɔkaa sɛ, “Ɛfiri sɛ, me susu sɛ Owura Nixon bɛyɛ Ɔmanpanin
papa ɛfiri sɛ ɔnim nnoɔma aniso. Ɔde ne ho abɔ kwasafodepɛ
amammuo.” Saa ɔbaa no dii atorɔ.
399 Manya Ɔno…deɛ wɔfrɛ no, Yɛn Gyidie No Mu Nokwasɛm,
Katolik nwoma a ɛkyɛnesoɔ awobɛtumi atɔ. Na ɛka no ɛmuhɔ sɛ,
“SɛKatolik ni gyina, a ɔneMatemeho ni resi akan a; sɛKatolik ni
to aba maMatemeho ni a, wɔtu no firi Katolik asafo ayɔnkofa no
mu.” Nokorɛ. “Ɛna sɛ Katolikfoɔ mmienu na ɛregyina ama dibea
korɔ no ara a, wɔbɛyi Katolik ni a ɔyɛ nokwafoɔ paa de ma ‘asafo
baatan’ no na wɔato aba no ama wɔn.”
400 Monhwɛ sɛnea, saa nnaadaa no, deɛ wɔrehwehwɛ sɛ wɔbɛyɛ?
Wɔkyekyɛ sika, de tɔ. Adɛn? Wɔrehwehwɛ sɛ wɔbɛtete mu. Na
wɔreyɛ saa, na ɔbaa no nni sika. Na ɛdeɛn ne no? Ɛyɛ sika kɔkɔɔ
gyinapɛn no. Ɛna Katolik asafo no, dibea nhyehyɛeɛ no, wiase
sika kɔkɔɔ yɛ wɔn ara dea. [Obi ka sɛ, “Dɔlla ɔpepepem ɔha ɛne
aduosia-nnwɔtwe.”—Ɔs.] Ɔpepepem ɔha ɛne aduosia-nnwɔtwe.
Wo na wowɔ hɔ no. Wɔato ato sika kɔkɔ gyinapɛn no so pɛɛ, ɛna
mo nkurɔfoɔ kora mo afie ɛne mo nnoɔma, nanso mo yɛ Katolik
asafo no dea. Ɔman no yɛ Katolik asafo no dea. Wɔafa adeɛ
no nyinaa kɔ mu te saa, wɔnam wɔn sika so. Twerɛ Kronkron
no nkasa mfa saa ho? Ɛno ne mfonini a Twerɛ Kronkron no yi
kyerɛ yɛn.
401 Deɛ merehwehwɛ sɛ me ka, onuabarima, ɛnnɛ. Wɔbɛka
sɛ, “Ɛno bɛma asafo no ayɛ papa. Ɛbɛka Matemehofoɔ no
abom.” Ɛyɛ kama de ma honam aniwa, nanso wiase nimdeɛ yɛ
nkwaseasɛm ma Onyankopɔn.
402 “Na ɛsɔɔ Onyankopɔn ani, sɛ ɔnam—asɛnka no nkwaseasɛm
so, bɛgye wɔn a wɔayera,” ɔnam Ɔsoro dibea so, a Ɔhyɛeɛ wɔ
N’Asafo mu, sɛ ɔresi Asafo no wɔ saa honhom mu suban ahodoɔ
yi so na ɛnyɛ asase so biribiara so.
403 Petro kaa sɛ, “Na ɛsiane sɛ mo anya adwane wiase porɔeɛ
a ɛnam sika akɔnnɔ so nti, ɛne anigyeɛ mmorosoɔ akɔnnɔ, ɛne
anigyedeɛ, ɛne adidie, ɛne ɔnom, ɛne akɔnnɔ a yɛwɔ. Mo anya
adwane saa. Na afei wɔasi mo wɔ asetena mu. Merekasa kyerɛ
Asafo no,” ɔkaa saa. Wo na wowɔ hɔ no. Mo kenkanee? Mo
hunuuɛ? Mo teeɛ berɛ a yɛkenkanee no akyire ha ɛwɔ Petro a

ɛtɔso Mmienu? Tie deɛ ɔka wɔ ha, sɛnea deɛ watwerɛ wɔ ha no
yɛ fɛ fa, sɛnea ɔno—ɔkasa fo ho. Ne nyinaa yɛ. Montie no seesei
berɛ a ɔrekasa yi. Ne nyinaa yɛ.

Petro, Simon Petro, Yesu Kristo akoa ne somafoɔ,
de kɔma wɔn a…wɔanya gyidie sɛ yɛn deɛ no yɛn
Nyankopɔn ne Agyenkwa Yesu Kristo tenenee mu:

…asomdwoeɛ nyɛ—nyɛ nnɔɔso mma mo Nyankopɔn
ne yɛn Awurade Yesu Kristo, ho nimdeɛ mu,

Sɛdeɛ a—a ne nyankopɔn fam ahoɔden de nnoɔma
nyinaa akyɛ yɛn…

404 Hwan na ɔbɛnya asase ɛne nnoɔma nyinaa adie? [Obi ka sɛ,
“Ahotefoɔ.”—Ɔs.] Nokorɛ. “Ɛfa…”Aane. Ne nyinaa yɛ.

…a ɛfa nkwa ne onyamesom pa ho, deɛ ɔnam
animuonyam mu kɔ animuonyam mu no so afrɛ yɛn no
ho nimdeɛ mu:

Ɛno nso so na ɔnam akyɛ yɛn bɔhyɛ a ɛsoso akɛseakɛse
a ne…boɔ yɛ den: na moafa yeinom so anya nyankopɔn
su no bi, sɛ moanya adwane akɔnnɔ mu porɔ a (Montie
ɛno.) ɛwɔ wiase.

405 Sika akɔnnɔ, nnoɔma akɛseɛ akɔnnɔ, dodoɔ regye atom
akɔnnɔ, saa nnoɔma yinom awu ama gyedini. Yɛmfa ho.
Ntomadan anaasɛ ɔsese, adɛn nti na ɛsɛ sɛ ɛfa me ho: mete ase
anaasɛ me wu a, me mem anaasɛ me wu asuwu? Yei ne adeɛ a
mani gye ho, Onyankopɔn Ahennie no. Sɛ me hwɛ me fie yie, sɛ
me hwɛm’abusua yie, sɛme hwɛ deɛ ɛteɛ biara yie a,mame nhwɛ
Kristo yie, yɛn Animuonyam anidasoɔ.
406 Si me, O Awurade, na me nyɛ Sei. Ma Kristo nyɛ me Tiri, a
ɔreyɛ adwuma afa me mu. Wɔ me fapem so no, nyɛ me gyidie a
ɛwɔ Ne mu, ma ahoɔden, nimdeɛ, anidahɔ, boasetɔ, nyamesom
pa, ɛne onuadɔ, nyɛ adwuma wɔ me mu, O Awurade, ɛne me
mpaeɛ. Me mfa ho; me te ase anaasɛ me wuo, me mem anaasɛ
mewu asuwo; asɔrefekuo, asɔrefekuo nni hɔ; adamfoɔ anaasɛ
adamfoɔ nni hɔ. Ma Ɛno nyɛ adwuma wɔ me mu, ma Kristo
ahoɔden, Ne nimdeɛ, nsene mpue, sɛdeɛ mɛtumi akyerɛkyerɛ
wɔnom.
407 “Na Onyankopɔn ahyehyɛ no Asafo no mu, asomafoɔ,
adiyifoɔ, akyerɛkyerɛfoɔ, ahwɛfoɔ, ɛne asɛmpakafoɔ, ne nyinaa
yɛ sɛ wɔretoto no yie na wɔde saa nnepa yi nyinaa aba mu, de
ama saa Onyankopɔn Ba no Ba pɛyɛ no.” Saa aboɔ yinom mu
biara yɛ nnoɔma a ɛnni Ɔno mu. Yei yɛ nnoɔma a ɛfiri Yei mu.
Saa nnepa yinom mu baako biara wɔ Ne mu, ɛna wɔrehwie firi
Ne mu, nam wɔn mu. Amen.
408 Ɛyɛ dɔn dummienu. Ɛhefa na ne nyinaa kɔ? Amen. Mo dɔ
No? [Asɔrefoɔ no ka sɛ, “Amen.”—Ɔs.] Mo gyedi saa? [“Amen.”]
Tie, akumaa no.

409 Onuabaa Kidd kaa sɛ, anɔpa yi, “Onuabarima Bill, me nnim
sɛ ebia mɛhu wo bio.” Ɛno pɛ sɛ ɔkum me. Wohu? Ɔsusu sɛ
ɔrenyini, ɛna ɔreyɛ. Me bɔɔ mpaeɛ maa Onyankopɔn de ɔno ɛne
OnuabarimaKidd nkwa kyɛɛ wɔn, berɛ tenten.
410 Momma me nka nkyerɛ mo, yɛnnim mmerɛ tenten a
yɛbɛhunu yɛn ho. Me nnim mmerɛ tenten a me ne mo bɛwɔ hɔ.
Onyankopɔn ebia ɔbɛfrɛme afiri wiase. Ɔbɛfrɛme akɔ ebia baabi
foforɔ akɔyɛ adwuma. Ɔbɛfrɛ wo ebia akɔ baabi. Yɛnnim. Nanso,
momma—momma yɛnya. Mommma yei mpa yɛn ho nkɔ. Momma
yɛmfa ɛno.
411 Ɛno na ɛwɔ hɔ no, ɛwɔ Twerɛ Kronkron no mu. Ɛno nie, ɛyɛ
biribiara nhwɛsoɔ. Na sɛ ankamenyaa berɛ de yɛɛe a!Worentumi
nyɛ no da baako. Monim saa. Nanso, mɛtumi akyekyere adeɛ no
nyinaa bom!
412 Monhwɛ, berɛ a yɛwiee saa nkansɛm no, mo hunuu deɛ
Honhom Kronkron yɛɛ no wɔ fasuo no ho, mo anhunu? Dodoɔ
sɛn na na wɔwɔ ha saa berɛ no? [Asɔrefoɔ no ka sɛ, “Amen.”—
Ɔs.] Wohu? Nokorɛ! Ɔsiane baa fam pɛɛ, ɔtwerɛɛ adekorɔ no ara,
saa Awurade Bɔfoɔ no.
413 Mohu, ɛyɛ nokorɛ. Mommma no mpa mo ho. Monkura mu,
mmɔfra. Monkura ɛno mu. Monkae, monsi ɛwɔ mo fapem no so,
ahoɔden, nimdeɛ, boasetɔ!
414 Afei, ɛha,me susu sɛ namewɔ krataa sini bi wɔ ha, sɛmenyae
ntoo baabi berɛ a na mereka asɛm no a. Ɛwɔ ha pɛɛ. Meda w’ase,
onuabarima. Meda w’ase, bebree. Sɛ mo pɛ sɛ—sɛ mo hwɛ so a,
na mo hwɛ sɛ biribi wɔ ha a mobɛtumi ayɛ…Ebia ɛyɛ nhwɛsoɔ
papa kakra sene deɛ ɛwɔ hɔ no, sɛ mobɛtumi asuasua yei bi afiri
mu. Me de bɛtare soro ha, na mo bɛtumi ahwɛ na—na mo atintim
bi afiri mu.
415 Na me pɛ sɛ mo fa na mosua, na mo de toto ho, na mo
de yɛ adwuma. Monsua kɛkɛ, mfa ntoto ho, mmom monfa nyɛ
adwuma sɛ mo yɛ a. Momfa no nokorɛ mu ma mo ho. Monka sɛ,
“Ɛyɛ, manigyeeɛ sɛ me tieeɛ.” Me nso, saa. Mmom sɛ woretie, na
woregyeɛ, yɛ sononko.Wohu?Wohu? Ɛyɛ sononko.Wohu?
416 Asɛdeɛ nson na wɔde yɛ Onyankopɔn subansu. Asafo Mmerɛ
Nson na ɛwɔ Hɔ, sɛ Nyankopɔn de Asafo no abɛduru saa asɛdeɛ
yi. NaWanya asomafoɔ nson amawɔayɛ. Nson, nson, nson na ɛwɔ
hɔ. Wohu? Nson yɛ—yɛ Onyankopɔn nɔma a ewie, ɛna mmiɛnsa
yɛ Onyankopɔn nɔma a ɛyɛ pɛ. Enti, mmiɛnsa wɔ hɔ, ɛna nson
ahodoɔ mmiɛnsa. Enti, nkontabuo mu no, honhom mu no, ɛnam
Asɛm no so no, ɛnam Honhom Kronkron adanseɛ so, ne nyinaa
awie adeɛ no abom. Momma yɛnsua.
417 Momma yɛmfa yeinom nka yɛn gyidie ho, afei, yɛbɛduru
Kristo subansu mmayɛ no; na wɔde nyame dɔ akabom,
Nyankopɔn suro, obuo a ɛwɔ yɛn akoma mu de ma yɛn ho,
nnidie mapa de ma yɛn ho, onuabarima ɛne onuabaa yamuyie,
ɛnyɛ ahuhusɛm, ɛnyɛ biribiara gyesɛ Honhom Kronkron ahoteɛ

abrabɔ. Wohu? Montena mom, yɛ Kristoni. Fa gyidie nante. Ma
Onyankopɔn ahoɔden ntenemfawomu;maOnyankopɔn nimdeɛ,
sɛ ɛba no papa ɛne bɔne a. Sɛ bonsam de biribi ba a ɛnyɛ
Twerɛsɛm pɛpɛɛpɛ a, firi ho kɔ. Ɛyɛ nokorɛ.
418 Metumi susu sɛ asomafoɔ no anyɛ te sɛ yɛn. Wɔnantee, ebia
sɛ nnipa a wɔkasa kakraa bi, kɔsi sɛ wɔbɛgyina asɛnka pono
no akyi. Wɔnante ba mu na wɔayɛ deɛ ɛsɛ sɛ wɔyɛ, na wɔapue.
Aane, owura. Na wɔwɔ tumi. Na wɔwɔ ahoɔden. Na wɔne nnipa
nye akyinyeɛ. Na wɔnim baabi a wɔgyina. Ne nyinaa ne no. Na
wɔnim deɛ wɔagye no adie. Wɔkɔɔ so ara nantee Honhom mu.
Wɔreyɛ ɛno ara…
419 Sɛdeɛ me kaa no adano anadwo no. Deɛ ɛsɛ sɛ Nyankopɔn
yɛ nyinaa ne sɛ, ɔbɔ ne tiri ase baako ketewaa bi, afei biribiara
nsi wɔn kwan. Wɔammisa nsɛm na wɔsua, na wɔrekyere-kaso na
wɔreteetee sɛdeɛ yɛyɛ no, ebia ɛsɛ sɛ wɔyɛ yei anaasɛ sɛɛ.Wɔkɔɔ
so yɛɛe, sɛnea ɛteɛ no. Onyankopɔn tiri a ɔbɔ n’ase baako ketewaa
bi no, ɛno na ɛwie no, ntɛm ara. Adɛn? Ɛyɛɛ dɛn nawɔtumi hunuu
sɛ Onyankopɔn na ɔbɔɔ ne tiri ase? Na wɔwɔ saa nnepa yinom
nyinaa wɔ ha, saa asɛdeɛ yinom nyinaa. Na Onyankopɔn tiri a
ɔbɔ no ase ketewaa bi a ɛdikan no wɔde toto yeimu biara ho, ɛne
N’Asɛm ho. Na wɔhunu sɛ ɛyɛ Onyankopɔn Asɛm a, na wɔadane
wɔn ho kɔ. Na wɔnha wɔn ho wɔ biribiara ho. Sɛ Onyankopɔn
kasa a, wɔkɔ. Yɛkasa…
420 Onyankopɔn kasa kyerɛ yɛn, na yɛbɛka sɛ, “Ɛyɛ, yɛbɛfiri
aseɛ. Yɛbɛhwɛ sɛ yɛbɛtumi abɔ saa Bra yi a.” Adeɛ a ɛdikan wo
nim, obi bɛhyɛwo abufuo. Ɛyɛ, nokorɛ, ɛno yɛ bonsam.
421 Ɛsɛ sɛ anka mohu no sɛ ɔrehwehwɛ sɛ ɔbɛsi me kwan wɔ
nhyiamu yi ho anɔpa yi. Ɛsɛ sɛ monya saa berɛ baako. Oh,
ahummɔborɔ! Ɛsɛ sɛ meko berɛ biara a mɛbɔ nhyiamu so. Na
sɛ merekɔbɔ mpaeɛ ama yarefoɔ bi, na sɛ obi rewu na ɔnni
nkwagyeɛ a, wɔbɛfrɛ me telefon so mprɛ aduasa wɔ simma du
ntam, sɛ wɔbɛtumi anya ɛno ntɛm, na wɔatwe me afiri ho. “Oh,
Onuabarima Branham, ɛsɛ sɛ wo yɛ yei.” Nanso ɔkra bi ho ahia.
Nokorɛ. Aane.
422 Anadwo bi, wɔfrɛɛ me kɔɔ baabi. Aberanteɛ bi, mekasa
kyerɛɛ no wɔ ha ɛwɔ deɛ-mo-frɛ-no, adwadidan kɛseɛ,
mfirinhyia kakra a abɛsene korɔ. Ɔbɛyɛɛ nsabofoɔ. Na me nim
abarimaa no, abarimaa pap fɛɛfɛ, nanso na ɔyɛ ɔdebɔneyɛni.
Na enti ne maame frɛɛe. Me susu sɛ maame no frɛɛ Dɔk mprɛ
bebree. Me…Frɛɛe, na wɔfrɛɛ Billy, na—na akyire yi no menyaa
nkransɛm no. Na berɛ a menyaa nkransɛm no, nokorɛ paa a ɛwɔ
mu ne sɛ, menyaa ɔko dodoɔ saa wɔ m’abrabɔ mu da, sɛ mɛkɔ
saa abarimaa no nkyɛn.
423 Na berɛ a me duruu hɔ no, na oniko mmɔborɔni no nhu me.
Ɔno na ɔwɔ hɔ no, ɔda hɔ, watɔ piti, na ɔda hɔ. Ne papa rebobɔ no
nkakrankakra, na ɔreka sɛ, “Medɔ.” Na onipa no adi aduonum,
bɛyɛ mfirinhyia aduonum-baako. Na ɔreka sɛ, “Medɔ,” yei, na

“ɔda hɔ komm.” Na ɔrehwehwɛ sɛ ɔbɛsɔre. Ne nsa ketewa no
kɛseɛ bɛyɛ sɛ sɛɛ afa ho. Abarimaa no anya kokoram dodoɔ ara
sɛ ɔnyɛ biribiara ka kokoram ankasa. Ne nipadua mu nnoɔma
nyinaa anya kokoram. Ne mogya mpo ayɛ kokoram, biribiara.
Na ɔda hɔ, rehwehwɛ sɛ ɔsɔre, na ɔda hɔ te saa.
424 Me sɔɔ ne nsa, me kaa sɛ, “Woodrow, Woodrow, yei ne
Onuabarima Branham.”
425 Ne papa kaa sɛ, “Wonnim? Yei yɛ OnuabarimaBill.Woodrow,
yei yɛ Onuabarima Bill.”

Ɔkaa sɛ, “Uh. Huh. Uh-uh-uh.” Te saa.
426 Nane papa hwɛɛe na ɔkaa sɛ, “Billy, wo kaa akyire kakra.”

Me kaa sɛ, “Ɛnkaa akyire da. Ɔwɔ ha.”Me nyaa ɔko.
427 Na afei mmarimaa aka no, mmarimaa bebree, adebɔneyɛfoɔ,
na wɔgyina hɔ, n’abusuafoɔ no mu bi. Me kaa sɛ, “Mohu,
mmarimaa, monsiesie mo ho, ɛfiri sɛ mobɛba beaɛ yi. Ɛsɛ sɛ mo
ba ha. Wohu? Ebia momfa yei—yei kokoram. Mo de biribi foforɔ
na ɛbɛba, ɛwɔ kwantempɔn no so hɔ, mogya retu wo ama wawu,
anaasɛ biribi. Ɛsɛ sɛ wo ba so.” Yɛkasa kyerɛɛ wɔn.
428 Na meretwɛn ahwɛ deɛ Honhom bɛka sɛ menyɛ. Meretwɛn.
Adeɛ a ɛdikan mo nim, menyaa saa tiri bɔ ketewa no atenka. “Fa
wo nsa gu ne so.”
429 Me nante hyiaae, me kaa sɛ, “Mo nyinaa monsi mo tiri ase.”
Wɔn nyinaa sii wɔn tiri ase, nnipa mmienu anaasɛ mmiɛnsa
wɔ hɔ.
430 Me de me nsa guu ne so. Me kaa sɛ, “Awurade Nyankopɔn,
ma abarimaa no ani mmra ne ho so na ɔhunu deɛ ɔbɛyɛ, ansaana
wahyia saa adeɛ yi. Ɔda owu su. Bonsam yi anya no akyekyere
no, na ɔrewu. Na wanom nsa rekɔ owuo mu, na ɔno nie wɔ saa
tebea yimu.Mebɔmpaeɛ sɛWobɛhu nommɔbɔ.”Na berɛ amebɔɔ
mpaeɛmaa no no, adeɛkyeeɛ no na ɔte hɔ, rekasa kyerɛ ne papa.
431 Busty Rogers, hwan…Wɔfrɛɛ me fam ha wɔ ayaresabea hɔ,
ɛnkyɛree. Na mapue saa da no, me kasaa wɔ Milltown akyire yi
no baabi a Georgie Carter kumaa no nyaa ayaresa no. Mo nyinaa
mokae no. Na ɛhɔ berɛ a Onuabarima Smith, Mɛtɔdis ɔsɛnkani
no, kaa sɛ, “Sɛ wabɔ obi asu pɛn, wɔ Yesu Kristo Din mu a, firi
me ntomadan yi ase,” te saa. Ɛwɔ Totten Ford soro hɔ, mereyɛ
saa nhyiamu no wɔ soro hɔ. Na, oh, ɔbuu me fɔ ɛwɔ biribiara a
mobɛtumi adwene ho.Manka asɛm baakompo; me kɔɔ so ara. Na
me wɔ ahyɛdeɛ. Awurade kyerɛɛ me anisoadehunu. Na adwamaa
bi wɔ fam hɔ, na biribi asɔ ne muwɔ serɛ no so. Mo nyinaamokae
anisoadehunu no,mo nyinaa.Me susu sɛmo yɛ.Mokae? [Asɔrefoɔ
no ka sɛ, “Amen.”—Ɔs.] Nokorɛ. Ne nyinaa yɛ. Afei na merekyini
ɛserɛ no so hɔ, rehwehwɛ no.
432 Me kɔɔ Totten Ford. Onuabarima Wright a ɔwɔ hɔ no nim.
Yɛkɔɔe, na yɛnnim deɛ yɛbɛyɛ. Me tɔɔ samina adaka ketewa bi,
srɛdu. Na merepue, akɔgyina hɔ na matia biribi so maka asɛm

no. Ɔkaa sɛ ɔrekɔ soro hɔ, bepɔ no so, akɔdi dwa. Me ne no kɔɔe.
Na Baptis asɔre kɛseɛ dada bi si soro hɔ, obiara nni mu. Awurade
kakyerɛɛ me sɛ, “Gyina hɔ.”
433 Me kaa sɛ, “Ma me mpue ha pɛɛ, Onuabarima Wright.” Me
gyinaae. Ɔforoo soro na ɔsane baae.
434 Me kɔɔ hɔ, na mantumi ammue pono no. Me kaa sɛ,
“Awurade, sɛ wo wɔ yei mu a, Wo pɛ sɛ me kɔ asɔredan no mu a,
bue pono nomame.”Me tenaa fam hɔ nameredwenwene.
435 Me tee sɛ obi reba; ɔnante baa soro, ɛna ɔkaa sɛ, “Wo ho
te sɛn? mɛka makyerɛ mo,” ɔkaa sɛ, “wo pɛ sɛ wo kɔ asɔredan
no mu?”

Me kaa sɛ, “Aane, owura.”

Ɔkaa sɛ, “Me wɔ safoa no wɔ ha.”
436 Me firii nhyiamu ase. Nnawɔtwe a ɛdikan, ɛyɛɛ den obiara
amma. Anadwo a ɛdikan, me nyaa asɔrefoɔ, Onuabarima Wright
ɛne n’abusua. Adeɛ a ɛdikan mo nim, nnawɔtwe na awieɛ no,
na wɔntumi nya baabi nyina wɔ adihɔ, na ɛyɛ den. Na saa
adwamaa no daso ara mmaae. Onuabarima Hall nyaa nkwagyeɛ
saa berɛ no, ɔhwɛfoɔ a ɔwɔ hɔ seesei, wɔn nyinaa. Mantumi
anhunu baabi a na adwamaa no wɔ. Berɛ kakra akyi no, ɔpue
firii Kristo asafo mu, wɔ bepɔ no ase fam, saa abaayewa ketewa
no mfirinhyia nkron ɛne abosome nwɔtwe na ɔntuu anammɔn,
ɔda hɔ. Abaayewa no na ɔwɔ hɔ no. Mo nyinaa monim asɛm no.
Aane, owura.
437 Na saa awia no berɛ a Busty Rogers, ɔsraani dada kɛseɛ bi
na ɔgyina hɔ yi…Me nante puee hɔ. Na Onuabarima Smith
asɔrefoɔ no gyina hɔ sɛ wɔbɛsereme, bɛgorome ho, sɛmerebɔ asu
ɛwɔ Yesu Din mu. Me nante puee wɔ Totten Ford nsuo a ahono
no mu, baabi a na wɔwɔ a…[Ahoma no so yɛ hunu—Ɔs.]…
nsu ketewa no soro hɔ, ɛna ɛreworoso denden sɛdeɛ ɛbɛtumi.
Asomfoɔ no kakra ne me nante puee.
438 Me kaa sɛ, “Me gyina ha awia yi sɛ Onyankopɔn Twerɛsɛm
Kronkron no ananmusini.” Me kaa sɛ, “Merekenkan wɔ Twerɛ
Kronkron yi mu ha baabi a Petro kaa sɛ, ‘Monsakyera mo
adwene, mo nyinaa, na wɔmɔ mo asu ɛwɔ Yesu Kristo Din mu
mma mo bɔne fakyɛ.’” Me danee me ho, de Nwoma no maa
asomfoɔ no mu baako.
439 Me nante kɔɔ hɔ, ɛna me kaa sɛ, “Obiara a ɔpɛ, na ɔsakyera
firi ne bɔne ho no, ɔbɛtumi aba.” Me nante kɔɔ nsuo no mu hɔ.
Me kaa sɛ, “Ɛyɛ me sɛ Abɔfoɔ tete mman no nyinaa so seesei,
rehwɛ.” Oh, me! Berɛ a me bɔɔ bɛyɛ mmienu anaasɛ mmiɛnsa
asu no, n’asɔrefoɔ no nyinaa, mmaa a wɔhyehyɛ serekye ntaadeɛ
a ɛyɛ fɛ, wɔbaa nsuo no mu, wɔreteateam dendeenden. Me bɔɔ
n’asɔrefoɔ no nyinaa asu ɛwɔ Yesu Kristo Din mu. Mo nim saa.
Me wɔ ne mfonini wɔ hɔ. Ɛno na ɛwɔ hɔ no.

440 Ɛdeɛn ne no? Wo de reka w’ahoɔden ho. Wahu? Gyae no.
Onyankopɔn nim sɛnea ɔbɛyɛ no. Onyankopɔn nim sɛnea ɔbɛma
yeinom nyinaa aba mu. Ma wɔn nka deɛ wɔpɛ. Nsonsoneɛ biara
nnim. Wo deɛ kɔso ara.
441 Busty Rogers gyina hɔ, berɛ a ɔhunuu saa no, ɔkaa sɛ,
“Afei me de m’akoma nyinaa gye di.” Na ɔbaa nsuo no mu, ɔde
n’ataadeɛ papa, nawɔbɔɔ no asu ɛwɔ YesuKristoDinmu.
442 Ɛbɛyɛ mfirinhyia mmiɛnsa anaasɛ nnan a abɛsene korɔ,
wɔfrɛɛ me baa ayaresabea ha ɛwɔ New Albany. Ɔno na ɔwɔ hɔ
no, ɔda wusu, ɛyɛ kokoram, adidi ne ho nyinaa. Adɔkotafoɔ ama
no da akɔsi adekyeɛ, a ɔbɛtena nkwa mu. Ɔkaa sɛ, “Ɔda wusu
seesei.” Ɔkaa sɛ, “Bra ntɛm.”
443 Me kɔɔ dan no mu, berɛ a me kɔɔeɛ no, kɔ gyinaa hɔ na me
bɔɔ mpaeɛ no. Ɔkaa sɛ, “Billy, nyankontɔn bi na ɛretwa ne ho wɔ
ntweaso hɔ no.”
444 Na me danee me ho, hwɛɛe. Me kaa sɛ, “Busty, ɛyɛ apam.
Worenwu. Mogya apam no agye wo nkwa.”
445 Me de me nsa guu ne so, me kaa sɛ, “Awurade Nyankopɔn,
sɛnea saa anisoadehunu a ɛwɔ hɔ no kyerɛ sɛ Wo wɔ ha. W’apam
ne sɛ, yei, ‘Ne mmaa ntampeɛ na wɔde asa yɛn yadeɛ.’” Me de nsa
guu ne so, na ɛhɔ ne ho tɔɔ no. Wɔde no kɔɔ fie.
446 Na ɛbɛyɛ mfirinhyia nnan anaasɛ nnum, ɛbɛyɛ mfirinhyia
nnan ni, ɔreyi mpataa wɔ nsuo no so di akɔ-ne-aba. Na baabi a
na kokoram no wɔ ɛwɔ ne yam nsono no mu no, asensene, na
ɛpɔ denden bi aba hɔ. Adɔkotafoɔ no, ayaresabea hɔ asraafoɔ
adadafoɔ no, ka kyerɛɛ no sɛ wɔmaa no cobalt ayaresa a ɛbɛtumi
atwe mu, ɛbɛma aduane dodoɔ akɔ fam ɛwɔ berɛ bi mu. Na ɛyɛ
den sɛ ɔbɛnya aduane dodoɔ, na ɛsɛ sɛ ɔdidi bɔkɔɔ. Ɔkɔɔ hɔ
kɔyɛɛe. Na me nnim sɛ ɔwɔ hɔ.
447 Afei berɛ a wɔyɛɛ no oprehan no, wɔhunuu sɛ ɛde no wuraa
biribiri mu, na ɔdwodwoe. Ne fa ɛba fam sei dwodwoe. Na adeɛ
a na ɔtumi yɛ ne sɛ ɔsu nkete-nkete. Na ɔnyaa twerɛdua, te
sɛɛ, na ɔkɔ, “uh, uh, uh.” Na ɔhwehwɛɛ sɛ ɔtwerɛ, ɔrewoso te
sɛɛ, ɔde ne nsa a ɛyɛ no. Ne benkum so, adwodwo kɔsi fam. Na
ɔtwerɛɛ biribi, ɔde ne nsa: “Yesu gyee me nkwa, 1900 ɛne biribi.”
Wɔantumi anhunu.
448 Enti afei berɛ a ne yere kaa sɛ, “Onuabarima Branham, me
nnim deɛ ɔrekyerɛ.”
449 Me kaa sɛ, “Owurayere Rogers, deɛ ɔrekyerɛ, ɛyɛ 1900 ɛne
biribi, ɛna wɔgyee no nkwa ɛna wɔbɔɔ no asu wɔ Yesu Din mu
wɔ hɔ. Ɛno ne nemfasoɔ seesei. Ɔnsuro sɛ ɔbɛwu.”
450 Me kaa sɛ, “Awurade Nyankopɔn, fa ne nkwa kyɛ no. Me bɔ
mpaeɛ, wɔ Yesu Din mu, sɛ Wo de nkwa bɛkyɛ no.” Me de nsa
guu ne so. Nnwodwoɔ no firii ne so. Biribiri no gyaee. Na ɔsɔree
wɔmpa no so. Na wasɔre seesei, redi adanseɛ.

451 Fa ahoɔden, ka wo gyidie ho; fa nimdeɛ, ka w’ahoɔden ho;
fa anidahɔ, ka wo nimdeɛ ho; fa boasetɔ, ka w’anidahɔ no ho; fa
nyamesom pa, ka wo boasetɔ no ho; fa onua dɔ, ka wo nyamesom
pa ho; fa Honhom Kronkron, ka wonua dɔ ho, na Kristo bɛba.
Ɛfiri sɛ, N’Ase pɛɛ…Honhom Kronkron no ne Yesu Kristo
HonhomwɔAsafo nomu, sɛ ɔreyi saa nnepa no adi. Oh,me!

Ɛha nie, dummienu apaho simma dunnum.
Me dɔ…Me dɔ No
Ɛfiri sɛ Ɔno na ɔdiikan dɔɔ me,

Wɔ fam ha, ansana wo rebɛyɛ biribi no.
Na ɔtɔ-…(Ɛdeɛn na Ɔyɛɛe?)…me nkwagyeɛ
Wɔ Kalvari dua no so.

Sɛn name yɛ yei? Ɛfiri sɛ ɔdiikan dɔɔ, me.
Me dɔ No, Me dɔ No
Ɛfiri sɛ Ɔno na ɔdiikan dɔɔme…(Ɛhɔ ne aseɛ.)
Ɛna ɔtɔɔ me nkwagyeɛ
Wɔ Kalvari dua no so.

452 Me de makoma, nyinaa ka ntam, kyerɛ No, anɔpa yi, sɛ,
N’adom ɛne Ne mmoa nti, mebɔ mpaeɛ sɛ dabiara mɛhwehwɛ,
a memmerɛ ho, kɔsi sɛ menya atenka sɛ adehiadeɛ yi mu baako
biara bɛtene wɔ saa me subansu ketewa dada yi mu, kɔsi sɛ
mɛtumi ayɛ ɔteasefoɔ Kristo a wɔreyi no adi. Ɛfiri sɛ, Ɔbɛyɛɛ
bɔne sɛ me, sɛ mɛyɛ…mɛba Onyankopɔn tenenee mu, te sɛ Ɔno.
“Ɔgyinaa mananmu; Awurade, ma me nyina Ne deɛ mu.” Ɛfiri
sɛ, ɛno ne botaeɛ nti a Ɔwuiɛ. Dodoɔ sɛn na wɔbɛka saa ntam
korɔ no ara bie, ɛnam Onyankopɔn adom nti? [Asɔrefoɔ no ka sɛ,
“Amen.”—Ɔs.] Berɛ a yasi yɛn tiri ase yi, na yama yɛn nsa so yi.

“Me…”
453 Me ka ntam, Awurade, asafo yi ka ntam, “Yesu Kristo
Subansu No Mayɛ!”

Ɛfiri sɛ Ɔno na ɔdiikan dɔɔ me
Ɛna ɔtɔɔ me nkwagyeɛ
Wɔ Kalvari dua no so. 

